
ኣብ መወከሲ ሆስፒታል ብርሃን ዓይኒ ካብ ረቡዕ 25/03/2026 ክሳብ ቀዳም 
28/03/2026፡ ወፍሪ ናይ ሓበላ ዓይኒ መጥባሕቲ ክካየድ ስለዝኾነ፡ ኩሉኹም 
ቈጸራ ዝተዋህበኩም ማለት ብተሌፎን ክትጽውዑ ኢኹም ዝተበሃልኩም፡ ኣብዚ 
ዝተጠቕሰ ዕለት ኣብ ሆስፒታል ብርሃን ዓይኒ ክትርከቡ ንሕብር።

ሆስፒታል ብርሃን ዓይኒ

  መበል 35 ዓመት ቁ.175                          ሰሉስ 24 መጋቢት 2026 		       	     ገጻት 12 ዋጋ 2.00 ናቕፋ

ዜናዜና

ሓበሬታ 

ኦቲዝም እንታይ እዩ፧ኦቲዝም እንታይ እዩ፧
ባህሪያዊ ባህሪያዊ 

ጸዓት ጸዓት 

ንእስነትንእስነት

ቀዳማይ ፈስቲቫል ፊልም ኣስመራ ተኸፊቱ
ቀዳማይ ፈስቲቫል ፊልም ኣስመራ፡ 

“ንትንሳኤ ጥበብ ፊልም ኤርትራ” 
ብዝብል ቴማ፡ ብ 21 መጋቢት ኣብ 
ኣስመራ - ሲነማ ሮማ ተኸፊቱ።
ኣብ’ቲ ሚኒስተራት ዝርከብዎም ሰብ-

መዚ መንግስቲ ከምኡ’ውን ስነ-ጥበበኛታት 
ዝተረኽብዎ ስነ-ስርዓት፡ ኮሚሽነር ባህልን 
ስፖርትን ኣምባሳደር ዘመደ ተኽለ ኣብ 
ዘስመዖ ቃል፡ እዚ ኣብ ኣስመራ ዝካየድ 
ፈስቲቫል ከም መጀመርን ተመክሮ 
መደለብን ምዃኑ ብምጥቃስ፡ ኣብ መጻኢ 
ኣብ መላእ ሃገር ንምክያዱን ሃገራዊ 
ፊልም ፈስቲቫል ኤርትራ ንምድላውን፡ 
ክንዮኡ ድማ ኣህጉራዊ ፊልም ፈስቲቫል 
ኤርትራ ንምስንዳእ፡ ናይ ቀረባን ርሑቕን 
መደባት ከምዘሎ ኣብሪሁ።
ፊልም፡ ከም ኣካል ስነ-ጥበብ፡ ባህላዊ 

ንቕሓት ሕብረተሰብ ንኽብርኽ ዓቢ ተራ 
ከምዘለዎ ዝጠቐሰ ኣምባሳደር ዘመደ፡ 
ታሪኽካን ባህልኻን ንምፍላጥ፡ ብመንነትካ 
ንምኹራዕ፡ ከምኡ’ውን ሓድነት 
ሕብረተሰብ ንምድልዳል ዝሕግዝ፡ 
ኣብ ሓጺር ግዜ ከተንብቦ እትኽእል፡ 
እትመሃረሉን እትዘናገዓሉን መጽሓፍ’ዩ 

ክበሃል ከምዝከኣል ገሊጹ።
ኣብ መወዳእታ፡ ኣብ ዓውዲ ፊልም 

ዝጽበየና ዘሎ ዕማም ገዚፍ ምዃኑ 
ብምብራህ፡ ራኢና ምዕባለ ፊልም ሃገርና 
ምዕሩይ ኰይኑ፡ ብዅለን ቋንቋታት 
ሃገርና፡ ብዓይነቶምን ብዝሖምን ዝልለዩ፣ 
ንሕብረተሰብ ምሉእ ኣገልግሎት ሂቦም 
ንትጽቢቱ ዘርውዩ ንክዀኑ፡ ሓባራዊ ጻዕሪ 
ከምዘድሊ ኣስሚሩሉ።
ኣቦ-መንበር ኣካያዲት ኮሚተ ቀዳማይ 

ፈስቲቫል ፊልም ኣስመራ ኣቶ ሞሃድ 

ሱሌማን ብወገኑ፡ ኣብ’ቲ ካብ 21 ክሳብ 
29 መጋቢት ዝካየድ መደብ፡ ሃገራዊ፡ 
ማሕበራዊ፡ ትምህርታውን ፍቕራውን 
ትሕዝቶ ዘለዎ ልዕሊ 50 መበቈላዊ 

ፊልምታት ሃገርና፡ ኣብ ሲነማታት ኣስመራ፡ 
ሓማሴን፡ ሮማን ኢምፐሮን ከምዝቐርብ፣ 
ከምኡ’ውን ኣብ ታሪኽ ፊልም ኤርትራ፡ 
ዓለማዊ ኢንዱስትሪ ፊልም፡ ኵነታት 

ኢንዱስትሪ ፊልም ኣብ’ዚ እዋን፡ መጻኢ 
ኣመት ፊልምታትናን ክዀኖ ዝግብኦን 
ኣብ ዝብሉ ዛዕባታት፡ መጽናዕታዊ 
ወረቓቕቲ ከምዝቐርብ ኣነጺሩ።

“መንእሰያትና “መንእሰያትና 

ታሪኾም ታሪኾም 

ብግቡእ ..ብግቡእ ..

ሃገራዊ ውድድር ቅድድም ...ሃገራዊ ውድድር ቅድድም ...

ዓለማዊ መዓልቲ ማይ ተዘኪራ
22 መጋቢት - ዓለማዊ መዓልቲ 

ማይ፡ ብደረጃ ሃገር “ኣቕርቦት ማይ 
ማዕርነት የዕቢ” ብዝብል ቴማ፡ ትማሊ 
23 መጋቢት ኣብ ኣስመራ ተዘኪራ።
ሚኒስተር መሬት፡ ማይን ኣከባቢን ኣቶ 

ተስፋይ ገብረስላሴ ኣብ ዘስመዖ ቃል፡ 
ኣብ ገጠራት ናይ’ተን ኣብ ምምዕባል 
ዝርከባ ሃገራት፡ ብሰንኪ ዘይፍትሓዊ 
ማሕበራዊ ልምድታት፡ ደቂኣንስትዮን 
ህጻናትን ከቢድ ጾር ምውራድ ማይ 
ኣብ ዝባኖም ከምዝዀነ፣ እዚ ድማ ኣብ 
ጥዕናኦም ብቐሊል ዘይጥመት ሳዕቤናት 
ከምዘኸትል ብምጥቃስ፡ ኣብ ገጠራት 
ኤርትራ ዘሎ ኩነታት’ውን ካብ’ዚ 
ዝፍለ ከምዘይኰነ ኣነጺሩ።
ሚኒስተር ተስፋይ ወሲኹ፡ መንግስቲ 

ኤርትራ ካብ’ቲ ኣብ መሰልን 
ምዕሩይነትን ዝተሰረተ ስትራተጂ 
ምሕደራ ማይ ተበጊሱ፡ ነቲ ጸገም 
ብምፍታሕ ቀረብ ጽሬቱ ዝተሓለወ 
ውሑስ ማይ ንምርግጋጽ ቀጻሊ ጻዕሪ 
የካይድን ዘተባብዕ ውጽኢት ይርከቦን 
ከምዘሎ ብምግላጽ፡ ምውራድ ማይ 
ንደቂኣንስትዮ ጥራይ ዝምልከት ገይርካ 
ምውሳድ ሃሳዪ ልምዲ ብምዃኑ፡ 
ክውገድ ከምዝግባእ ኣስሚሩሉ።
ምኽትል ወኪል ማዕከን ህጻናት 

ውድብ ሕቡራት ሃገራት - ዩኒሴፍ 
ኣብ ኤርትራ ሚስተር ሓሰን ባልካዲ 

ብወገኑ፡ “ኣቕርቦት ማይ ማዕርነት 
የዕቢ” ዝብል ቴማ፡ ንጽኑዕ መብጽዓ 
ኤርትራ ንምዕሩይ ልምዓት ዘንጸባርቕ 
ከምዝዀነ ብምጥቃስ፡ ቀረብ ጽሩይን 
ውሑስን ማይ መሰረታዊ ሰብኣዊ 
መሰል ጥራይ ዘይኰነ፡ መሰረት ጥዕና፡ 
ፍርያምነትን ማሕበራዊ ገስጋስን 
ከምዝዀነ ኣስሚሩሉ። 
ዋና ዳይረክተር ክፍሊ ሃብቲ ማይ 

ኣቶ መብራህቱ ኢያሱ ብግደኡ፡ ኣብ 
ሃገርና ኣብ ቀረብ ማይን ጽሬትን 
ገስጋስ ይርአ’ኳ እንተሎ፡ ምስካም 
ሓላፍነት ግና ዛጊት ስለዘይተመዓራረየ፡ 
እቲ ጾር ገና ካብ ዝባን ደቂኣንስትዮ 
ከምዘይወረደ ብምግላጽ፡ ለውጢ 
ንምምጻእ ኣብ ዝካየድ ዘሎ ጻዕሪ፡ 
ንመሰላት ደቂኣንስትዮ ኣብ ግምት 
ዘእተወ ፍታሕ ከምዘድሊ ኣገንዚቡ።

ኣብ’ቲ ኣጋጣሚ፡ ተራን ኣበርክቶን 
ኤርትራውያን ደቂኣንስትዮ ኣብ 
ምውሓስ ተጻዋሪ ክሊማ ኣብ ቀረብ 
ማይን ምሕደራ ስርዓተ ቀረብ ማይን፣ 
ማይን ጾታዊ ማዕርነትን፣ ከምኡ’ውን 
ኣብ ቀረብ ውሑስ ማይ ንስትዮ፡ 
ጽሬትን ንጽህናን ዘተኰረ ክልተ 
ሰነዳዊ ፊልምታትን ክልተ መጽናዕታዊ 
ወረቓቕትን ቀሪቡ።
ኣብ መወዳእታ፡ በብዞባኦም ኣብ 

ምሕደራ ማይን ጽሬትን ካብ ውጥን 

ክሳብ ኣገልግሎቱን ቀጻልነቱን 
ንምውሓስ ኣብ ዝሰላሰል ስራሕ ልዑል 
ኣበርክቶ ንዝገበሩ ኣብነታውያን፡ 

ሽልማትን ወረቐት ምስክርን ተዓዲሉ።
ዓለማዊ መዓልቲ ማይ፡ ብደረጃ ዓለም 

ንመበል 34 ግዜኣ ተዘኪራ።



 ሰዓት	    መደብ	 ሰዓት	    መደብ	

12፡00	 ሃገራዊ መዝሙር12፡00	 ሃገራዊ መዝሙር
12፡05	 መቓልሕ መንእሰያት12፡05	 መቓልሕ መንእሰያት
12፡30	 ዜና (ትግርኛ)12፡30	 ዜና (ትግርኛ)
12፡50	 ዜና ስፖርት12፡50	 ዜና ስፖርት
12፡55	 መኣዝን ልምዓት12፡55	 መኣዝን ልምዓት
13፡30	 ዜና (ዓረብ)13፡30	 ዜና (ዓረብ)
13፡40	 ለሰ ስፖርት13፡40	 ለሰ ስፖርት
15፡10	 ዶክመንታሪ15፡10	 ዶክመንታሪ
15፡55	 ዳህሳስ ሕትመት15፡55	 ዳህሳስ ሕትመት
16፡20	 ሰሙናዊ ስፖርት16፡20	 ሰሙናዊ ስፖርት
17፡00	 ዜና (ትግርኛ)17፡00	 ዜና (ትግርኛ)
17፡15	 ዳህሳስና 17፡15	 ዳህሳስና 
17፡30	 ዜና (ዓረብ)17፡30	 ዜና (ዓረብ)
17፡45	 ዶክተራት ኣብ ስትድዮ 	17፡45	 ዶክተራት ኣብ ስትድዮ 	
       (ድግማ)	       (ድግማ)	
18፡30	 ጉዳይ ኣብ ዘተ18፡30	 ጉዳይ ኣብ ዘተ
19፡15	 ሃሎ ቈልዑ19፡15	 ሃሎ ቈልዑ
20፡00	 ዜና (ትግረ)	20፡00	 ዜና (ትግረ)	
20፡15	 መደብ ዋልታ20፡15	 መደብ ዋልታ
21፡00	 ዜና (ትግርኛ)21፡00	 ዜና (ትግርኛ)
21፡25	 እንዳ ዝማም21፡25	 እንዳ ዝማም
22፡00	 ዜና (ዓረብ)22፡00	 ዜና (ዓረብ)
22፡10	 ዓለም ስነ ጥበብ 22፡10	 ዓለም ስነ ጥበብ 
22፡30	 ዜና (እንግሊዝ)22፡30	 ዜና (እንግሊዝ)

ስርዓት ብልጽግና ናይ ኢትዮጵያ፡ ኣብዚ ዝሓለፈ ክልተ ዓመት ንኤርትራን ዝሰፍሐ 
ክፋል ናይዚ ዞባን ብኲናት ንምሕማስ ሓላፍነት ዝጎደሎ፡ መርዛምን ነግራምን ዛዕባ 
ኣልዒሉ ይወሳወስ ኣሎ። እዚ ተጻባእን ተዅታዅን ኣጀንዳ፡ ብስም ‘ናይ ሃላወ’ ሕቶ 
እዩ ዝመሳመስ ዘሎ። እቲ ስርዓት፡ “ኣፍደገ ባሕሪ ንልኡላውነትና ኣገዳሲ እዩ” እናበለ 
ብቀጻሊ ከጋውሕ ይስማዕ ኣሎ። ነዚ መደናገርን መርዛምን ኣጀንዳ፡ ኣብ መሰረት 
ኣልቦ ትረኻ ተመርኲሶም ብዘይ ዕረፍቲ ይደጋግምዎ ኣለዉ። ንትረኻኦም ንምድማቕ 
ነቲ ብተዛማዲ እናዓበየ ዝመጽእ ዘሎ ብዝሒ ህዝቢ ኢትዮጵያን ነቲ ኣብ ባይታ ዘየለ 
ቍጠባዊ ዕብየት ዝብሉዎን ከም መመኽነይታ ካብ ምልዓል ኣይተቘጠቡን። እቲ ኩሉ 
ሃለውለው ዝብሉዎ ዘለዉ ጉዳያት ድማ፡ ምስ መሰረታውያን ኣዕኑድ ኣህጉራዊ ሕጊ 
ዝቃዶ ኣይኮነን።  
 ላዕለዎት ሹማምንቲ፡ ምሁራትን ጋዜጠኛታትን ናይታ ሃገር ብቕሉዕን ብእተወሃሃደን 

ኣገባብ ኣብ መድረኽ መራኸቢ ብዙሓንን ማሕበራዊ መራኸቢታትን ተዅተዅቲ 
ትረኻታት ኣብ ምጽዋይ ተጸሚዶም ይርከቡ። የግዳስ እዚ መስፋሕፍሒ ፖሊሲ 
ስርዓት ብልጽግና፡ ብትሕዝቶን ብኣተናን፡ ኣብ ዞባ ቀርኒ ኣፍሪቃ ምንጪ ቅልውላውን 
ዘይምርግጋእን ካብ ምዃን ሓሊፉ ካልእ ዘምጽኦ ፋይዳ የብሉን። 
 እቲ ኣጀንዳ ኮነ ተባሂሉ ብግዳማውያን መሓውራት ርግኣትን ጸጥታን ዞባ ቀርኒ 

ኣፍሪቃ ንምዝራግ ዝተደፍአ ምዃኑ ዘረጋግጹ ጭቡጣት መረዳእታታት ኣለዉ። 
እዞም ኣብ ታሕቲ ተጸሚቖም ብቅደም ተኸተል ቀሪቦም ዘለዉ ፍጻመታት፡ ንደረትን 
ዕብዳንን ናይ ብልጽግና ኣጀንዳ ‘ናብ እኖ ሃገር ምምላስ’ ዘጕልሑ እዮም፥

- ቀዳማይ ሚኒስተር ኢትዮጵያ ብ13 ጥቅምቲ 2023፡ ኣብ ባይቶ ወከልቲ ህዝቢ 
ኢትዮጵያ ኣብ ዘቕረቦ ተዅታዅን ትርከ ምርክን መደረ፡ ‘ብዝኾነ መንገዲ ኣፍደገ 
ባሕሪ ምርካብ’፡ ‘ኢትዮጵያ ሕይርቲ ጆኦግራፍ ኮይና ኣይትነብርን እያ’ ብዝብሉ ቃላት 
መስፋሕፍሒ ፖሊሲኡ ኣግሂዱዎ። 

- ቀዳማይ ሚኒስተር ኢትዮጵያ፡ ብ22 ለካቲት 2026 ኣብ ሃዋሳ ኣብ ዝተኻየደ ስነ 
ስርዓት መመረቕታ ፍሉያት ሓይልታት ኣብ ዘስመዖ ቃል፡ እቲ ኣብ ባይታ ብግብሪ 
ዘየለ - ኣብ ኣእምሮኡ ጥራሕ ዝቐረጾ ሓይሊ ባሕሪ ሃገሩ፡ ጸጥታ ናይቲ ካብ ጫፍ 
ሶማልያ ክሳብ ምጽዋዕ ዝዝርጋሕ ማያት ቀይሕ ባሕሪ ከውሕስ ምዃኑ ገሊጹ። 
እቲ ክጽቀጠሉን ክስመረሉን ዘለዎ ሓቂ ግን፡ ምሕደራን ጸጥታን ቀይሕ ባሕሪ ነተን 
ዝዳወባኦ ሃገራት ጥራሕ ዝምልከት ምዃኑ እዩ።   

- ካብዚ ከይወጻእና፡ እቲ ኢትዮጵያ ኣብ ጥሪ 2024 ምስ ሶማሊላንድ ኣብ ትሕቲ 
ዘይግሉጽ ኩነታት ዝኸተመቶ ናይ ምርድዳእ መዘክር እውን፡ ንልኡላውነትን 
ግዝኣታዊ ሓድነትን ኣብ ቀርኒ ኣፍሪቃ ዝርከባ ጎረባብቲ ሃገራት ብቕሉዕ ዝግህስ 
ተመሳሳሊ ኣብነት እዩ።

- ስርዓት ብልጽግና ኣብ ኣህጉራውን ዘቤታውን መድረኻት ኣኼባ ዘቕርቦም 
መግለጺታት፡ ገለ ካብኦም - ኣብ መበል 80 ኣኼባ ሓፈሻዊ ጉባኤ ሕቡራት ሃገራት፡ 
ኣብ መበል 39 ዓመታዊ ዋዕላ ሕብረት ኣፍሪቃ፡ ከምኡ ድማ ኣብ ዋዕላ ኢጣልያ-
ኣፍሪቃ፡ ዝበዝሕ ግዜ ንንግዳውን ንቡርን ተጠቃምነት ባሕሪ ምስ ሕቶ ልኡላውነት 
እናተሓሓዘ ከደናግር’ዩ ዝስማዕ። እዚ ድማ፡ ነቶም ኣብ ትሕቲ ኣህጉራዊ ሕጊ ብዘየሻሙ 
ኣገባብ ተነጺሮም ዘለዉ ሕጋጋት እናደባለቕካ ምድንጋር ንምፍጣር ዝሃቀነ ምዃኑ 
ምግንዛብ ይከኣል። 

- ስርዓት ብልጽግና፡ ዋላ ደኣ ብዙሕ ግዜ ይነጸግ እምበር፡ ነቲ ዘንቀዶ “ልኡላዊ 
መሰል ተጠቃምነት ኣፍደገ ባሕሪ” ዝብል ኣጀንዳ ንምድራዕ፡ ኣብ ገለ ገለ ዞባዊ ናይ 
ሓይሊ ባሕሪ ልምምዳትን ፍጻመታትን ወግዓዊ ተሳትፎ ክህልዎ ካብ ምሕታት ገና 
ኣየዕረፈን ዘሎ።    
 እዞም ብቅደም ተኸተል ዝተዘርዘሩ ፍጻመታትን ዝተጠቕሱ ሓቅታትን፡ እቲ ሕጋዊ 

ይኹን ታሪኻዊ መሰረት ዘይብሉ መጋገዪ፡ ክውገዝ ዝግብኦ፡ ነውራም ኣጀንዳ ስርዓት 
ብልጽግና፡ ንዞባዊ ሰላምን ርግኣትን ስግኣት ምዃኑ ዘመልክት እዩ። 

   ኤርትራ፡ ዋላ’ኳ ሕጂ’ውን ኣብ ሃናጺ ዞባዊ ጽምዶን ሰላማዊ ምትሕብባርን ተወፍያ 
ክትሰርሕ እንተኾነት፡ ንልኡላውነታን ግዝኣታዊ ሓድነታን ግሂሱ ምስ ኣህጉራዊ ሕጊ 
ንዝጻረር ዝኾነ ሕቶታት ይኹን ተግባራት ግን ኣትሪራ ከም እትነጽጎ ተፍልጥ። 
መንግስቲ ኤርትራ፡ ከምቲ ኣብ ዝሓለፈ ክልተ ዓመታት ኣብ ሓያለ ኣጋጣሚታት 
ደጋጊሙ ዘነጸሮ፡ ኣብ መኣዲ ናይ ጎንጽን ህውከትን ኣጀንዳ ተዓዲሙ ክዋሳእ ድሌት 
ይኹን ሽውሃት ፍጹም የብሉን። ንሰላም፡ ንርግኣት፡ ከምኡ ድማ ንሓላፍነታዊ ምሕደራ 
ዞባዊ ዝምድናታት ተወፋይነቱ ክቕጽሎ እዩ። 	

									       

 ሚኒስትሪ ጉዳያት ወጻኢ									       
 ክፍሊ ምርምርን ስነዳን									       

   ኣስመራ፡ 18 መጋቢት 2026

ሓዳስ   ኤርትራ 24 መጋቢት 2026 - ገጽ 2 መበል 35 ዓመት ቁ.175

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ምዝርጋሕ ጋዜጣ 

ምልክታ 

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ዓዲተከሌዛን - መኽዘን ምሩጽ ዘርኢ ድንሽ 
ጸገማት ሓረስቶት ይፈትሕ

ኣብ ዞባ ዓንሰባ - ንኡስ ዞባ ዓዲተከሌዛን 
ዝተዋደደ መኽዘን ምሩጽ ዘርኢ ድንሽ፡ 
ሓረስቶት ብቐረባ ምሩጽ ዘርኢ ክረኽቡ 
ምቹእ ኩነታት ከምዝፈጠረ ተገሊጹ።
ሓላፊ ኣሃዱ ኣሕምልትን ፍረታትን ኣቶ 

ከሰተ ጎይትኦም ኣብ ዝሃቦ ሓበሬታ፡ ኣብ’ቲ 
ዞባ መኽዘን ዘርኢ ድንሽ ብዘይምጽንሑ፡ 
ሓረስቶት ካብ ዞባታት ደቡብን ማእከልን 
ከምጽኡ ምጽንሖም ብምሕባር፡ ኣብ’ዚ 
እዋን’ዚ ግን ምስ ምውዳድ መኽዘን ኣብ 
ዓዲተከሌዛን፡ እቲ ጸገም ከምእተፈትሐ 
ኣብሪሁ።

ዜና

ሚኒስትሪ ሕርሻ ምሩጽ ዘርኢ ኣባዚሑ 
ንሓረስቶት ብምዕዳል ምህርቲ ሕርሻ 
ንምዕባይ ይሰርሕ ከምዘሎ ዝጠቐሰ 
ኣቶ ከሰተ፡ ኣብ ዞባታት ዓንሰባ፡ ደቡብን 
ማእከልን ንድንሽ ምቹእ ኩነታት ኣየር 
ዘለዎ ከባቢታት ብምልላይ ምሩጽ ዘርኢ 
ድንሽ ከምዘባዝሕ ብምሕባር፡ ኣብ ንኡስ 
ዞባ ገለብ ዝተገብረ ፈተነ ጽቡቕ ውጽኢት 
ከምእተረኽቦ ኣረዲኡ።
እቲ ዝተባዝሐ ምሩጽ ዘርኢ ድንሽ፡ ድሮ 

ብክኢላታት ብዝተገብረሉ ምክትታል 
ብቕዓቱ ተረጋጊጹ፡ ናብ ዝተመደበሉ 

ዓዲቐይሕ - ቁጽጽርን ሓለዋን ሃብቲ ገረብ ጽቡቕ ውጽኢት ይርከቦ
ኣብ ንኡስ ዞባ ዓዲቐይሕ ብዝግበር ዘሎ 

ዕቱብ ቁጽጽርን ዝውሰድ ዘሎ ስጉምትን፡ 
መበቈላዊ ሃብቲ ገረብን እንስሳ ዘገዳምን 
ናብ ንቡር ይምለሱ ከምዘለዉ ተገሊጹ።
ሓላፊ ብዓል-ስልጣን ኣግራብን እንስሳ 

ዘገዳምን ኣቶ ኣሕመዲን እስማዒል ኣብ 
ዝሃቦ ሓበሬታ፡ ሳላ ዝካየድ ዘሎ ጽኑዕ 
ሓለዋ፡ መጠን ብርሰት ብልዕሊ 90 
ሚእታዊት ከምዝነከየ ገሊጹ።
ኣብ ነቚጣታት ካሪቦሳ፡ ሲቢራሶ፡ 

ሕሽመለ፡ ደርዓ፡ እምበይቶን ዓዲቐይሕን 

ኣብ ሓለዋ ዝተዋፈረ እኹል ዓቕሚ-ሰብ 
ስለዘሎ፡ ዝርአ ዝነበረ ምቁራጽ ዕንጸይትን 
ምፍሓምን ኣዝዩ ከምዝጎደለ ዝገለጸ ኣቶ 
ኣሕመዲን፡ ንቑሕ ተራ ሕብረተሰብ 
ኣገዳሲ ከምዝኾነ ኣብሪሁ።
ሳዕቤናት ምብራስ ኣግራብ ኣብ ህዝቢ 

ንምስራጽ፡ ኣብ 2025 ኣብ 21 ምምሕዳራት 
ከባቢ ጎስጓሳት ከምእተኻየደ ጠቒሱ ድማ፡ 
ምዕቃብ ሃብቲ ገረብ ንኣመሓደርትን 
ኣብ ቁጽጽር ንዝተዋፈሩ ኣካላትን ጥራይ 
ዝግደፍ ስለዘይኮነ፡ ሕብረተሰብ ምቁጽጻሩ 

ከሐይል ኣተሓሳሲቡ።
ኣብ መወዳእታ ኣቶ ኣሕመዲን፡ ኣብ 

ዝሓለፈ 2025 ኣብ ዘይሕጋዊ ንጥፈታት 
ብርሰት ኣግራብ ኣብ ልዕሊ ዝተሳተፉ 
ወገናት፡ ሕጋውን ኣራምን ስጉምቲ ከም 
እተወስደ ሓቢሩ።
ኣባል ብዓል-ስልጣን ኣግራብን እንስሳ 

ዘገዳምን መንእሰይ ሃብቶም ብርሃነ 
ብወገኑ፡ ገረብ እንተሎ ኣከባቢ ብሓፈሻ 
ስለዝረግእ፡ ምትሕብባር ኣመሓደርትን 
ህዝብን ብዝለዓለ ክሕይል ኣተሓሳሲቡ።

ሃይኮታ - ንጽጉማት ስድራቤታት 
ዓይነታዊ ሓገዝ ተገይሩ

ቤት-ጽሕፈት ዕዮን ማሕበራዊ ድሕነትን 
ኣብ ንኡስ ዞባ ሃይኮታ፡ ካብ 12 ንኡሳን 
ዞባታት ብምምሕዳራት ንዝተለለያ 20 
ጽጉማት ስድራቤታት፡ ዋጋ 87,500 
ናቕፋ ዓይነታዊ ሓገዝ ገይሩ።
በዚ መሰረት፡ ንነፍሲ-ወከፍ ስድራ 

መጽዓኛን ናይ ጸባ ኣባጊዕን ከምእተዓደለ፡ 
ተጸዋዒ ናይቲ ቤት-ጽሕፈት ኣቶ ተኽለ 

ኪዳነ ሓቢሩ።
ኣቐዲሙ ዝተገብረ ተመሳሳሊ 

ሓገዝ ኣብ መነባብሮ ተጠቀምቲ 
ስድራቤታት ዝምስገን ኣስተዋጽኦ 
ከምዝገበረ ብምጥቃስ፡ ሓገዝ ዝተገብረለን 
ስድራቤታት ንዝረኸብኦ ሓገዝ ኣብ ግቡእ 
መዓላ ብምውዓል መነባብሮአን ንምቕያር 
ክጽዕራ ተላብዩ።

ኢትዮጵያ፣ ነግራም ኣጀንዳ ዞባዊ ዘይምርግጋእ

መኻዚኖታት ከምእተኣከበ’ውን ገሊጹ።
ኣብ ሚኒስትሪ ሕርሻ ክኢላ ምሩጽ 

ዘርኢ ኣቶ ተወልደ ኣሮን ብወገኑ፡ በዚ 
ዝግበር ዘሎ ዘርኢ ድንሽ ናይ ምብዛሕ 
መስርሕ፡ ብደረጃ ሃገር ካብ ደገ ዝኣተወ 
540 ኩንታል ዘርኢ ኣብ’ዚ እዋን ናብ 
ኣስታት 8 ሽሕ ኩንታል ክብ ክብል 
ተኽእሎ ከምዘሎ ገሊጹ። 
ሓረስቶት ብወገኖም፡ ሚኒስትሪ ሕርሻ 

ዝገብሮ ዘሎ ምሩጽ ዘርኢ ድንሽ ናይ 
ምዕቃብ መደብ፡ ብዝበለጸ ክቕጽሎ 
ተላብዮም።

ሎሚ ኣብ ERI-TVሎሚ ኣብ ERI-TV

“ኣንታ እዞም ጎረቤትናስ ከመይ 
ከመይ ኣቢሎም ነዚ ግዜ ይሓልፍዎ 
ኣለዉ፧ ዝረብሕ ትሕዝቶ የብሎምን። 
እንታይ ኮን ይገብሩ ይህልዉ፧” ሰበይቲ 
ንሰብኣያ ዘረባ ኣጀሚራቶ።

“እንታይ ከይኮኑ ኢኺ፧ ነዞም 
ሽምግልና ተርክበልና ዘላ ደኣ በልልና 
እምበሪ፡ ኣባጽሕ ዘለውዎ ገዛ ደኣ፡ 
ድራሮም ኣብ እንግደዓኦም እንደኣሉ 
ዘሎ፡” ሰብኣይ መሊሱ።

“ኤእ! እሞ እዛ ግዜ ተመክሕ 
ኣይኮነትን። ነኣሽቱ’ውን እኮ፡ መንገዲ 
እንተረኸቡ እዮም ዝህርኩቱ።”

“እንታይ ማለትኪ እዩ፧ እቲ 
ንእስነቶም ባዕሉ እኮ እዩ መንገዲ። 
ምናልባት ንሓጺር እዋን ገለ ሕርብት 
እንተበሎም ከኣ፡ መንገዲ ክምህዝሉ 
እዮም። በዚስ ኣይትሻቐሊ። ብቐደሙስ 
ወዲ ሰብ፡ ከመይ ከመይ እናበለ ድዩ 
ተናቢሩ፧ ግድልን ጥበብን ኣብ ዓለም 
ክሳብ ዘሎኻ መኻይድቲ እየን።”

“ኣይ! ካብ በልኩም’ሲ ሕራይ፡ 
ኣኻእሎ ይሃቦም።” ዘረባ ሰብኣይ 
ስዒሩ። 

ዝኾነ ውልቀ ሰብ ይኹን ስድራቤት፡ 
ዋላ’ውን ምሉእ ሕብረተሰብ፡ ይውሓድ 
ይብዛሕ፡ ከንብረኒ እዩ ዝብሎ ገለ ዕቑር 
ሽሻይ ክህልዎ ንቡር እዩ። ምናልባት 
ሕማቕ መዓልቲ እንተጋጠመ ኸኣ፡ 
ነቲ ከስግረኒ ይኽእል እዩ ዝብሎ 
ትሕዝቶኡ ተኣማሚኑ ክሰግሮ 
ይውጥን። ህይወት ፈተነታት ተዳሉ፡ 
ወዲ ሰብ ከኣ ትሕዝቶኡ ሒዙ 
መፍትሒየይ ዝብሎ መንገዲ የዳሉ። 
ከምኡ እናበሉ ኸኣ፡ ወዲ ሰብን ባህሪን 
እናተጋጠሙ፡ ካብ ጥንቲ ጥቅምቲ 
ክሳብ’ዛ እዋን’ዚኣ ክረባረቡ ይነብሩ 
ኣለዉ። ኣብ’ዚ እዋን’ዚ እሞ ኸኣ፡ 
ንባህሪ ጥበብ ወሲኹ ክገጥማ ጀሚሩስ፡ 
ወዲ ሰብ ኣብ’ዛ ዓለም ጸብለል ኢሉ 
ይረአ ኣሎ። እዚ ስልጣኔ’ዚ፡ ንኽንደይ 
ዘመናት ክቕጽል ይኽእል ደኣ እንድዒ 
እምበር፡ ቀደም ዘመን ዘይሕሰብ ዝነበረ 
ብዙሕ ነገራት፡ ኣብ ኢድ ወዲ ሰብ 
ይርከብ ኣሎ።

ወዲ ሰብ፡ ንተፈጥሮ/ንባህሪ ገጢሙ 
ምንባሩ ንኸውሕስ፡ ጸዓት ካብ 
ተፈጥሮ እዩ ዝወስድ። ነቲ ዝወሰዶ 
ጸዓት ከኣ መሊሱ ንባህሪ ይመልሰላ። 
ኣብ ሕጊታት ናይ ፊዚክስ፡ “ጸዓት 
ኣይምስራሕን እዩ፡ ኣይጠፍእን ከኣ 
እዩ።” ዝብል ወድዓዊ ሕጊ ኣሎ። 
ስለ’ዚ እቲ ፍልልይ፡ ነቲ ህሉው ጸዓት 
ከመይ ኣቢልካ ኣብ መዓላ ተውዕሎ 
ጥራሕ እዩ ዝፈላለ። ኩሎም ሰባት 
ብዙሕ ጸዓት ካብ ባህሪ ወሲዶም ኣብ 
ነብሶም ከዚኖም ኣለዉ። ባህሪ ብወገና፡ 
ነቶም ነቲ ጸዓታ ከይበቐቑ ዝመለሱላ፡ 
ካብ ከርሳ ወሳሲኻ፡ ዝተራብሐ ሓይሊ 
ትህቦም። እቶም ነቲ ዝወሰድዎ ሓይሊ 

ከይተጠቕሙ ከዚኖሞ ስቕ 
ዝበሉ ከኣ፡ ኣብ ሓንቲ ደረጃ 
ተዓኒዶም ይነብሩ። እኳ ደኣ፡ 
ባህሪ ነቲ ዘይተጠቕሙሉ 
ጸዓት ወሲዳ ናብ ሓሙኹሽቲ 
ቀይራ ናብ ከርሳ ትመልሶ። 
ስለ’ዚ፡ በዚ መንገዲ’ዚ 
እንተረኣናዮ፡ ምንባር ማለት 
ምልውዋጥ ናይ ጸዓት ኣብ 
መንጎ ፍጡራትን ተፈጥሮን 
ምዃኑ እዩ። 

ኣብ ዕድመ ንእስነት ምስ 
እንመጽእ ድማ፡ እቲ መስርሕ 
ምልውዋጥ ናይ ጸዓት ሰብን 
ባህሪን ዝለዓለ ጥርዚ እንተሓዘ 
ቅቡል እዩ። እቲ እንካን 
ሃባን ዝያዳ እንተኾይኑ ከኣ 
ዝያዳ ምርባሕ/ምብዛሕ ኣሎ 
ማለት እዩ።  ዝያዳ ምርባሕ ክበሃል 
ከሎ፡ ሓድሽ ጸዓት ትሰርሕ ማለት 
ዘይኮነስ፡ ንባህሪ ዝያዳ ትብለጸላ። 
ትምዝምዛ፡ ኣብ ጠቕምኻ ተውዕላ። 
ነቲ ጸዓቶም ብዝያዳ ዘራብሕዎ ሰባት 
እዮም እምበኣር፡ ንነብሶም ኮይኖም፡ 
ንስድራቤቶም ኮይኖም፡ ንሃገራቶም 
ኮይኖም፡ ንዓለም ከይተረፈ ኣብ 
መዓላ ዝውዕል ፍረ ዝህብዋ ዝነበሩን 
ዘለዉን። 

ነዚ ነገረ ጸዓት ከም ዘለዎ ሒዝና፡ 
ናብ ሕብረተሰብና እስከ ክንርኢ 
ንፈትን። ተማሳሳሊ ስእሊ ንረክብ 
እመስለኒ። ብታሪኽ ይኹን ብህሉው፡ 
ሚዛን ሓይሊ ናይ ህላዌና ዝጠዋዊ 
ዘሎ ጸዓት፡ ኣብ ኢድ መንእሰያት 
ከምዝነበረን ዘሎን ዘርእየና ኣብነታት 
መሊኡ እዩ። ኣብ ገጽ መንእሰያት ተስፋ 
እንተልዩ፡ እቲ ሕብረተሰብ ንኽዓቢ 
ተስፋ ኣለዎ ማለት እዩ። መንእሰያት 
መንገዲ ህይወት ተደናጊርዎም 
እንተልዩ ከኣ፡ እቲ ሕብረተሰብ መጻኢ 
መንገዱ ከምዘይበርሃሉ የመልክት። 
በዚ ኮይኑ በቲ፡ መላእ ሕብረተሰብ 
ናብቲ መንእሰያት ዝወፍርዎ ዘለዉ 
ኣንፈት ገጹ ሃንቀው እናበለ ከማዕዱ 
ግዴታ እዩ። እቲ ዝወፍርዎ ዘለዉ 
ወፍሪ፡ ካበየናይ ፍልስፍና ተበጊሶም፡ 
ወይ በየናይ ኮኾብ ተመሪሖም፡ 
ይኸድዎ ምህላዎም ምምላስ ድማ፡ 
ናይ’ቶም መንእሰያት ግደ ምዃኑ 
እዩ። ምኽንያቱ ወነንቲ ዝያዳ ጸዓት 
ንሳቶም እዮም። እቲ ክስዕብ ዝኽእል 
ሕቶ ድማ ቅልል ዝበለ እዩ። “እቲ 
ዝወሰድካዮ ጸዓት፡ ኣብ ምንታይ 
መዓላ ኣውዒልካዮ፧ ዕድመ ንእስነት 
እናሓለፈ ምስ ከደ’ኸ እንታይ ዓይነት 
ሰብኣይ/ዜጋ ኰንካ ክትርከብ ትሓስብ፧ 
ጓል እንተኾነት’ውን እንታይ ብቕዓት 
ዘለዋ ሰበይቲ፧” በቃ፡ ካብኡ ዝሓልፍ 
ኣይመስለንን።

እቲ ጸዓት ናይ ንእስነት፡ ብስለት ወይ 
ጥበብ ብዘለዎ መንገዲ እንተተታሒዙ፡ 
ክንዲምንታይ ከነቓንቕ ዝኽእል 
ኣኩብ ሓይሊ ምዃኑ ታሪኽ 
ደጋጊሙ ምሂሩና እዩ። ናይ ሃገርና 

ባህርያዊ ጸዓት ንእስነትባህርያዊ ጸዓት ንእስነት
ኣብ ኩነተ ኣእምሮ ላንጋ-ላንጋ 

ዝበሃል ክስተት ኣሎ። ሓደገኛ ኩነት 
እዩ ክንብሎ’ውን ንኽእል። ንዘሎካ 
ጸዓት ብምልኣት ንኸይትጥቀመሉ፡ 
ንሓንጎልካ ከፋፊሉ፡ ንውጽኢትካ 
ብፍርቂን ልዕሊኡን ዘጓድል ባእታ 
እዩ። ዝበዝሕ እዋናት፡ ላንጋ-ላንጋ 
ዝኾነ ጠባይ ዝሕዙ፡ እቶም በለጸኛታት 
(opportunistic) ዝኾኑ ሰባት 
እዮም። ገዛ ገዛ እናኣተዉ ከኣ፡ ቅሩብ/
ጽቡሕ መኣዲ እንተረኸቡ ሃሰው 
ክብሉ ይነብሩ። ተስፋኦም ካብ ነብሶም 
ዘይኮነስ፡ ካብ ረሃጽን ጉልበትን ናይ 
ካልኦት ስለዝኾነ ድማ፡ ዝብለጹሉ 
ኣካል ክሳብ ዝረኽቡ ኣብ ላንጋ-ላንጋ 
ይነብሩ።

ገለ ገለ ከኣ ኣይሰኣኑን፡ ንኹሉ 
ነገር ተገዲዶም ዝኸድዎ። ነቲ ባህሪ 
ዝሃበቶም ጸዓት ኣቐሚጦም፡ ኣብ 
ውሳነታት ናይ ካልኦት ይነብሩ። 
ንኸምዚ ዝኣመሰለ ኩነተ ህላወ፡ ንኺድ 
ገረብ ንትከል እንተበካዮ ብግዴታ 
እዩ። ንኺድ ኩዕሶ ንጻወት’ውን 
ብግዴታ እዩ። እቲ ዝፍጽምዎ 
ተግባራት፡ ገለ ሳዕቤናት ንኸይመጾም 
ፈሪሆም እንተዘይኮይኖም፡ ናይ ገዛእ 
ርእሶም ባህጊታት ኣየበግሱን እዮም። 
ኣብ መወዳእታኡ ኩሎም ሰባት፡ 
ጥዑም ነገር ዘይጸልኡ ምዃኖም ግን 
ባህ ይብለካ። ካልእ ዝገርም ነገር 
ከኣ፡ ሓንቲ ዕዮ ፍረ እንተተረኺብዋ፡ 
እቶም ላንጋ-ላንጋን እቶም ግዱዳትን 
ሓቢሮም፡ ከም ዋናታት ናይ’ታ መደብ 
ተመሲሎም፡ ፍረኦም ክሓፍሱ ዝጓየዩ 
ምዃኖም እዩ።   

ብኣንጻር ናይ’ዚ ልዕል ኢሉ 
ዝተጠቕሰ ድማ፡ ብርእሰ ውሳኔኦም 
ክነብሩ ዝፍትኑ (proactive)፡ ዝኾኑ 
ሰባት ኣለዉ። እዚ’ኦም ኣብ’ቲ 
ባህርያዊ ጸዓቶም ክነብሩ ዝጽዕሩ 
እዮም። ዓለም፡ ብመጠን’ቲ ዝሃብካያ 
ከምእትመልሰልካ ዝኣምኑ እዮም። ገና 
ብቑልዕነቶም ነቲ ዘለዎም ባህርያዊ 
ጸጋታት እናፈተሽዎ ስለዝዓብዩ፡ 
ኣብ እዋን ንእስነቶም ብላንጋ-ላንጋ 
ዝጠፍእ ብዙሕ እዋን ኣይርከቦምን 
እዩ። እዞም ከምዚኦም ዝኣመሰሉ 
ሰባት ከኣ፡ ኣዝዮም ጸለውቲን ንታሪኽ 
ወዲ ሰብ ቀየስቲን እዮም ዝኾኑ። 
ምኽንያቱ፡ ዝተራብሐ ሓይሊ፡ ከምኡ 
እዩ ዝገብር። 

ናብ ምድምዳም’ዶ ክነብል። 
ምዃን ከይተደምደመ ከሎ ድምዱም 
እዩ - ዝመስል። ካብ’ዞም ልዕል 
ኢልና ዝረኣናዮም ወገናት፡ ምስ 
ኣየኖት ምዃን ይሕሸና ምርጫ 
እዩ። ጽቡሕ መኣዲ እንተረኸብና 
ገዛ ገዛ ክንኮልል’ዶ ይሓይሽ፡ ወይስ 
መኣድና ከምታ ዓቕምና ጌርና ባዕልና 
ክንጸብሓ፧ እቲ ዘራባሕናዮ ባህርያዊ 
ጸዓት ናይ ንእስነት፡ ኣብ ምንታይ 
መዓላ እንተውዓልናዮ ይሓይሽ፧ 
ወዘተ. . . እናበልካ፡ ሓደ ሓደ 
ሕቶታት ደርቢኻ፡ ምውዳእ ዝሓይሽ 
እመስለኒ። ምኽንያቱ፡ ንምሁር ወለዶ/
ኣካል ክትምህሮ ኢልካ ካብ’ዚ ንላዕሊ 
ብዙሕ ዝበሃል ዘሎ ኣይመስለንን። 
ሰናይ ናይ ምውሳን ግዜ ይግበረልና።

ሸባብሸባብ
ሃሃ ማማ መመ ተተኤኤ

ናይ ናጽነት ዕጥቃዊ ቃልሲ ካብ 
ጫፍ ናብ ጫፍ እንተርኢናዮ፡ ስራሕ 
መንእሰያት እዩ። ታሪኽ መንእሰያት 
እዩ። ብብርዒን ወረቐትን፡ ብዘረባን 
ብልዝብን፡ ክምለሰሎም ንዘይከኣለ 
ሕቶታት ንምምላስ ዝተላዕለ ስጉሚ 
ምንባሩ ርዱእ እዩ። ኣብ ጉዕዞ ምዕባለ 
ናይ ሕብረተሰባት፡ ዋላኳ ኩሉ ግዜ 
ብኸምኡ መንገዲ ምኻድ ኣድላዪ 
እንተዘይኮነ፡ ነብሲ ወከፍ መንእሰይ 
ናይ ዝኾነ ወለዶ፡ ኣብ ዝባኑ ተሰኪምዎ 
ዝጎዓዝ ዘሎ ጸዓት ንምርኣይ ግን 
እኹል መምሃሪ ዛንታ እዩ።

ኣብ’ዚ ሕጂ ንነብሮ ዘሎና፡ ናይ 
ምህላውን ዘይምህላውን ምፍትታን 
እዋናት እንተኾነ’ውን፡ እቲ ዛንታ 
ምንባርና ብስጉምቲ መንእሰያት 
እናተቐለሰ እዩ ዝኸይድ ዘሎ። 
እቶም ክሳብ ሎሚ በብመንገድናን 
ብውዱብን ዝኸድናዮም ኣንጎሎታት 
ህይወት ተደማሚሮም፡ ክሳብ እዛ ሰዓት 
እዚኣ፡ ትሕመቕ ትጸብቕ ሃገር ከም 
እትህልወና ክገብሩ ክኢሎም ኣለዉ። 
ኣሳጉማናን ኣጠቓቕማ ውህሉል 
ጸዓትናን እናበሰለ ግዲ ከይዱ ኮይኑ 
ከኣ፡ ድሮ ፖለቲካዊ ቅማረታት ናይ’ዚ 
እንነብረሉ ከባቢ ክለዋወጥ ይረአ 
ኣሎ። እንተስ ፍረ ጥበብና፡ እንተስ 
ፍረ’ቲ ናይ ሓባር ጸሎትና፡ ሓደስቲ 
ተርእዮታት ክንርኢ ንጀማምር ኣሎና።  

እዚ’ውን ፍረ ንእስነትና ዝወለዶ 
ጸዓት እዩ። እቲ ብድሕሪኡ ክስዕብ 
ዝኽእል ኣካል ናይ’ቲ ጸወታ ድማ፡ 
እናቐለለልና ክኸይድ ንቡር እዩ። 
ምኽንያቱ ንሕና ነቲ ጸወታ ውሽጢን 
ጸወታ ደገን እናመለኽናዮ ኢና 
ክንከይድ። እቶም ቀመርቲ ከኣ 
ከምዘስተውዓልናሎም እንተኾይኑ፡ 
ተማሳሳሊ ኣገባባት እዮም ዝጥቀሙ። 
ስለ’ዚ፡ ክንኮርዓሉ ዝግበኣና ዓቢ 
መድረኽ ከይኮነ ኣይተርፍን። “እዚ’ኸ 
መን ይረኽቦ፧ እዝጊ ዝሃቦ!” ድያ 
ዝበለት ደራፊት። እንቋዕ ደኣ ኣብ 
ከምዚ ደረጃ በጻሕና እምበር፡ ካብ’ዚ 
ንንዮው’ሲ፡ “ልቢን ሳዕሪን እናሓደረ 
ይበቁል!” ዝብል ብሂል ኣቦታት 

ኣሎና። 

ህይወት ኣብ መወዳእታኡ 
እንተሪኢናያ፡ በቲ እንወስዶ 
ምርጫታት እያ እትቕለስ። ንመን 

ትግዛእ፡ ኣእዛንካ ድምጺ 
ናይ መን ዝያዳ ይሰምዓ፡ 
ንርእሱ ምርጫ እዩ። 
ኣብ እዋን ቁልዕነት 
እቲ ዕጫታትና ክበዝሕ 
ይኽእል ይኸውን። ኣብ 
ዕድመ ንእስነት ግን፡ እቲ 
ምርጫታትና ይዘዙ። 
ምኽንያቱ ነቲ ውህሉል 
ጸዓት ክጠዊ ዝኽእል 
ሓይሊ ክንደየናይ 
ከይርከብ። ሽማግለ 
እንተኽኢሉ፡ ክዛረብ 
ጥራሕ እዩ ዝኽእል። 
መንእሰያት ኣብ ጉዕዞኦም 
ክዕወቱ እንተርእዩ ኸኣ፡ 
ካብቲ ሽሻዮም ክቋደስ 
ይጽሊ ይኸውን።

እዚ ዘሎናዮ ዘበን፡ ዘበነ 
ሓበሬታን ተክኖሎጂን፡ ዘበነ ትምህርቲን 
ምርምርን፡ ብምዃኑ ድማ፡ ነቲ ጸዓት 
መመሊሱ ንላዕሊ ዘራብሕ ባእታ 
ኣለዎ። እቲ ጸዓት እንተተራቢሑ ከኣ፡ 
እቲ ምርጫታትና መመሊሱ ይዛይድ። 
ንመመኽነይታ ዝኸውን ነቓዕ ድማ 
ኣይርከቦን። ማለት፡ “ቀምሽ ኣደይ 
ዓንቂፍኒ እየ ከም’ዚ ኮይነ ዘለኹ፡” 
ክንብል’ሲ ኣየምሕረልናን። ምኽንያቱ 
ምሁር መንእሰይ መጻኢ ዕድለይ ኣብ 
ምርጫታትተይ እዩ ዝምርኮስ ክብል 
እንተዘይክኢሉ፡ ካልእ ከምኡ ክብል 
ዝደፍር ኣካል ሕብረተሰብ የሎን። 
ኣብ መሬት እናተቐመጥና፡ ብሕጊ 
መሬትን ሰባትን እናተገዛእና፡ ካብ 
ከርሲ መሬት እናተመገብና፡ ጉዳይና 
ንመለኮታውያን ሓይልታት ሂብና 
ክንጽበ እንተፈቲንና፡ ንግዜኡ ካብ 
ክዉንነት ተኸዊልካ ዝግበር መሕለፊ 
ግዜ ጥራሕ እዩ ክኸውን ዝኽእል። 
እቲ ክንከዶ እንኽእልን፡ እቲ ክንጽበዮ 
እንኽእልን፡ ምምማይ ፈቲና ጸሊእና 
ስራሕ ወዲ ሰብ እዩ። ካብ’ተን ንወዲ 
ሰብ ዝተዋህባ ስልጣናት ክጎድለና 
ኣይክእልን እዩ። 

ስለ’ዚ ሕጂ’ውን ምስ’ዚ ኩሉ 
ጸዓት፡ ጉዕዞ ንእስነትና ከይዱ ከይዱ 
ኣብ’ዛ ዘሎናያ ነጥቢ ካብ ኣብጸሓና፡ 
ብዛዕባ’ታ እትቕጽል ነጥቢ ክንሓስብ 
ንቡር’ዩ። ምሁራት ወለዶ ብምዃንና 
ድማ፡ ቅድሚ እግሪ ርእሲ ከምዝስጉም 
ኣንዳዕዲዕና ንፈልጥ ኢና። ኣብ’ቲ 
ዝቕጽል ጉዕዞና፡ ዜጋታት ናይ ሓንቲ 
ድኻን እናተተኹበላ እትነብርን ሃገር 
ኬንና ክንርከብ’ዶ ይሓይሽ፧ ዋላስ 
ከም’ቲ ሓደ፧ እዚ ዘሎና ናይ ንእስነት 
ጸዓት፡ ብመንፈስን ብቑጠባን ሓርነት 
ረኺብና ክንነብረሉ’ዶ ይሕሸና፡ ወይ’ስ 
ዛንታ ባርነት እናደገምና ክነሕልፎ፧ 
ንሕና ብዛዕባ ዝፈጸምናዮም ቅዉም-
ነገራት እንብሎም ነገራት ከነውግዕ’ዶ 
ይሕሸና፡ ወይስ ኣብ ልዕሌና ብዛዕባ 
ዝተፈጸሙ ፍጻመታት ክንትርኽ 
ክንነብር፧ እስኪ ነቲ ፈጣሪ ብመንገዲ 
ንእስነትና ጌሩ ኣኻኺቡ ዝሃበና ጸዓት 
እናሓሰብና ንወስን።

ሓሳባትሓሳባት

ኢንጅ. ምሉእብርሃን ሃብታይኢንጅ. ምሉእብርሃን ሃብታይ

ኦቲዝም እንታይ እዩ፧
ኦቲዝም፡ ኣብ ኣእምሮኣዊ ምዕባለ 

ንዝርአ ኩነታት ንምግላጽ ዘገልግል 
ሰፊሕ መጸውዒ ቃል እዩ። እዚ 
ኩነታት’ዚ ኣብ ምብህሃልን ማሕበራዊ 
ንጥፈታትን ብዝርአ ፍልልይ ይግለጽ። 
ኦቲዝም ዘለዎም ሰባት ኣንጻር ቀያድን 

ልሙድን ባህሪ ልዑል ዘይምርድዳእ 
ጠባይ እዮም ዘርእዩ። 
ኦቲዝም፡ ቦታ ይኹን ዓሌት፡ ባህሊ 

ይኹን ሃይማኖት ከምኡ’ውን ቁጠባዊ 
ድሕረ-ባይታ ከይፈለየ፡ ኣብ ኩሉ ክፍሊ 
ዓለም ኣብ ዝነብር ህዝቢ ይርከብ። 
ብመሰረት ጸብጻባት ሕክምና፡ ኦቲዝም 

1 ካብ ኣብ 100 ሰባት ከጋጥም 
ይኽእል። ዝያዳ ደቂ ኣንስትዮ፡ ኣብ ደቂ 
ተባዕትዮ ይርአ።   
ኦቲዝም እንታይ እዩ፧ኦቲዝም እንታይ እዩ፧
ኦቲዝም፡ ሕማም ዘይኰነስ ሓደ ሰብ 

ሒዝዎ ዝውለድን ንምሉእ ዕድመ 
ዝጸንሕን ባህርያዊ ኩነት እዩ። ምስ’ዚ 
ኩነታት ዝነብሩ ሰባት፡ ጸገም ኣእምሮኣዊ 
ምዕባለ ስለዘለዎም፡ ምስ ካልኦት 
ሰባት ዘለዎም ርክብ ከምኡ’ውን ኣብ 
ባህሪኦምን ማሕበራዊ ህይወቶምን 
ሓያሎ ጸገማት እዮም ዘርእዩ።
ሓደ ሰብ ኦቲዝም ከምዘለዎ (ኦቲስቲክ 

ከምዝኾነ) ብምርኣይ ጥራይ ክትፈልጦ 
ዝከኣል ኣይኮነን። ምልክታቱ ድማ 
ከይነጸረ ወይ ብግቡእ ከየለለኻዮ ክጸንሕ 
ይኽእል እዩ። ስለዚ ንገለ ወለዲ እዚ 
ኩነታት ኣብ ደቆም ምህላዉ ንምልላይ 
በዳሂ ክኾኖም ይርአ እዩ። ይኹን’ምበር፡ 
ኦቲዝም ዘለዎ ህጻን፡ ኣብ ምሉእ ዓቕሚ 
ንኽበጽሕ ኣብ እንገብሮ ምትሕግጋዝ 
ብኣግኡ ግቡእ ኣቓልቦ ክረክብ ኣለዎ። 
ኦቲዝም ሕማም ኣይኮነን
ኦቲስቲክ ምዃን ሕማም ኣለካ ማለት 

ኣይኮነን። ኣእምሮኻ ካብ ናይ ካልኦት 
ሰባት ብዝተፈልየ መንገዲ ስለ ዝሰርሕ 
እዩ እቲ ኩነታት ዝገሃድ። ኦቲስቲክ 
እንተዄንካ ምሉእ ዕምርኻ ከምኡ 
ዄንካ ኢኻ ትሓልፎ። 
ኦቲዝም ዝኾነ ሕክምናዊ ፍወሳ 

ዘድልዮ ኩነት ኣይኮነን። ኦቲዝም 
ዘለዎም ሰባት ግና፡ ግቡእ ኣካላውን 
ኣእምሮኣውን ዕብየት ከምጽኡ ሓገዝ 
የድልዮም እዩ። 

ምልክታት ኦቲዝምምልክታት ኦቲዝም
ምልክታት ኦቲዝም ካብ ህጻንነት 

ጀሚሩ እዩ ዝገሃድ። መብዛሕትኡ ግዜ 
እቲ ምልክት ኣብ ካልኣይ ወይ ሳልሳይ 
ዓመት ዕድመ ይረአ። ኣብ ውሽጢ 
12 ክሳብ 24 ኣዋርሕ ዕድመ ናይቲ 

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ህጻን’ውን ይገሃድ እዩ። እቲ ምልክት 
ካብዚ ዝተጠቕሰ ዕድመ ድሒሩ ወይ 
ቀዲሙ’ውን ክርአ ይኽእል እዩ። 
ምስ ኦቲዝም ዝነብሩ ህጻናት፡ 

ኣእምሮኣዊ ዕብየቶም መብዛሕትኡ ግዜ 
ካብ 12 ክሳብ 24 ኣዋርሕ ኣብ ዘሎ 
ዕድመኦም ደው ክብል ይርአ። ብፍላይ 
ንቋንቋን ምብህሃልን ምላሽ ኣብ ምሃብ 
ክእለቶም።
ምልክታት ኦቲዝም ካብ ህጻን ናብ 

ህጻን ክፈላለዩ ይኽእሉ እዮም። 
ካብቶም ብኣግኡ ዝረኣዩ ምልክታት፦ ካብቶም ብኣግኡ ዝረኣዩ ምልክታት፦ 
ጸገም ማሕበራዊ ርክብ፡- ምስ ኦቲዝም 

ዝነብሩ ህጻናት ምስ ካልኦት ኣብ 
ምርድዳእ፡ ዓይኒ ንዓይኒ ምርእኣይ፡ 
ስምዒቶም ኣብ ገጾም ምግላጽ፡ ናይ ሰብ 
ስምዒት ምርዳእ፡ ስሞም ክጽዋዕ ከሎ 
ምላሽ ኣብ ምሃብ ዝኣመሰሉ ተግባራት 
ክጽገሙ ይኽእሉ።
ጸገም ምዕባለ ክእለት ዘረባን ቋንቋን፡

- ምስ ኦቲዝም ዝነብሩ ህጻናት ክእለት 
ዘረባን ቋንቋን ኣብ ምምዕባል ክድንጉዩ 
ወይ ድማ ፈጺሞም ዘይዛረቡ ክኾኑ 
ይኽእሉ።
ተደጋጋሚ ባህርያት፡ እዙ ኩነታት 

ዘለዎም ህጻናት ከም ምውዝዋዝ፡ 
ኣእዳዎም ምንግብጋብ ወይ ምሽክርካር 
ዝኣመሰሉ ተደጋጋሚ ባህርያት ከርእዩ 
ይኽእሉ።
ኣብ ስሩዕ ልምዶም ዝመጽእ ለውጢ፡ 

ብተወሳኺ ኣብ ስሩዕ ልምዶም ወይ 
ከባቢኦም ዝመጽእ ለውጢ ኣብ 
ምቕባል ክጽገሙ፡ ክበሳጨዉ ወይ 
ክጭነቑ ይኽእሉ።
ህዋሳዊ ጉዳያት፡ ከም ድምጺ፡ ትርኢት፡ 

መቐረት ወይ መብራህቲ ንዝኣመሰሉ 
ድፍኢታት ወይ ድራኸታት ካብ 

መጠን ንላዕሊ ወይ ካብ መጠን 
ንታሕቲ ተሃዋሲ ክኾኑ ይኽእሉ።

ኣብ ምብህሃልን ማሕበራዊ ርክብን ኣብ ምብህሃልን ማሕበራዊ ርክብን 
ዘሎ ጸገምዘሎ ጸገም
ሓደ ኦቲዝም ዝኾነ ህጻን፡ ካብ ትሕቲ 

5 ዓመት ዕድመኡ ጀሚሩ፡ ኣብ 
ምብህሃል ሓያሎ ጸገማት እዩ ዘርኢ። 
• ካብ ዝውለድ ጀሚሩ፦ ናይ ዓይኒ 

ርክብ (eye contact) ኣየካይድን።
• ኣብ 9 ወርሒ ዕድመ፦ ብስሙ 

ጸዊዕካዮ መልሰ-ተግባር ኣየርእን። ናይ 
ምሕጓስ ወይ ምሕራቕ ዝኣመሰሉ 
ምልክታት ኣብ ገጽ ኣየርእን። 
• ኣብ 12 ወርሒ ዕድመ፦ 

ንህጻናት ስሓብቲ ብዝኾኑ ጸወታታት 
ክምሰጥ ኣይርአን። ከም ምንቅስቓስ 
ኢድ ዝኣመሰሉ መበሃሃሊ ምልክታት 
ብዝግባእ ኣየርእን። እንተርኣየ’ውን 

ከምቲ ዝድለ ኣይከውንን።
• ኣብ 15 ወርሒ ዕድመ፦ ድሌታቱ 

ምስ ካልኦት ሰባት ኣይካፈልን። ዝሓዞ 
ንብረት ወይ መጻወቲ ንበይኑ ጥራይ 
ክገብሮ ይደሊ። 
• ኣብ 18 ወርሒ ዕድመ፦ ካልኦት 

ሰባት ኣብ ዘርእይዎ ምልክታት ቁሊሕ 
ኣይብልን ወይ ኣይምልከትን። 
• ኣብ 24 ወርሒ ዕድመ፦ ዝጎድኦ 

ነገራት ኣይፈልጥን። ምስኡ ዘሎ ሰብ 
ሓሪቑ ምህላዉን ዘይምህላውን’ውን 
ከስተብህል ኣይክእልን። 
• ኣብ 30 ወርሒ ዕድመ፦ 

ባንቡላ ይኹን ካልእ መጻወቲ ቆልዓ 
እናተጠቐምካ ኣብ ዝካየድ ጸወታታት 
ብዝግባእ ኣይሳተፍን። 
• ኣብ 60 ወርሒ ዕድመ፦ ምስ 

መዛኑኡ እናተቐባበልካ ኣብ ዝካየድ 
ዓይነት ጸወታ ክሳተፍ ኣይክእልን። 
ብተወሳኺ፡ ኦቲዝም ዝኾነ ህጻን፡ ኣብ 

36 ወርሒ ዕድመኡ፡ ድሌታቱ ክገልጽ፡ 
ድሌታት ካልኦት መዛኑኡ ድማ ክርዳእ 
ኣይክልን እዩ። 
ኦቲዝም ዘለዎ ህጻን ምስ ደረጃ 

ዕድመኡ ክኾኖ ዘለዎ ናይ ምዝራብ 
ክእለት’ውን ኣየጥርን። እንተተዛረበ’ውን፡ 
እቲ ዘውጽኦ ቃላት ዘይምዕሩይን 

ዘይንጹርን ይኸውን። 
ኦቲዝም ዘርእዮ ካልእ ባህርያትኦቲዝም ዘርእዮ ካልእ ባህርያት
ኦቲዝም ዝኾነ ሰብ ካብ ዘርእዮ ኦቲዝም ዝኾነ ሰብ ካብ ዘርእዮ 

ተወሳኺ ባህርያት፦ተወሳኺ ባህርያት፦
- ምድንጓይ ኣብ ምንቅስቓስ፡ ቋንቋን 

ተገንዝቦኣዊ ክእለትን፡
- ምንፍርፋር፡
- ጸገማት ከስዕን መዓንጣን፡ ዕንጫረ 

ወይ’ውን ውጸኣት፡
- ብዙሕ ምሽቓልን ወጥርን፡
- መጠኑ ዘይሓለወ ፍርሒ፡
- ዘይልሙድ ናይ ኣመጋግባ ልምዲ 

ምኽታል፡
- ግቡእ ናይ ድቃስ ሰዓታት 

ዘይምርካብ።
ጠንቂ ኦቲዝም እንታይ እዩ?ጠንቂ ኦቲዝም እንታይ እዩ?
ጠንቂ ኦቲዝም ንጹር ኣይኮነን። ኣብዚ 

ቀረባ ግዜ ዝተኻየዱ መጽናዕትታት ከም 
ዘነጽርዎ፡ ኦቲዝም ንጽል ጠንቂ የብሉን። 
ናብ ኦቲዝም ከምርሑ ዝኽእሉ ናብ ኦቲዝም ከምርሑ ዝኽእሉ 

ረቛሒታት ንምጥቃስ፦ረቛሒታት ንምጥቃስ፦
• ኦቲዝም ዘለዎ ናይ ቀረባ ኣባል 

ስድራ ምህላው፡
• ኣብ ጀነቲካዊ ቅርጺ ለውጢ (mut-

tation) ምህላው፡
• ተነቃፊ ‘ሲንድሮም’ ምህላው ወይ 

ጀነራዊ ምዝንባዕ፡
• ዕድመኦም ካብ ዝደፍኡ ስድራ 

ምውላድ፡
• ትሕቲ ንቡር ክብደት ሃልዩካ 

ምውላድ፡
•‘ሜታቦላዊ’ (metabolic) 

ዘይምምጥጣን፡
• ንከሚካላዊ ወይ ብከላዊ ኣከባቢ 

ምቅላዕ፡
• ኣብ ግዜ ወሊድ ዝርአ ረኽሲ 

ወዘተ ምጥቃስ ይከኣል። 

ጽልዋ ኦቲዝም እንታይ እዩ፧ጽልዋ ኦቲዝም እንታይ እዩ፧
ምስ ኦቲዝም ዝተወልዱ ህጻናት፡ ምስ 

ካልኦት ሰባት ብዝግባእ ክረዳድኡ ስለ 
ዘይክእሉ፡ ንበይኖም ክጻወቱ ይመርጹ። 
ኦቲዝም ዝኾኑ ሰባት፡ ሓደ ነገር ኣብ 

ምዝካር ንፉዓት ክኾኑ ይኽእሉ እዮም። 
ብዛዕባ ሓደ ፍሉይ ኣርእስቲ ብዙሕ 
ፍልጠት ክህልዎም ዘሎ ተኽእሎ’ውን 
ስፍሕ ዝበለ ክኸውን ይኽእል እዩ። 
ብዛዕባ ካልኦት ሰባት ተገዳስነት 

ዘይብሎም ኮይኖም ስለ ዝቐርቡ ድማ፡ 
ዓርኪ ክረኽቡ ወይ ምስ ሓደስቲ ሰባት 
ክላለዩ ብዙሕ ክጽገሙ ይረኣዩ። 
ኦቲዝም ዘለዎም ሰባት ድሌታቶም 

ንምግላጽ ስለ ዝድረቱ፡ ርእሰ-ተኣማንነት 
ከማዕብሉ ዘለዎም ተኽእሎ ዝተሓተ 
እዩ። 
ምስ ኦቲዝም ዝነብሩ ሰባት ብኸመይ ምስ ኦቲዝም ዝነብሩ ሰባት ብኸመይ 

ክንሕግዞም ንኽእል?ክንሕግዞም ንኽእል?
ምስ ኦቲዝም ዝነብሩ ህጻናትን 

ዓበይቲ ሰባትን ዘርእዩዎ በዳሂ ባህርያት 
ምስ እንርዳእ፡ ብኸመይ ክንሕግዝ 
ከምንኽእል ምግንዛብ ዝቐለለ ይኸውን።
ነስተውዕል፡ ዝዀነ ኦቲስቲክ ሰብ 

ከዛርበና ወይ ምሳና ክጻወት ድሌት 
ዘይብሉ ኮይኑ ክስማዓና ዝኽእል እኳ 
እንተኾነ፡ እዚ ግን ናቶም ጌጋ ኣይኰነን። 
ንሳቶም’ውን ብዛዕባ’ዚ ፍሉይ ባህሪኦም 
ብዙሕ ይስመዖም እዩ። ስለዚ፡ ባዕልና 
ክንቀርቦም ክንፍትን ኣለና። 
ምስ ኦቲዝም ዝነብር ሰብ፡ ዘይእሩም 

ወይ ገታር ኮይኑ ክቐርበና ይኽእል 
እዩ። ተፈጥሮኣዊ ባህሪኡ’ምበር፡ ከምኡ 
ኮይኑ ክቐርበና ድሌት ከምዘይብሉ 
ኣይንረስዕ። ብቐሊሉ ዝርብሽ ምስ 
ዝኸውን ድማ፡ ምስ ክርድኦም ዝኽእል 
ዓቢ ሰብ ወይ ወለዱ ክንዘራረብ 
ይግባእ። 
ተቐበልቲ ንኹን፡ ዓለም ኦቲዝም 

ንዘለዎም ሰባት ምድንጋር እትፈጥር 
ቦታ ክትከውን ትኽእል እያ። በዚ ድማ 
ዝገብርዎ ባህርያት ክገርመና ይኽእሉ 
እዩ። ንኣብነት ተደጋጋሚ ድምጺ 
ከስምዑ ወይ ዝዀነ ነገር ክቕጥቅጡ 
እንከለዉ፡ ኣብ ክንዲ ምንጻግ ተግባሮም 
ምቕባል ዝሓሸ ይኸውን። ሕያዎት 
ኰይንና ብዝምችኦም ኣገባብ ክዋስኡ 
ንፍቀደሎም። ሓደ ሰብ ዝተፈልየ ባህሪ 
ስለ ዘለዎ ጥራይ ኣተኲሪርና ምጥማት 
ኣገባብ ኣይኮነን።
ኦቲዝም ዘለዎ ሰብ፡ ትሕቲ ንቡር ሰብ 

ጌርና ክንጥምቶ’ውን ጌጋ እዩ። ከም 
ዝኾነ ሰብ ናይ ገዛእ ርእሶም ሓያሎ 
ጎድኒ ከም ዘለዎም ክንግንዘቦ ኣለና።   
           ምንጪ፦ health line           ምንጪ፦ health line



ሓዳስ   ኤርትራ

(መብዛሕትኡ ግዜ ዝተዘናብዐ) ታሪኽ እዮም 
ከም መወከሲ ክረኽቡ ጸኒሖም። ነዚ ዘሎ ሃጓፍ 
ዘጽብብ ስለ ዝኾነ እምበኣር፡ ታሪኽ ኤርትራ 
ኣብ ምልላይ ዓቢ ኣገዳስነት ዘሎዎ።  

እቲ መጻሕፍቲ ብኸመይ ተመሪጹ፧እቲ መጻሕፍቲ ብኸመይ ተመሪጹ፧ 

እዚ ሳልሳይ መጽሓፍ በጺሑ ዘሎ ዕዮ’ዚ፡ 
ነናቱ ኣበጋግሳ ኣሎዎ። ፈለማ ዝተተርጎመት፡ 
“ታሪኽ ኤርትራ፡ ካብ ጥንቲ ክሳብ ናጽነት” 
እትብል’ያ። ብጻይ ዘምህረት ዮሃንስ ሓደ እዋን 
ናብ ጀርመን መጺኡ እንከሎ፡ ሓንቲ ቅዳሕ 
ገዲፉለይ። ገና ኣብ መስርሕ ምንባባ እንከለኹ፡ 
ካብ ኣስመራ ደዊሉ፡ “ከመይ ረኺብካያ፧” 
ኢሉኒ። ገና አንብባ ከም ዝነበርኩ ሓቢረዮ። 
“ገለ ክግበር ዝከኣል እንተኾይኑ ርኣያ!” 
ኢሉኒ። ብዛዕባ ምዝርጋሓ ስለ ዝመሰለኒ፡ 
ሕራይ ኢለዮ። ጸኒሑ ንሳልሳይ ግዜ ደዊሉ፡ 
ናብ ቋንቋ ጀርመን ክትትርጎም ትጽቢት ከም 
ዝነበሮ ገሊጹለይ። ቅድሚኡ ገለ መጻሕፍቲ 
ኣዳልየ’ኳ እንተ ነበርኩ፡ “ብጻይ ዘምህረት 
ሓቁ ድዩ ከምኡ ዝብለኒ ዘሎ፧” ኢለ ምስ 
ነብሰይ መጒተ። ንሳ፡ ተተርጒማስ ኣብ 2015 
ተዘርጊሓ። ድሕሪ ዓመት ወይ ዓመትን 
ፈረቓን ኣቢሉ ከኣ “ክልተ ቅነ ኣብ ድፋዓት” 
(ናይ ኣለምሰገድ ተስፋይ) ብተመሳሳሊ ናብ 
ቋንቋ ጀርመን ክትትርጎም ኣተንቢሁለይ። 
ካልኦት ክገብሩዎ ተፈቲኑ፣ ኣይሰለጠን። ባዕለይ 
ገይረያ። እዛ ሳልሰይቲ’ውን፡ “ጉዕዞ ካብ ናቕፋ 
ናብ ናቕፋ” ብተመሳሳሊ መንገዲ ተመሪጻ። 
ስለዚ፡ ክፍሊ ምርምርን ስነዳን ህግደፍ ወይ 
ኣሕተምቲ ሕድሪ እዮም መሪጾመን።

ኣብ ዕዮ ትርጉም ዝሓለፍካዮ መስርሕን ኣብ ዕዮ ትርጉም ዝሓለፍካዮ መስርሕን 
ዝተሓጋገዙኻን፧ዝተሓጋገዙኻን፧

ኣብ ዕዮ ምትርጓም ቀዳማይ ዝስራዕ፡ ኣብቲ 
ክትርጎም ተደልዩ ዘሎ ጽሑፍ ዘሎካ መረዳእታ 
ብቑዕ ድዩ ዝብል’ዩ። ነዚ ምስ ኣረጋገጽካ 
ጥራሕ ኢኻ ክትጅምር እትኽእል። ኣብ 
መጀመርታ፡ ኣብ ኣሰዃዃዕ ይኹን ኣቃውማ 
ሓረግ ብዙሕ ግዜ ኣየጥፍእን’የ። ከም 
ዝመጽኣለይ፡ ኣብ ገሊኡ፡ “ኢንተርሊንያር” 
ኣገባብ ኣተራጉማ (interlinear translation) 
እጥቀም ነይረ። ብድሕሪኡ፡ ቀዳማይ፡ ካልኣይ፡
. . . እናበለ ክሳዕ ዕግበት ዝስምዓካ ዝደጋገምን 
ዝቕጽልን መስርሕ’ዩ። ናይ መጀመርታ 
ተመክሮ በዳሂ’ዩ። እታ ቀዳመይቲ፡ “ታሪኽ 
ኤርትራ” ብቋንቋ ትግርኛ ጥራይ ስለ ዝነበረት፡ 
ነቲ ዝትርጎም ተወሳኺ መረዳእታ ክረኽበሉ 
ዕድል ኣይነበረንን። ምትርጓማ፡ ማለት፡ ገና 
ቀዳማይ ትርጉም ኣብ መስርሕ እንከሎ፡ 
ወደይ ንዘዝተርጎምኩዎ እና’ልዓለ ርእይቶ 
ክህበኒ ጀሚሩ። ኣዝዩ ሓጋዚ ስለ ዝነበረ፡ ኣብ 
ምሉእ’ቲ መስርሕ ክሳተፍ ዝኽእል እንተኾይኑ 
ምስ ሓተትኩዎ፡ ብልዑል ድሌትን ድስፕሊንን 
ተሳቲፉ። እተን ካልኦት ክልተ መጻሕፍቲ፡ 
ብትግርኛን እንግሊዝኛን ስለ ዘሎዋ ንምርድአን 

ሓጋዚ ኮይኑ፡ ካብዝን ካብትን እናኣረኣኣኹ 
ቀዳማይ ትርጉም ኣዳልየ። 
ናይ ዝተፈላለዩ ሰባት ርእይቶ፡ እንተ 

ተኻኢሉ ከኣ ቀጥታዊ ተሳትፎ፡ ከየረጋገጽኩ 
ናብ ሕትመት ኣይከይድን’የ። ስለዚ፡ ብዙሓት 
ኣድማዒ ምትሕግጋዝ ገይሮምለይ’ዮም።  
ኣሕታሚኡ መን’ዩ፧ኣሕታሚኡ መን’ዩ፧

እታ፡ Eritrea: Die Geschichte des 
Landes von der Antike bis zur Un-
abhängigkeit (ታሪኽ ኤርትራ፡ ካብ ጥንቲ 
ክሳዕ ናጽነት) ብዝብል ኣርእስቲ ዝተሓትመት 
ቀዳመይቲ መጽሓፍ፡ ኣሕተምቲ ሕድሪ ኣብ 
2015 ዘሕተሙዋ’ያ። እታ ካልአይቲ፡ Zwei 
Wochen in den Schützengräben (ክልተ 
ቕነ ኣብ ድፋዓት) ድማ Verlag am Park 
edition-ost Verlag ዝተበሃሉ ኣብ በርሊን 
ዝርከቡ ኣሕተምቲ ኣብ 2019 ኣሕቲሞማ። 
እዛ ሳልሰይቲ፡ Von Nakfa nach Nakfa 
(ጉዕዞ ካብ ናቕፋ ናብ ናቕፋ) ከኣ Deutscher 
Militärverlag ዝተባህሉ ኣሕተምቲ ኣብዚ 
ዓመት’ዚ ኣሕቲሞማ። ኮይኑ ግን፡ ኩሉ ኣብ 
ትሕቲ ጽላል ኣሕተምቲ ሕድሪ እዩ። 

ካብዚ መጻሕፍቲ’ዚ እንታይ ንጽበ፧ ተነባብነቱ ካብዚ መጻሕፍቲ’ዚ እንታይ ንጽበ፧ ተነባብነቱ 
ብመንእሰያት ኤርትራ ኣብ ጀርመን ከመይ ብመንእሰያት ኤርትራ ኣብ ጀርመን ከመይ 
ኣሎ፧ኣሎ፧

ብቐንዱ ሃገራውያን ውዳበታት፡ ኣብያተ-
ትምህርቲ ቋንቋን ባህልን፡ ወለዲ፡ ወዘተ፡ ከምዚ 
ዝኣመሰለ መጻሕፍቲ ኣብ ነፍሲ-ወከፍ ገዛ 
ከም ዝኣቱ ኣብ ምግባር ክተሓባበሩ ኣሎዎም። 
ብዘይቀልዓለም፡ መንእሰያት ነዚ መጻሕፍቲ’ዚ 
እንተ ረኺቦሞ፡ ተነባብነቱ ልዑል’ዩ ክኸውን። 
ክንቅርበሎምን ከነላልዮምን ግን ኣሎና። 
ብዙሓት ተመሃሮ ካልኣይ ደረጃ፡ እታ “ታሪኽ 
ኤርትራ ካብ ጥንቲ ክሳብ ናጽነት” እትብል፡ 
ኣብ ትምህርቶም ከም ዝሓገዘቶም ኣብ 
ዝተፈላለየ ኣጋጣሚ ገሊጾምለይ። “ክልተ ቕነ 
ኣብ ድፍዓት” ብወገና፡ ኣብ ኣብያተ-ትምህርቲ 
ብስሩዕ ከም ዝተነበበት ዝሓበሩኒ ኣለዉ። ነታ 
”ካልእ ኲናት” እትብል ተዋስኦ (ሓንቲ ካብ 
ትሕዝቶታት “ክልተ ቅነ ኣብ ድፋዓት”) 
ሓንቲ ጉጅለ ትያትር ጀርመናውያን ምስ 
ኣብ ትያትር ዝግደሱ ኤርትራውያን ብምዃን 
ብመልክዕ ንባብ (scenic reading) ኣብ 
መድረኽ ኣቕሪቦማ። ኣብቲ መደብ ብወገንና 
ንተራ ትያትር ኣብ ምሕያል መንነትን መኸተ 
ኣንጻር ጎበጣን ዝምልከት መግለጺ ኣቕሪብና። 
ምስ ተዓዘብቲ - ዝበዝሑ ክኢላታት ትያትር 
- ናይ ሓሳባት ምልውዋጥ’ውን ገይርና። 
ካልእ፡ ኣብ መድረኽ ኣቕሪቦማ ጥራይ ዘይኮነ፡ 
ናብ ኤርትራ ዑደት ብምግባር፡ ንስነ-ፍልጠት 
ትያትር ኣብ ዝምልከት ምስ መዘናታቶም 
ተመክሮ ተለዋዊጦም። 
መንእሰያት ህግደፍ እውን፡ ነታ “ታሪኽ 

ኤርትራ” እትብል መጽሓፍ ኣብ ስሩዕ 

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

“መንእሰያትና ታሪኾም ብግቡእ ንኽፈልጡ’ዩ እቲ ዕላማ፡” ኣቶ ተኽሉ ለባሲ

ምትርጓም ናይዘን መጻሕፍቲ መኣስን ምትርጓም ናይዘን መጻሕፍቲ መኣስን 
ብኸመይን ጀሚሩ፧ ብኸመይን ጀሚሩ፧ 

ኣብ 2015 ምስ ኣሕተምቲ ሕድሪ 
ብምርድዳእ’የ በታ “ታሪኽ ኤርትራ“ እትብል 
መጽሓፍ ጀሚረዮ። ክሳዕ ሕጂ ድማ ሰለስተ 
መጻሕፍቲ ብቋንቋ ጀርመን ተተርጒመንን 
ተሓቲመንን ኣለዋ። ኣብዚ ቀረባ እዋን 
ዝተዘርገሐት መጽሓፍ ጉዕዞ ካብ ናቕፋ ናብ 
ናቕፋ ከኣ ሳልሰይቲ ኣብቲ መስርሕ ምትርጓም 
ነይራ። ድሕሪ ክልተ ዓመት ዝወሰደ ደጋጊምካ 
ናይ ምእራምን ምጽፋፍን መስርሕ፡ ኣብ ጥሪ 
ናይዚ ዓመት’ዚ ተዘርጊሓ።

እቲ ዋና ዕላማ እንታይ እዩ፧ ስለምንታይ ኢኻ እቲ ዋና ዕላማ እንታይ እዩ፧ ስለምንታይ ኢኻ 
እትትርጉም፧እትትርጉም፧

ታሪኽ ኤርትራ፡ ብፍላይ ከኣ እቲ 
ብጽንዓትን ተወፋይነትን ዝፍለጥ ታሪኽ 
ተጋድሎ ህዝቢ ኤርትራ፡ ኣብ ዝተፈላለየ 
ኣጋጣሚታት ጥራይ ዘይኮነ፡ ብፍላጥ ክብለልን 
ዘይመልክዑ ክወሃቦን ጸኒሑ’ዩ። ብፍላይ፡ 
ክኢላታት ተባሂሎም ብዝፍለጡ ውልቀ-ሰባት፡ 
ፓለቲካዊ ዕላማኦም ዘማእከለ፡ ንሓቂ ዝጉዕጽጽ 
መጻሕፍቲ ብዝተፈላለየ ቋንቋ ተዘርጊሑ’ዩ። 
ኣብ ዝተፈላለያ ሃገራት ዘለና ኤርትራውያን፡ 
ብቋንቋታት ናይተን እንነብረለን ሃገራት 
መጻሕፍቲ ታሪኽና እናተርጎምና ኣብ 
ምቕራብ ዘሎ ብኩራት እቲ ዝዓበየ ጸገም ኮይኑ 
ይስምዓኒ። ከምዚ ዝኣመሰለ ሃጓፍ ንምፍዋስ፡ 
ኣብ ዝተፈላለየ እዋን ብቋንቋ ጀርመን ገለ 
መጻሕፍቲ ተተርጒሙ። እዚ ግን ገና ኣብ 
ዝተሓተ ደረጃኡ’ዩ ዘሎ። 
ከም መቐጸልታ ዝሓለፈ፡ ሎሚ’ውን ነታ፡ 

“ጉዕዞ ካብ ናቕፋ ናብ ናቕፋ” እትብል ናይ 
ዶክተር ተኸስተ ፍቓዱ መጽሓፍ ብቋንቋ 
ጀርመን ተርጒመ ኣሕቲመያ። ታሪኽ 
ኤርትራውያን ብኤርትራውያን ምስ ዝትረኽ፡ 
ርዝነቱ ከም ዝዓቢ ኣየማትእን። እዚ ከም ድሕረ-
ባይታ ኮይኑ፡ ከምዚ ዝኣመሰለ መጻሕፍቲ 
ንጀርመናውያን፡ ጀርመን ንዝመልኩ ደቅናን 
መንእሰያትን፡ ንዓበይቲ ኣንበብቲ፡ . . . 
ኣገዳስነቱ ንጹር’ዩ። ብፍላይ፡ ቋንቋ ጀርመን 
ኣብ ዝዝረበሉ ከባቢታት ዝተወልዱን ዝዓበዩን 
መንእሰያትና ታሪኾም ብቐሊሉ ብዝርድኦም 
ቋንቋ ንኽረኽቡዎ ዝሕግዝን ዘተባብዕን’ዩ። 
ኣብ ታሪኽ ንዝግደሱን ተመክሮታት ዓለም 
ክፈልጡ ንዝደልዩን ጀርመናውያን’ውን፡ 
ብኤርትራውያን ዝተጸሓፈ መጻሕፍቲ 
ብምንባብ ኣፍልጦኦም ከዕብዩ ይሕግዞም። 

ተራ ናይዚ ዕዮታት ኣብ ምልላይ ታሪኽ ተራ ናይዚ ዕዮታት ኣብ ምልላይ ታሪኽ 
ኤርትራ ከመይ ይመስል፧ኤርትራ ከመይ ይመስል፧

ከምቲ ኣቐዲመ ዝጠቐስኩዎ፡ ኣብ ወጻኢ 
ዝርከቡ፡ ግን ካብ ኤርትራዊ ቋንቋ ብቋንቋ 
ጀርመን ዝሰልጦም፡ ክብርታት፡ ባህሊ፡ ጽንዓት፡ 
ተወፋይነት፡ መሃዝነት፡ ርእሰ-ምርኮሳን ካልእን 
ብኽልሰ-ሓሳብ ጥራሕ ዘይኮነ፡ ብግብራዊ 
ኣብነታት ንኽፈልጡ ሓጋዚ’ዩ። ካብዚ ሰጊርካ፡ 
ነቶም ኣብ ታሪኽ ዝግደሱ ጀርመናውያን፡ 
ቅድሚ ሕጂ ዘይኤርትራውያን ዝጸሓፉዎ 

ኣብ ጀርመን ዝቕመጥ ኣቶ ተኽሉ 
ለባሲ፡ ብዛዕባ’ተን ናብ ቋንቋ ጀርመን 
ዝተርጎመን ሰለስተ መጻሕፍቲ ኤርትራ፤ 
“ክልተ ቅነ ኣብ ድፋዓት”፣ “ታሪኽ ኤርትራ፡ 
ካብ ጥንቲ ክሳዕ ናጽነት”፣ “ጉዕዞ ካብ ናቕፋ 
ናብ ናቕፋ”፡ ኣዕሊልናዮ። ብዛዕባ ምትርጓም 
ናይዘን መጻሕፍትን ካልኦት ተኽሉ ለባሲ 
ዘሕተመንን ዘካየድናዮ ዕላል ነቕርብ። 

መደባት ኣእትዮም ከም መምሃሪ ይጥቀሙላ 
ኣለዉ። ኣብ ኤርትራውያን ዝመሃሩሉ ናይ 
ኮማት ኣብያተ-ትምህርቲ፡ ድሮ ነዛ ሳልሰይቲ 
መጽሓፍ፡ ኣብ ሓንቲ ቤት ትምህርቲ በበርእስቱ 
ንኽትንበብ መደብ ወጺኡ’ሎ።

ኣብ መስርሕ ትርጉም ዝበድሃካ ነገር፧ኣብ መስርሕ ትርጉም ዝበድሃካ ነገር፧

ምትርጓም፡ ናይ ገዛእ-ርእሱ ቅጥዕታት 
ኣሎዎ። እቲ ቅጥዕታት ከኣ ነናቱ ብድሆታት’ዩ 
ዝፈጥር። ኣብ መስርሕ ምትርጓም እትመጽእ 
ቀዳመይቲ ነገር፡ መረዳእታኻ ኣብቲ ዝትርጎም 
ዘሎ ስራሕ ክሳዕ ክንደይ ሰፊሕ’ዩ ዝብል’ዩ። 
እዚ ከኣ ነቲ መጽሓፍ ጥራይ ዘይኮነ፡ ንድሕረ-
ባይታ፡ ክብርታትን ባህልን ዝምልከት ኣፍልጦ 
ክህልወካ ኣሎዎ ማለት’ዩ’ውን። ብኣንጻሩ፡ 
እቲ ዝተተርጎመ ብኸመይ ይርዕም ዝብል 
ብድሆ ከኣ’ሎ። እዚ ከም መቓን ወሲድና 
እንተ ርኢናዮ፡ እቲ ብድሆታት ሓያል ምዃኑ 
ንምርድኡ ኣየጸግምን።

ዝተኸተልካዮ ቅዲ ኣተረጓጉማ እንታይ ዝተኸተልካዮ ቅዲ ኣተረጓጉማ እንታይ 
እዩ፧ ቃል ብቓል ዲኻ ተርጒምካዮ ወይስ እዩ፧ ቃል ብቓል ዲኻ ተርጒምካዮ ወይስ 
ኣርዒምካዮ ኢኻ፧ኣርዒምካዮ ኢኻ፧
ኣብ ፈለማ ክልቲኡ’የ ዝጥቀም። ከከም 

ዝፈጥረልካ ላዛን ጽባቐን ክልቲኡ ኣገባብ 
ትጥቀም ኢኻ። ኣብ መወዳእታ፡ ኣብ ምጽፋፉ 
ግን ኣብ ምርዓም እዘዙ። 

ዝርጋሐኡ ኣብ ጀርመን ከመይ ይመስል፧ዝርጋሐኡ ኣብ ጀርመን ከመይ ይመስል፧

ምዝርጋሕ ብኽልተ መንገዲ’ዩ ዝኸይድ። 
ቀዳማይ ብመንገዲ ኣሕተምቲ። ማለት፡ በቲ 
ዘሎዎም ኣገባብ ኣዘረጋግሓ፡ ብኦንላይን ይኹን 
ብኻልእ ኣገባብ ይዝርግሑወን ኣለዉ። ዓበይቲ 
ኣብያተ-ንባብ እውን ድሮ ኣብ ከብሕታቶም 
ከም ዘቐምጡወን ኣብቲ እዋናዊ ካታሎጎም 
ትዕዘቦ’ዩ። እቲ ካልኣይ መዘርግሒ፡ ብመንገዲ 
ውዳበታት’ዩ። ውዳበታት ብዙሕ ጻዕሪ የካይዳ 
ኣለዋ። ናብኣተን ጥራይ ዝግደፍ ዘይኮነ ግን፡ 
ኣድላይነቱ ጉሉሕ ስለ ዝኾነ፡ ኩሉ ዜጋ እጃሙ 
ከበርክት ከዘኻኽር እፈቱ።

ብዘይካ’ዘን ኣቐዲመን ዝተጠቕሳ ካልእ ብዘይካ’ዘን ኣቐዲመን ዝተጠቕሳ ካልእ 
መጻሕፍቲ ኣለዋኻዶ፧መጻሕፍቲ ኣለዋኻዶ፧

እታ ቀዳመይቲ፡ መዝገበ-ቃላት ጀርመንኛ-
ትግርኛ ብ1990 ዘዳለኹዋ’ያ። ነዚኣ ስዒበን፡ 
“መባእታ ጀርመንኛ” ከምኡ’ውን ኣብ 
ፖለቲካዊ ታሪኽ ማእከልያ ምብራቕ ዘተኮረት 
“ንፋስ ዝዘርአ. . .” እትብል - ካብ ቋንቋ 
ጀርመን ናብ ትግርኛ ዝተርጎምኩዋ ኣላ። 

ኣብ ዕዮታትካ ዝሓገዙኻ’ሞ ከተመስግኖም ኣብ ዕዮታትካ ዝሓገዙኻ’ሞ ከተመስግኖም 
እትደሊ፧እትደሊ፧

ኣቐዲመ፡ ብዙሓት ሰባት ምስታፍ ከም 
ኣገባብ ኣሰራርሓ ከም ዝኽተሎ ትንክፍ 
ኣቢለ ነይረ። ስለዚ፡ እቶም ምስጋና ዝግባኦም 
ብዙሓት’ዮም። ንገለ ጠቒስካ ንገለ ምርሳዕ 
ከይፈጥር፡ ነዞም ዝስዕቡ ከም ወከልቲ ኩሎም 
ዝተዋስኡ ገይረ ከመስግኖም እፈቱ፤ ኣብታ 
ቀዳመይቲ መጽሓፍ ንወደይ ሄኖክ ተኽሉ 
ለባሲ፣ ኣብታ ካልአይቲ ንብዓል-ሞያ ሕጊ 
ዶክተር ሃንስ ሽታውፈር። ሃንስ፡ መምህር 
ዮኒቨርስትን ጸሓፋይን ኮይኑ፡ ብዛዕባ ኤርትራ 
መጽሓፍ ዝጸሓፈ ተዛራቢ ቋንቋ ጀርመን 
ወዲ ስዊዘርላንድ እዩ። ኣብታ መጽሓፍ 
ጦብላሓታኡ ኣስፊሩ’ሎ፣ ኣብ ምእራም’ውን 
ዓቢ ኣበርክቶ ገይሩለይ። ብተመሳሳሊ፡ ንወ/ሮ 
ኤሪካ ቤልትስ ዝተበሃለት መሓዛ ኤርትራ 
ከምኡ’ውን ኣብ “ክልተ ቕነ ኣብ ድፋዓት” 
ንእትርከብ “እቲ ካልእ ኲናት” እትብል 
ተዋስኦ ዘጻፈፈት መምህር ትያትር (Dram-

ma Educator) ወ/ሮ ዳንኤላ ባወር። ኣብዛ 
ሳልሰይቲ ድማ ንመምህር ጊዮርገስ ሃለርማየር 
ስለቲ ዘይሕለል ምትሕብባሩን ኣብ ምእራም 
ዝተዋስኦን። “ቀርኒ ኣፍሪቃ” እትብል 
መጽሓፍ ዝጸሓፈን ክኢላ ማእከላይ ምብራቕን 
ሰሜን ኣፍሪቃን ዶክተር ኣልፍሬድ ሽሊሽት፡ 
ንጦብላሕታኡ ዝገልጽ ጽሑፍ ስለ ዘበርከተን 
ኣብ ናይ መወዳእታ እርማት ስለ ዝተሳተፈን 
አመስግኖ። ብተወሳኺ፡ ንዲርክ ፎግልዛንግ፡ ነዛ 
ሳልሰይቲ መጽሓፍ መእተዊ ስለ ዝጸሓፈላ፣ 
ንኣቶ ዘምህረት ዮሃንስን ኣሕተምቲ ሕድሪን 
ስለ ኩሉ ምትሕግጋዞም ብልቢ አመስግኖም። 
ብዘይካ’ዚ፡ ንኽልተ ካብተን መጻሕፍቲ ኣብ 
ምድላው ዝሓገዙ ኣሕተምቲ “edition-ost”፡ 
ብፍላይ ድማ ንኣካያዲ ስራሕ ናይቲ ትካል፡ 
ኣቶ ፍራንክ ሹማን፡ አመስግኖ። 
እዚ ብሽርክነትን ምትሕብባርን ዝተሰላሰለ 

ስራሕ’ዚ፡ ሓደ መዳይ ንጥፈታት ህዝባዊ 
ዲፕሎማሲ ምዃኑ ከስምረሉ እፈቱ። እቲ 
ምስጋና ግን ብሓፈሻ ንኹሎም ዝሓገዙ’ዩ 
ዝግባእ። 
ስድራቤተይ፡ ኣሓተይን ኣሕዋተይን፡ 

ንስለ’ቲ ቀጻሊ ምትብባዖምን ምትሕግጋዞምን 
ከየመስገንኩዎም ክሓልፍ ኣይደልን። 
ይኹን’ምበር፡ ኣብዘን መጻሕፍቲ ዝርከብ 
ዝኾነ ጉድለት ናተይ ሓላፍነት እዩ። ልዕሊ 
ኩሉ፡ ንጸሓፍቲ ናይዘን መጻሕፍቲ፡ ማለት 
ንህግደፍ፡ ንኣቶ ኣለምሰገድ ተስፋይን ንዶክተር 
ተኸስተ ፍቓዱን ኣኽብሮተይ፡ ኣድናቖተይን 
ምስጋናይን እገልጸሎም።

ናይ መጻኢ መደባትካ፣ ምስዚ ዕዮታት ናይ መጻኢ መደባትካ፣ ምስዚ ዕዮታት 
ብዝተሓሓዝ፧ብዝተሓሓዝ፧

ናይ ቀረባ መደብ፡ ነዘን ሰለስተ መጻሕፍቲ 
ብስፍሓት ብምዝርጋሕ ኣብ ኢድ ኣንበብቲ 
ከም ዝበጽሓ ምግባር’ዩ። ምናልባት፡ ነተን ክልተ 
ቀዳሞት፡ ካብ ተመኩሮ ዝተረኽበ ምትዕርራይ 
ብምግባር፡ ንኻልኣይ ሕታም ክስርሓሉ’ዩ። 
ቀንዲ ግን፡ መንእሰያት ባዕላቶም ነቲ ስራሕ 
ክተሓሓዙዎ ዘኽእሎም ባይታ ምፍጣር’ዩ። 
ኣብ መንእሰያትና ዘሎ ዓቕሚ ኣዝዩ ገዚፍ ስለ 
ዝኾነ፡ ምቹእ ባይታ እንተ ተፈጢሩሎም ካልእ 
ክገብሩ ከም ዝኽእሉ ብግብሪ ዝተረጋገጸ’ዩ።

ኣብ መወዳእታ ክትብሎ እትደሊ፧ኣብ መወዳእታ ክትብሎ እትደሊ፧

ምትርጓምን ምሕታምን ኣገዳሲ’ዩ። ካብኡ 
ናብኡ ከኣ ምዝርጋሕ ዝያዳ ኣገዳስነት 
ኣሎዎ። ኣብዚ መዳይ’ዚ ካብ ኩሉ ዜጋ ሓያል 
ምትሕግጋዝ የድሊ። መንእሰያትና፡ ታሪኽና 
- ካብኡ ናብኡ ናይቲ ክቡር ተጋድሎና - 
ብዝግባእ ክፈልጡዎን ክመራመሩሉን፡ ማዕረ-
ማዕረኡ ከኣ መንነቶም ክዕቅቡሉን ከበርኹሉን 
ካብ ዝሕግዙዎም ኣገባባት ሓደ ስለ ዝኾነ፡ 
ምዝርጋሕን ምልላይን ናይዘን መጻሕፍትን 
ካልኦት ብኤርትራውያን ዝዳለዋ ዘለዋን፡ 
ብዕቱብ ክስርሓሉ ኣሎዎ።

ኣብ ዞባ ዓንሰባ ን/ዞባ ከረን ከባቢ 01 ዚፕ ኮድ 6K-1946 ፕሎት/ብሎክ 88 
ብመ.ቁ.ንብረት 6BRKRN001121 ዝተመዝገበ፡ ስፍሓቱ 862.58 ት/ሜ ዝኾነ፡ 
ኣብ ልዕሊኡ 10 ክፍሊ መደቀሲ/ሳሎን 1ክፍሊ/መኻዚኖ 1ክፍሊ/ክሽነ 4 ክፍሊ 
ዓይኒ ምድሪ/ባኞ ምስ መካበብያ ዘለዎ፡ ብስም ሳልሕ ሳልም ሳልሕ ዝተመዝገበ ምስ 
6 ደቀይን ደቂ ሰብኣየን ብምቅሊት ዝብጻሓና፡ ናብ ስምና ከመሓላልፍ ስለ ዝደለኹ፣ 
ዝቃወም እንተሎ፡ ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ 
ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ 
መአገዲ ትእዛዝ ወይ ናይ መወዳእታ ውሳነ (ይግባይ ተባሂሉሉ እንተኾይኑ) ሒዙ 
ናብ ቤት ጽሕፈት ፓብሊክ ኖታሪን ቤት ጽሕፈት ካዳስተርን ዞባ ዓንሰባ ከረን 
ይቕረብ። ተቓውሞ እንተዘይቀሪቡ ግን ኦርጅናል ሰነዳተይ ኣቕሪበ ጉዳየይ ከፍጽም 
ምዃነይ እሕብር።

ኣሚራ መሓመድ እድሪስ +6

ኣብ ዞባ ዓንሰባ ን/ዞባ ከረን ከባቢ 01 ዚፕ ኮድ 6K-1946 ፕሎት/ብሎክ 88 
ብመ.ቁ.ንብረት 6BRKRN001121 ዝተመዝገበ ስፍሓቱ 862.58 ት/ሜ 
ዝኾነ ኣብ ልዕሊኡ 10 ክፍሊ መደቀሲ/ሳሎን 1ክፍሊ/መካዚኖ 1ክፍሊ/
ክሽነ 4 ክፍሊ ዓይኒ ምድሪ/ባኞ ምስ መካበቢያ ዘለዎ ብስም ሳልሕ ሳልም 
ሳልሕ ዝተመዝገበ ምስ 11 ደቀይን ደቂ ሰብኣየን ብውርሲ ዝብጻሓና ናብ 
ስምና ከመሓላልፍ ስለዝደለኹ ዝቃወም እንተሎ ምልክታ ኣብ ጋዜጣ 
ሓዳስ ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ ወርሒ 
ሕጊ ብዝእዝዞ መሰረት ካብ ዝምልከቶ ቤት ፍርዲ ናይ መአገዲ ትእዛዝ 
ወይ ናይ መወዳእታ ውሳነ (ይግባይ ተባሂሉሉ እንተኾይኑ) ሒዙ ናብ 
ቤት ጽሕፈት ፓብሊክ ኖታሪን ቤት ጽሕፈት ካዳስተርን ዞባ ዓንሰባ ከረን 
ይቕረብ፡ ተቓውሞ እንተዘይቀሪቡ ግን ኦርጅናል ሰነዳተይ ኣቕሪበ ጉዳየይ 
ከፍጽም ምዃነይ እሕብር።

ኣሚራ መሓመድ እድሪስ +11

ብስም ሳራ በርሀ ኣባይ፡ ኣብ ዓዲ/ከባቢ ዳ/ጳውሎስ ብመወከሲ ቁጽሪ 
000774 ቁጽሪ ምስክር ወረቐት 001184 ፕሎት 7 ፓርሰል H 
ንመንበሪ መዓላ ዝተዓደልክዎ ምስክር ወረቐት ስለ ዝጠፈኣኒ፡ ዝረኸበ 
ወይ ብዕዳ ሒዘዮ ዝብል እንተሎ፡ ብቁጽሪ ስልኪ 07609369 ክሕብረኒ። 
እንተዘይኮይኑ ግን መተካእትኡ ንዝምልከቶ ኣካል ክሓትት ምዃነይ 
እሕብር።

ኣብ ከተማ ሰንዓፈ ምም/ማእከል ከተማ ዞን 06 ፕሎት 06 ፓርሰል J 
ዝርከብ፡ ብስም ኣዴና መድሂን ጸጋይ ተኽለ ዝተመዝገበ ገዛ፡ ብዘረጋገጽናዮ 
ውርሻ መሰረት ናብ ስምና ከነመሓላልፎ ስለ ዝደለና፣ ዝቃወም እንተሎ፡ 
እዚ ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ ኣብ 
ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ 
ናይ መአገዲ ትእዛዝ ወይ ናይ መወዳእታ ውሳነ ሒዙ ናብ ክፍሊ ቴክኒክ 
ን/ዞባ ሰንዓፈ ይቕረብ። ተቓውሞ እንተዘይቀሪቡ ግን ኦርጂናል ሰነዳትና 
ኣቕሪብና ጉዳይና ከነፈጽም ምዃንና እሕብር።

ራህዋ ፍጹም ጋይም

1ይ ቤት-ፍርዲ ሰረጀቓ 
እምባደርሆ 

ት/ዕ ፍትሓዊት ኣድሓኖም፡ ስም ኣደይ 
ፍዮሪ ዘውድየ በየነ ምባል ተሪፉ፡ ፍዮሪ 
ዘውደ በየነ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን22/4/26 
ኣብ ቤ/ፍ ይቕረብ።

ት/ዕ ሆሳእና ኣድሓኖም፡ ስም ኣደይ 
ፍዮሪ ዘውድየ በየነ ምባል ተሪፉ፡ ፍዮሪ 
ዘውደ በየነ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን22/4/26 
ኣብ ቤ/ፍ ይቕረብ።

ት/ዕ ፍርቱና ኣድሓኖም፡ ስም ኣደይ 
ፍዮሪ ዘውድየ በየነ ምባል ተሪፉ፡ ፍዮሪ 
ዘውደ በየነ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን22/4/26 
ኣብ ቤ/ፍ ይቕረብ።

ት/ዕ ፍናን ኣድሓኖም፡ ስም ኣደይ 
ፍዮሪ ዘውድየ በየነ ምባል ተሪፉ፡ ፍዮሪ 
ዘውደ በየነ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን22/4/26 
ኣብ ቤ/ፍ ይቕረብ።

ኤሰን ኣቶብርሃን ተስፋይ ምባል ተሪፉ፡
ኤስሮም ኣቶብርሃን ተስፋይ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን22/4/26 ኣብ ቤ/ፍ 
ይቕረብ።

ትምኒት ገብረማርያም ዘሙይ፡ ብዓል 
ቤተይ ተስፋሚኪኤል ገብረእየሱስ 
ስለዝተሰወአ፡ ኣነ ምስ 6 ደቀይ ወረስቲ 
ምዃንና ይረጋገጸለና ስለ ዝበለት፣ 
ዝቃወም እንተሎ፡ ን22/4/26 ኣብ 
ቤ/ፍ ይቕረብ።

ዮርሳሌም ግርማይ ጸጋይ፡ ኣቦና 
ግርማይ ጸጋይ ገብረመድህን  
ስለዝተሰወአ፡ ኣነ ምስ 2 ኣሕዋተይ  
ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን22/4/26 
ኣብ ቤ/ፍ ይቕረብ።
ድልየት እሰይያስ ተክለዝጊ፡ ስም 
ኣደይ ወይኒ ጎይትኦም ምባል ተሪፉ፡ 
ምሕረት ጉርጃ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ 
ን22/4/26 ኣብ ቤ/ፍ ይቕረብ።

ተኪኤ ክፍለዝጊ ጊላዝጊ፡ ኣቦና 
ክፍለዝጊ ጊላዝጊ ጓንጉልን ኣዴና 
ምሕረት ተኽለምካኤል ኣሚነን 
ስለዝዓረፉ፡ ኣነ ምስ 4 ኣሕዋተይ  
ወረስቲ ምዃንና ይረጋገጸልና ስለ 
ዝበለ፣ ዝቃወም እንተሎ፡ ን22/4/26 
ኣብ ቤ/ፍ ይቕረብ።

ይርግኣለም ሃብተ ዑቕባዝጊ፡ 
ኣቦና ሃብተ ዑቕባዝጊ እንግዳ  
ስለዝዓረፈ፡ ኣነ ምስ 1 ሓወይ 
ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ 
ን22/4/26 ኣብ ቤ/ፍ ይቕረብ።

ተኽለ ጊላዝጊ ትኳቦ፡ ኣቦና ጊላዝጊ 

ትኳቦ ደስታ፡ ኣዴና ለምለም ኪዳነ 
ብርሃነ ስለዝዓረፉ፡ ኣነ ምስ 1ሓወይ 
ወረስቲ ምዃንና ይረጋገጸልና ስለ 
ዝበለ፣ ዝቃወም እንተሎ፡ ን22/4/26 
ኣብ ቤ/ፍ ይቕረብ።

1ይ ቤት-ፍርድ ድባርዋ

ሃብቶም ተኽለሚካኤል፡ ብዓልቲ 
ቤተይ ኣለም ሃይለ ዘሚካኤል 
ስለዝዓረፈት፡ ንዓይ ናይ መጻምዲ 
መሰለይ ይተሓለወለይ፡ 3 ደቅና ድማ 
ወረስቲ ምዃኖም ይረጋገጸሎም ስለ 
ዝበለ፣ ዝቃወም እንተሎ፡ ን14/4/26 
ኣብ ቤ/ፍ ይቕረብ።

ጎይትኦም ተስፋሚካኤል ወልደኪሮስ 
ምባል ተሪፉ፡ ሃብቶም ተወልደመድህን 
ዘርኣጽዮን ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን14/4/26 
ኣብ ቤ/ፍ ይቕረብ።

ምሕረትኣብ ኪዳነ፡ ብዓልቲ ቤተይ 
ግደይ ወልደማርያም ስለዝዓረፈት፡ 
ንዓይ ናይ መጻምዲ መሰለይ 
ይተሓለወለይ፡ 6 ደቅና ድማ ወረስቲ 
ምዃኖም ይረጋገጸሎም ስለ ዝበለ፣ 
ዝቃወም እንተሎ፡ ን14/4/26 ኣብ 
ቤ/ፍ ይቕረብ።

ኣዜብ በረኸትኣብ ገብረክርስቶስ፡ ብዓል 
ቤተይ ሃብተገርግሽ ኣፈወርቂ መዓሾ 
ስለዝተሰወአ፡ ንዓይ ናይ መጻምዲ 
መሰለይ ይተሓለወለይ፡ 4 ደቅና ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን14/4/26 
ኣብ ቤ/ፍ ይቕረብ።

1ይ ቤት-ፍርዲ መንደፈራ

ከድጃ ኣሕመድ ሓጃይ ምባል 
ተሪፉ፡ ከድጃ ሓምድ ሓጃይ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን8/4/26 ኣብ ቤ/ፍ ይቕረብ።

ሙሴ ሰመረ ክፍለ፡ ስም ኣደይ 
ምልእቱ ገብረስላሴ ሃብቱ ምባል ተሪፉ፡ 
ሃይማኖት ኣረፋይነ ኣርዓዶም ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን8/4/26 ኣብ ቤ/ፍ ይቕረብ።

 ሰዕድያ መሓመድጣሃ ሳልሕ ምባል 
ተሪፉ፡ስዒዲ መሓመድጣሃ ሳልሕ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን21/4/26 ኣብ 
ቤ/ፍ ይቕረብ።

ከሳሲት ሳሮን ታደሰ መብራህቶም፡ 
ተኸሳሲ ኣብርሃም ኣየለ ስዩም፡ ናይ 
ሓዳር ክሲ ቀሪቡልካ ስለ ዘሎ፡ ብኣካል 
ወይ ብሕጋዊ ወኪል ን8/4/26 ኣብ 
ቤ/ፍ ቅረብ።

ኣብርሃለይ ብሽመይ ወልዱ፡ ስም ኣደይ 
ውዳሰ ሃይለሚካኤል ተሰማ ምባል 
ተሪፉ፡ውዳሰ ሃይለ ተሰማ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን7/4/26 ኣብ ቤ/ፍ ይቕረብ።

ኤልሳ  መልከ ኣዳል፡ ኣቦይ መልከ 
ኣዳል ዑቕባስላሴ ስለዝዓረፈ፡ ንብዓልቲ 
ቤቱ ወ/ሮ ዑቕባ ገብሩ ወ/ስላሴ ናይ 
መጻምዲ መሰላ ይተሓለወላ፡ ኣነ ምስ 
9 ኣሕዋተይ ድማ ወረስቲ ምዃንና 
ይረጋገጸልና ስለ ዝበለ፣ ዝቃወም 
እንተሎ፡ ን7/4/26 ኣብ ቤ/ፍ ይቕረብ።

ወ/ሮ ግደይ ይሕደጎ፡ ኣደይ ሸማይነሽ 
ገብርኣብ ስለዝዓረፈት፡ ኣነ 1 ጓላ 
ወራሲታ ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን7/4/26 
ኣብ ቤ/ፍ ይቕረብ።

ልእልቲ ወረደ ምባል ተሪፉ፡ 
ዮርዳኖስ ወረደ ገብረመስቀል ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን8/4/26 ኣብ ቤ/ፍ ይቕረብ።

ኣቶ ንጉሰ ኣባይ መዓሾ፡ ወለድና 
ኣባይ መዓሾ ወልዱን ኣዴና ውዳሰ 
ገብረስላሴ መዓሾን ስለዝዓረፉ፡ 7 
ደቆም ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን8/4/26 
ኣብ ቤ/ፍ ይቕረብ።

1ይ ቤት-ፍርዲ ዓዲ 
ዃላ

እለን ዳኒኤል ተስፋዝጊ ምባል ተሪፉ፡ 
ኤልዳና ዳኒኤል ተስፋዝጊ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን21/4/26 ኣብ ቤ/ፍ 
ይቕረብ።

 ሰሊና ዳኒኤል ተስፋዝጊ ምባል ተሪፉ፡ 
ብሌን ዳኒኤል ተስፋዝጊ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን21/4/26 ኣብ ቤ/ፍ 
ይቕረብ።

 ልድያ ኣብርሃለ ኣርኣያ ምባል 
ተሪፉ፡ ፌቨን ኣብርሃለ ኣርኣያ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን22/4/26 ኣብ ቤ/ፍ 
ይቕረብ።
 ወልደኪዳን ወልደዮውሃንስ 
ይበይን ምባል ተሪፉ፡ ወልደኪዳን  
ወልደዮውሃንስ በይን ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን16/4/26 ኣብ ቤ/ፍ 
ይቕረብ።
 ደናይት ሰለሙን የውሃንስ ምባል 
ተሪፉ፡ ስምረት ሰለሙን የውሃንስ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን16/4/26 ኣብ 
ቤ/ፍ ይቕረብ።

1ይ ቤት-ፍርዲ ጊንዳዕ

ለተኪዳን ገብረእየሱስ ምስግና፡ ብዓል 
ቤተይ ክፍለእየሱስ ንጉሰ ክፍሎም 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 5 ደቁ ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን14/4/26 
ኣብ ቤ/ፍ ይቕረብ።

1ይ ቤት-ፍርዲ ባጽዕ

ሚልዮና ቢንያም ጸሃየ ምባል 
ተሪፉ፡ ዲቦራ ቢንያም ጸሃየ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን6/4/26 ኣብ ቤ/ፍ ይቕረብ።

1ይ ቤት-ፍርዲ ባረንቱ

ማርቲን ዑስማን ሳልሕ፡ ስም 
ኣደይ ማጉላ ኣስፋ ኣሊ ምባል 
ተሪፉ፡ ሮዛ ሜሳክ የውሃንስ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን14/4/26 ኣብ 
ቤ/ፍ ይቕረብ።

ወ/ሮ ኣስቴር ሃይለ ገብረዝጊ፡ ብዓል 
ቤተይ ክፍላይ የማነኣብ መዓሾ 
ስለዝዓረፈ፡ ንዓይ ናይ መጻምዲ 

መሰለይ ይተሓለወለይ፡ 4 ደቅና ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን14/4/26 
ኣብ ቤ/ፍ ይቕረብ።

1ይ ቤት-ፍርዲ ሃይኮታ

ኣቶ መዓሾ ዘመንፈስ ህንጻኣብ፡ ወደይ 
ዮናስ መዓሾ ዘመንፈስ ስለዝተሰወአ፡ 
ውላድ ይኹን ሓዳር ስለዘይብሉ፡ 
ንሕና ወለዱ ኣቶ መዓሾ ዘመንፈስ 
ህንጻኣብን ወ/ሮ ወይኒ ወልደክርስቶስ 
ተኽለን ኣብ ቀዋምን ተንቀሳቓስን 
ንብረት ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን15/4/26 
ኣብ ቤ/ፍ ይቕረብ።

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

ምልክታምልክታምልክታምልክታ

1ይ ቤት-ፍርዲ ዞባ ማእከል

ብፍ/በ/መሰል ኣኽበረት ሓጎስ 
ገብረመድህን፡ ብፍ/በ/ዕዳ 1.እሰይ 
ሓጎስ 2.ባሴባ ሓጎስ 3.ሶሌሆም ሓጎስ 
4.ዳዊት ሓጎስ 5.ናዝሬት ሓጎስ፣ 
ንዓኹም ዝምልከት ናይ ፈጽሚ ክሲ 
ቀሪቡልኩም ስለ ዘሎ፡ 2/4/26 ኣብ 
ቤ/ፍ 2ይ መጋባእያ ቁ.49 ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።

ኣብ መንጎ ወ/ሮ ኣይዳ ኣለማዮ 
ዘርኣይ +1ን ተጸዋዒ ወራ/ነፍ/
ገነት ገዝሀይ ወልደማርያም ኣቶ 
መስፍን ኣለማዮ ዘርኣይን ዘሎ ናይ 
ስም ምትሕልላፍ ጉዳይ፡ ተጸዋዒ 
ኣቶ መስፍን ኣለማዮ ዘርኣይ ንጹር 
ኣድራሻኡ ስለዘይተፈልጠ፡ ብጋዜጣ 
ሓዳስ ኤርትራ ተጸዊዕካ ብኣካል 
ወይ ብሕጋዊ ወኪል ን14/4/26 ኣብ 
ቤ/ፍ 9ይ መጋባእያ ቁ.32 ቅረብ። 
እንተዘይቀሪብካ ጉዳይካ ኣብ ዘየለኻሉ 
ክረአ ምዃኑ ነፍልጥ።

ወልደሳሙኤል እስቲፋኖስ ግርማይ 
ምባል ተሪፉ፡ ሳሙኤል እስቲፋኖስ 
ግርማይ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን21/4/26 
ኣብ ቤ/ፍ 5ይ መጋባእያ ዕዳጋ እኽሊ 
ይቕረብ።

ኢትዮጵያ ተስፋይ ነማርያም፡ ወኪል 
ኣብርሃጽዮን በርሀ ገብረስላሴ፡ ኣቦይ 
ተስፋይ ነማርያም ገብረስላሴ ስለዝዓረፈ፡ 
ኣነ ጥራይ ወራሲት ምዃነይ 
ይረጋገጸለይ ስለ ዝበለት፣ ዝቃወም 
እንተሎ፡ ን22/4/26 ኣብ ቤ/ፍ  5ይ 
መጋባእያ ዕዳጋ እኽሊ ይቕረብ።

ኣብ መንጎ ብፍ/በ/መሰል ወረ/
ነፍ/ሄር ለተሚካኤል ገብረመድህን 
መድሃኔ 1.ኣቶ ተስፋኣለም ኣሰፋው 
2.ወ/ሮ ዛይድ ኣሰፋው (ወኪል 
ኣቶ ተስፋኣለም ኣሰፋው) ብፍ/በ/
ዕዳ ኣቶ እስቲፋኖስ ኣብርሃ መሓሪ 
ዘሎ ናይ ፈጽሚ ጉዳይ፡ ብፍ/በ/ዕዳ 
ኣቶ እስቲፋኖስ ኣብርሃ መሓሪ ንጹር 
ኣድራሻኻ ስለዘይተፈልጠ፡ ብጋዜጣ 
ሓዳስ ኤርትራ ተጸዊዕካ ብኣካል 
ወይ ብሕጋዊ ወኪል ን16/4/26 ኣብ 
ቤ/ፍ 6ይ መጋባእያ ቁ.41 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ከሰስቲ ኣካየድቲ ምትሕግጋዝ ታቦት 
መስቀል ጸጸራት (ኣሕዋት ዓዲ 
ገረመስቀል) ተኸሳሲ ዳኒኤል ኣፈወርቂ 
ወልዱ፡ ናይ ገንዘብ ክሲ ቀሪቡልካ 
ስለዘሎ፡ ብኣካል ወይ ብሕጋዊ ወኪል 
ን23/4/26 ኣብ ቤ/ፍ 5ይ መጋባእያ 
ቁ.32 ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ህይወት ምናሴ ህባተ፡ ኣቦይ ምናሴ 
ህባተ መድህን ስለዝዓረፈ፡ ኣነ ምስ 
4 ኣሕዋተይ ወረስቲ ምዃንና 

ይረጋገጸልና ስለ ዝበለት፣ ዝቃወም 
እንተሎ፡ 23/4/26 ኣብ ቤ/ፍ 10ይ 
መጋባእያ ይቕረብ።

ሳባ ኣፈወርቂ ገብረስላሴ ምባል ተሪፉ፡ 
ፍቓዱ ኣፈወርቂ ገብረስላሴ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን16/4/26 ኣብ ቤ/ፍ 6ይ 
መጋባእያ ዕዳጋ እኽሊ ይቕረብ።
ት/ዕድመ ኣበባ ሳሙኤል ገብረሚካኤል 
ምባል ተሪፉ፡ ሉልያ ሳሙኤል 
ገብረሚካኤል ተባሂሉ ይተኣረመለይ 
ስለ ዝበለት፣ ዝቃወም እንተሎ፡ 
ን16/4/26 ኣብ ቤ/ፍ 10ይ መጋባእያ 
ይቕረብ።

ተስፋጋብር ተኽለኣብ ተኸስተ ምባል 
ተሪፉ፡ ዓወት ተኽለኣብ ተኸስተ 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን23/4/26 ኣብ 
ቤ/ፍ 8ይ መጋባእያ ዕዳጋ እኽሊ 
ይቕረብ።

ትብለጽ ገብረክርስቶስ ተስፉ፡ ወኪል 
ኤፍሬም መብራህቱ ተኽለሃይማኖት፡ 
ጓለይ ሰናይት ሓጎስ ኪዳነ ስለዝዓረፈት፡ 
ኣነ ወላዲታ ጥራይ ወራሲት ምዃነይ 
ይረጋገጸለይ ስለ ዝበለት፣ ዝቃወም 
እንተሎ፡ ን23/4/26 ኣብ ቤ/ፍ 8ይ 
መጋባእያ ዕዳጋ እኽሊ ይቕረብ።

ኣብርሀት ቦኽረጽዮን ገብረገርግሽ፡ 
ብዓል ቤተይ ገብረዮውሃንስ ተወልደ 
ተስፋገርግሽ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 
5 ደቅና ድማ ወረስቲ ምዃኖም 
ይረጋገጸሎም ስለ ዝበለት፣ ዝቃወም 
እንተሎ፡ ን22/4/26 ኣብ ቤ/ፍ 8ይ 
መጋባእያ ዕዳጋ እኽሊ ይቕረብ።

ለተኺዳን ተስፋማርያም ለሸለ፡ ብዓል 
ቤተይ ገብረኣምላኽ ዓንደማሪያም 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 1 ወድና ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን21/4/26 
ኣብ ቤ/ፍ 10ይ  መጋባእያ ይቕረብ።

ኣብ መንጎ ይግባይ በሃሊ ኣስመራ 
ሴራሚክስ (ኣካያዲ ስራሕ ኣቶ 
ሰለሙን ገዛኢ) ወሃቢ መልሲ ኣቶ 
ካሕሳይ ሃይለ ፍጡር ዘሎ ናይ 
ስቪል ክርክር መሰረት ብምግባር፡ ወ/
መልሲ ኣቶ ካሕሳይ ሃይለ ፍጡር፡ 
ኣድራሻኡ ስለዘይተፈልጠ፡ ብጋዜጣ 
ሓዳስ ኤርትራ ተጸዊዕካ ብኣካል 
ወይ ብሕጋዊ ወኪል ን23/4/26 ኣብ 
ቤ/ፍ 2ይ መጋባእያ ቁ.40 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ኤልሳ ገብረሂወት በይን፡ ኣቦይ 
ገብረሂወት በይን ተስፉ ስለዝዓረፈ፡ 
ኣነ ምስ 2 ኣሕዋተይ 7 ተተካእትን 
ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን21/4/26 
ኣብ ቤ/ፍ 5ይ መጋባእያ ዕዳጋ እኽሊ 

ይቕረብ።

ደብረጽዮን ግርመ ገዝሀይ ምባል ተሪፉ፡ 
ደብረጽዮን ግርማይ ገዘሀይ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን22/4/26 ኣብ ቤ/ፍ 8ይ 
መጋባእያ ዕዳጋ እኽሊ ይቕረብ።

ኣቶ ተስፋሚካኤል ተስፋዝጊ፡ 
ሓብተይ ለተንኪኤል ተስፋዝጊ እምባየ 
ስለዝዓረፈት፡ ኣነ ምስ 1ሓፍተይ 
ወረስቲ ምዃንና ይረጋገጸልና ስለ ዝበ፣ 
ዝቃወም እንተሎ፡ ን24/4/26 ኣብ 
ቤ/ፍ ቁ.47 ይቕረብ።

ዳኒኤል ገዛኢ ተስፋማርያም፡ ኣቦይ 
ገዛኢ ተስፋማርያም ገብረእየሱስ 
ስለዝዓረፈ፡ ኣነ ምስ 2 ኣሕዋተይ 
ወረስቲ ምዃንና ይረጋገጸልና ስለ 
ዝበለ፣ ዝቃወም እንተሎ፡ ን16/4/26 
ኣብ ቤ/ፍ 6ይ መጋባእያ ዕዳጋ እኽሊ 
ይቕረብ።

ሚካል ኣለማዮሁ ኣባተ፡ ኣደይ 
ማርያሮዛ ፓጋኖ ስለዝዓረፈት፡ ኣነ 
ምስ 2 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን16/4/26 ኣብ ቤ/ፍ 10ይ 
መጋባእያ ይቕረብ። 

1ይ ቤት-ፍርዲ ጻዕዳ 
ክርስትያን

ፍሬታ ክፍላይ ተከስተ ምባል 
ተሪፉ፡ ዮሳን ክፍላይ ተከስተ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን21/4/26 ኣብ ቤ/ፍ 
ይቕረብ።

1ይ ቤት-ፍርዲ ዓዲ 
ጓዕዳድ

ለተንስአ ኣስመሮም ምባል ተሪፉ፡ 
ሓበን ኣስመሮም ክፍለሚካኤል 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን23/4/26 ኣብ 
ቤ/ፍ ይቕረብ።

ወ/ሮ ንግስቲ ሓጎስ ሃይለ፡ ብዓል 
ቤተይ ሃብተ ኣብርሃም ሃይለማርያም 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 1 ወድና ድማ 
ወራሲ ምዃኑ ይረጋገጸሉ ስለ ዝበለት፣ 
ዝቃወም እንተሎ፡ ን16/4/26 ኣብ 
ቤ/ፍ ይቕረብ።

ዬርካቤል እዮብ ግርማይ፡ ኣደይ 
ኣልማዝ ተኽልዝጊ ሃብተማርያም 
ስለዝዓረፈት፡ ኣነ ጥራይ ወራሲት 
ምዃነይ ይረጋገጸለይ ስለ ዝበለት፣ 
ዝቃወም እንተሎ፡ ን16/4/26 ኣብ 
ቤ/ፍ ይቕረብ።

ሩፍታኣለም መልኣከ ገብረሚካኤል 
ምባል ተሪፉ፡ ሩፍታሌም መልኣከ 
ጊላሚካኤል ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን23/4/26 
ኣብ ቤ/ፍ ይቕረብ።

የማነ እዮብ ገብረክርስቶስ፡ ኣቦና 
እዮብ ገብረክርስቶስ ተወልደመድህን 
ስለዝዓረፈ፡ ንኣደይ ወ/ሮ ለተብርሃን 
ገብረሚካኤል ዓንደ ናይ መጻምዲ 
መሰላ ይተሓለወላ፡ ኣነ ምስ 10 
ኣሕዋተይ ድማ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን20/4/26 ኣብ ቤ/ፍ 
ይቕረብ። 

ት/ዕ ናትናኤል ኣስራት ታደሰ ምባል 

ተሪፉ፡ ናታን ኣስራት ታደሰ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን21/4/26 ኣብ ቤ/ፍ 
ይቕረብ።

ወ/ሮ ይብራኣለም ኣላይ ኣርዓዶም 
ምባል ተሪፉ፡ ይርጋኣለም ኣላይ 
ኣርዓዶም ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን23/4/26 
ኣብ ቤ/ፍ ይቕረብ።



ሓዳስ   ኤርትራ 24 መጋቢት 2026 - ገጽ 8 መበል 35 ዓመት ቁ.175

ምልክታምልክታምልክታምልክታ
ናጽነት ደስበለ -ሓበን ገብረኣምላኽ- ሳምራዊት መለስናጽነት ደስበለ -ሓበን ገብረኣምላኽ- ሳምራዊት መለስ

ሓበሬታ
ሃገራዊ ማሕበር ብድሆ 

ኤርትራ

ኩሉ መዳያዊ ሓቅታት ኤች.ኣይ.ቪ 
/ ኤይድስ ንምፍላጥ ናብ ሃገራዊ 
ማሕበር ብድሆ ኤርትራ ኣገልግሎት 

ምኽሪ ብቴለፎን ደውሉ ። 
ሰዓታት ስራሕ ካብ ሰኑይ ክሳብ ዓርቢ ንግሆ ካብ 8:00 – 
12:00 ቅ.ቀትሪ ምሸት ድማ ካብ 2:00 – 6: 00 ድ.ቀትሪ 
ብቁ.ስልኪ  110179  ደውሉ።
ቁ.ሳ.ፖስጣ 5537: E-mail: bidhonational@gmail.
com
ስቅታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ ንዘራረብ 
!!!

ቤት-ፍርዲ ሸሪዓ ዞባ 
ማእከል ኣስመራ

ከሳሲት ጆሃራ ሳልም ሳልሕ፡ ተኸሳሲ 
ጀማል ዓብደልሓኪም መሓመድ፡ ናይ 
ሓዳር ክሲ ቀሪቡልካ ስለ ዘሎ፡ ብኣካል 
ወይ ብሕጋዊ ወኪልን15/4/26 ኣብ 
ቤ/ፍ ሸሪዓ ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክረአ ምዃኑ 
ነፍልጥ።

1ይ ቤት-ፍርዲ ዓዲ 
ጓዕዳድ

ኣቶ ወልደኣብ ሰመረ መንግስትኣብ፡ 
ስም ኣደይ ምሕረት ገብረ ምባል 
ተሪፉ፡ ምሕረት ተስፋሚካኤል ገብረ 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን21/4/26 ኣብ 
ቤ/ፍ ይቕረብ።

1ይ ቤት-ፍርዲ ድባርዋ

ወ/ሮ ምሕረት ጸጋይ ነማርያም፡ ብዓል 
ቤተይ ተኸስተ ወልዱ ገብረኣምላኽ 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 2 ደቅና ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን17/4/26 
ኣብ ቤ/ፍ ይቕረብ።

ኣቶ ተወልደ ገብረእግዚኣብሄር 
ወልደኣብዝጊ፡ ኣቦና ቀሺ 
ገብረእግዚኣብሄር ወልደኣብዝጊ 
ፍስሓጽዮን ስለዝዓረፈ፡ ኣነ ምስ 
5 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም 
እንተሎ፡ ን21/4/26 ኣብ ቤ/ፍ 
ይቕረብ።

ወ/ሮ ኣልጋነሽ ገብረትንሳኤ 
ዓንደሚካኤል፡ ብዓል ቤተይ ኪዳነ 
ገብረእግዚኣብሄር ወልደኣብዝጊ 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 9 ደቅና ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን21/4/26 
ኣብ ቤ/ፍ ይቕረብ።

ከሳሲት ወ/ሮ ራሄል መኮነን፡ ተኸሰስቲ 
ናትናኤል መኮነን ሃብተማርያም 
2.ሄኖክ መኮነን ሃብተማርያም 3.ሚካል 
መኮነን ሃብተማርያም፣ ናይ ስቪል ክሲ 
ተመስሪቱልኩም ስለ ዘሎ፡ ብኣካል 
ወይ ብሕጋዊ ወኪል ን5/5/26 ኣብ 
ቤ/ፍ ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክረአ 
ምዃኑ ነፍልጥ።

1ይ ቤት-ፍርዲ መንደፈራ

ወ/ሮ ዘምዘም በላይ ተፈሪ፡ ናይ ነፍ/
ሄር ሓፍተይ ንግስቲ በላይ ተፈሪ፡ 
ኣቦኣን ኣዲኣን መወትቲ ኮይኖም፡ 
ሓዳር ይኹን ውላድ ስለ ዘይብላ፡ ኣነ 
ምስ 3 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን8/4/26 ኣብ ቤ/ፍ ይቕረብ። 

1ይ ቤት-ፍርዲ ዓዲ ዃላ

ሮዳስ ተኽለ ሃብተገርግስ ምባል ተሪፉ፡ 
ሄርሜላ ተኽለ ሃብተገርግስ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን7/4/26 ኣብ ቤ/ፍ ይቕረብ።

ተኽለሃይማኖት ሓጎስ ተስፋዝጊ ምባል 
ተሪፉ፡ተኽለ ሓጎስ ተስፋዝጊ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን22/4/26 ኣብ ቤ/ፍ 
ይቕረብ።

1ይ ቤት-ፍርዲ ደቀምሓረ

ሳምር መሓረና ጸጋይ፡ ጁሲ መሓረና 
ጸጋይ፡ ሰናይ መሓረና ጸጋይ ምባል 
ተሪፉ፡ ሳምራዊት መሓረና ጸጋይ 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን21/4/26 ኣብ 
ቤ/ፍ ይቕረብ።

ዮዲት ተስፋይ ሃብተማርያም 
ምባል ተሪፉ፡ መብራህቲ ተስፋይ 
ሃብተማርያም ተባሂሉ ይተኣረመለይ 
ስለ ዝበለት፣ ዝቃወም እንተሎ፡ 
ን17/4/26 ኣብ ቤ/ፍ ይቕረብ።

ከሳሲ ኣቶ ተስፉ ደባስ ወልዱ፡ ተኸሳሲ 
ኣቶ ፍትሓዊ ሓጎስ ተኽለሃይማኖት፡ 
ናይ ሞግዚትነት ስልጣን ክሲ ቀሪቡልካ 
ስለ ዘሎ፡ ብኣካል ወይ ብሕጋዊ ወኪል 
ን21/4/26 ኣብ ቤ/ፍ ቅረብ።

1ይ ቤት-ፍርዲ መቐርካ

ለተብርሃን ተኽለሃይማኖት ዘርኦም 
ምባል ተሪፉ፡ ለተብርሃን ተኽላይ 
ተኽለሃይማኖት ተባሂሉ ይተኣረመለይ 
ስለ ዝበለት፣ ዝቃወም እንተሎ፡ 
ን13/4/26 ኣብ ቤ/ፍ ይቕረብ።

ለምለም መንግስ ወልደየውሃንስ 
ምባል ተሪፉ፡ ለምለም መንግስትኣብ 
ወልደሃንስ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን13/4/26 
ኣብ ቤ/ፍ ይቕረብ።

1ይ ቤት-ፍርዲ ዓዲ 
ቐይሕ

ከሳሲት ወ/ሮ ሳምራዊት ባህልቢ 
መብራህቶም፡ ተኸሳሲ ዓንዶም 
መሓረና ገ/ሂወት፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ 
ብሕጋዊ ወኪል ን21/4/26 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

ብፍ/በ/መሰል ወ/ሮ ሳሮን ኣብርሃም 
ነጋሲ፡ ብፍ/በ/ዕዳ ኣቶ ሄርሞን ዘርኣይ 
መብራህቱ፡ ናይ ፈጽሚ ክሲ ቀሪቡልካ 
ስለዘሎ፡ ብኣካል ወይ ብሕጋዊ 
ወኪል ን15/4/26 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

መሓመድ ዓፈድሽ ሳልሕ ምባል 
ተሪፉ፡ ዓፈድሽ ሳልሕ ኣሕመድ 

ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን21/4/26 ኣብ 
ቤ/ፍ ይቕረብ።

ስዒዳ መሓመድ ሙሳ ምባል ተሪፉ፡ 
ስዒዳ መሓመድ ሙሳ ዑመር ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን7/4/26 ኣብ ቤ/ፍ ይቕረብ።
ኢብራሂም መሓመድ ሙሳ ምባል 
ተሪፉ፡ ኢብራሂም መሓመድ ሙሳ 
ዑመር ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን7/4/26 ኣብ 
ቤ/ፍ ይቕረብ።

ወ/ሮ ኤልሳ ተስፋይ ቀሺ 
መዝገቦ፡ ተኸሳሲ ኣቶ ሙሉኣለም 
ገብረእግዚኣብሄር ገብረ፡ ናይ ሓዳር 
ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን14/4/26 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

ወ/ሮ ኣስማይት ዮናስ ገብረየሱስ፡ ኣደይ 
ኣበባ ሓጐስ ተስፋይ ስለዝዓረፈት፡ ኣብ 
ዝንቀሳቐስ ይኹን ዘይንቀሳቐስ ንብረት 
ኣነ ምስ 4 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን21/4/26 ኣብ ቤ/ፍ ይቕረብ።

1ይ ቤት-ፍርዲ ዒላ በርዕድ

ኣቶ ሕመድ ኣቢብ ዓማር፡ ኣሞና 
ንግስቲ ዓማር ሕመድ  ስለዝዓረፈት፡ ኣነ 
ምስ 12 ደቂ ሓወቦይ ኣብ ዝንቀሳቐስ 
ይኹን ዘይንቀሳቐስ ንብረት ወረስቲ 
ምዃንና ይረጋገጸልና ስለ ዝበለ፣ 
ዝቃወም እንተሎ፡ ን14/4/26 ኣብ ቤ/ፍ 
ይቕረብ።

1ይ ቤት-ፍርዲ ከረን

ወ/ሮ ወይኒቱ በርሀ ብጹኣምላክ፡ 
ብዓል ቤተይ ሕሩይ ዓንደሚካኤል 
ገብረእየሱስ ስለዝዓረፈ፡ ኣነ ጥራይ 
ወራሲት ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን15/4/26 
ኣብ ቤ/ፍ ይቕረብ።

ኣቶ ሰዓድ ሮሞዳን መሓመድ፡ 
ብመንገዲ ሕጋዊ ወኪሉ ኣቢሉ፡ ሰዓድ 
መሓመድ ምባል ተሪፉ፡ ሰዓድ ዑስማን 
ሳዓዲን ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን15/4/26 
ኣብ ቤ/ፍ ይቕረብ። 

ሼካይ ሃብተ ሕመድ፡ ኣደይ ጨጋሪት 
ወልደንኪል ኣድሓና ስለዝዓረፈት፡ ኣብ 
ዝንቀሳቐስ ይኹን ዘይንቀሳቐስ ንብረት 
ኣነ ጥራይ ወራሲ ምዃነይ ይረጋገጸለይ 
ስለ ዝበለ፣ ዝቃወም እንተሎ፡ ን15/4/26 
ኣብ ቤ/ፍ ይቕረብ።

ወ/ሮ ወልደሚካኤል ዘርእጋብር፡ ሓወይ 
ፍቕረማርያም ምስግና ዘርእጋብር፡ 
ናይ ኣእምሮ ሕማም ስለ ዘለዎ፡ 
ዘይብቕዑነት ይረጋገጸልና ስለ ዝበለት፣ 
ዝቃወም እንተሎ፡ ን15/4/26 ኣብ ቤ/ፍ 
ይቕረብ።
ከሳሲት ሰናይት ተኽለሰንበት 
ተኽለኣብ፡ ተኸሳሲ ኣቶ ተስፋጽዮን 

ወልደትንሳኤ፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ 
ብሕጋዊ ወኪል ን15/4/26 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

ኣቶ እርጋኣለም ተኸስተ 
ተኽለሃይማኖት ምባል ተሪፉ፡ 
እርግኣለም ኣየው ሸፈራው ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን15/4/26 ኣብ ቤ/ፍ 
ይቕረብ። 

ኣመተልደት ወልደንኪኤል ኣድሓና፡ 
ሓፍትና ሓጎሳ ወልደንኪኤል 
ኣድሓና ስለዝዓረፈት፡ ኣብ ዝንቀሳቐስ 
ይኹን ዘይንቀሳቐስ ንብረት ኣነ 
ምስ 4 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን15/4/26 ኣብ ቤ/ፍ 
ይቕረብ።

1ይ ቤት-ፍርዲ ሓልሓል

ዓሊ መሓመድ ስዓድ ምባል ተሪፉ፡ 
ዓሊ መሓመድስዒድ እድሪስ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን9/4/26 ኣብ ቤ/ፍ 
ይቕረብ። 

1ይ ቤት-ፍርዲ ኣቑርደት

ዓሊ እድሪስ ዓሊሑሰን ምባል ተሪፉ፡ 
ኣልሑሴን እድሪስ ኣልሑሴን 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን10/4/26 ኣብ 
ቤ/ፍ ይቕረብ። 

ሳምሶን ባህታ ክፍለ ምባል ተሪፉ፡ 
ሳምሶም ባህታ ክፍለ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን10/4/26 ኣብ ቤ/ፍ 
ይቕረብ። 

ሳሚኤል ቦኽረ ተኽሉ ምባል ተሪፉ፡ 
ሳሚኤል ቦኽራይ ተኽሉ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን14/4/26 ኣብ ቤ/ፍ 
ይቕረብ። 

1ይ ቤት-ፍርዲ ሃይኮታ

ኣበባ ወረደ ግርማይ ምባል ተሪፉ፡ 
ኣበባ መረጸ ግርማይ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን15/4/26 ኣብ ቤ/ፍ 
ይቕረብ። 

ናትናኤል ተስፎም ሃንስ ምባል 
ተሪፉ፡ ናትናኤል ተስፋማርያም 
ዮውሃንስ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን8/4/26 
ኣብ ቤ/ፍ ይቕረብ።

1ይ ቤት-ፍርዲ ባረንቱ

ከሳሲ ዳዊት መብራህቱ፡ ተኸሳሲ 
ኣቶ ሃብቶም ሰለሙን፡ ናይ ስቪል 
ክሲ ቀሪቡልካ ስለ ዘሎ፡ ብኣካል 
ወይ ብሕጋዊ ወኪል ን14/4/26 
ኣብ ቤ/ፍ ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክረአ ምዃኑ 
ነፍልጥ።

ወ/ሮ ኣስቴር ሃይለ ገረዝጊ፡ 
ብዓል ቤተይ ክፍላይ የማነኣብ 
መዓሾ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 
4 ደቅና ድማ ወረስቲ ምዃኖም 
ይረጋገጸሎም ስለ ዝበለት፣ ዝቃወም 
እንተሎ፡ ን13/6/26 ኣብ ቤ/ፍ 
ይቕረብ።

ከሳሲ ኣቶ ኣርካ መሓመድ 
ዓሊ ዓብደላ፡ ተኸሳሲ ኣቶ ናስር 
ኣብዱልቃድር ማሕሙድ፡ ናይ 
ስቪል ክሲ ቀሪቡልካ ስለ ዘሎ፡ ብኣካል 
ወይ ብሕጋዊ ወኪል ን14/4/26 
ኣብ ቤ/ፍ ቅረብ። እንተዘይቀሪብካ፡ 
ጉዳይካ ኣብ ዘየለኻሉ ከረአ ምዃኑ 
ነፍልጥ።

ቤንሁር ሓዲሽ ገብረኣብ ምባል 
ተሪፉ፡ ቢንያም ሓዲሽ ገብረኣብ 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን8/4/26 ኣብ 
ቤ/ፍ ይቕረብ።

መዛነዪመዛነዪመዛነዪመዛነዪ
ሃብተሚካኤል ዕቝባስላሴሃብተሚካኤል ዕቝባስላሴ

ከልቢ ብምንባሕ ኣቢሉ ከልቢ ብምንባሕ ኣቢሉ 
ዘመሓላልፎ መልእኽቲዘመሓላልፎ መልእኽቲ

ደቂ ሰብ ካብ ካልኦት እንስሳታት 
ዝፈልየና ነጥቢ፡ ስርዓተ ሓንጎልና 
ዝያዳኦም ዝማዕበለ ብምዃኑ’ዩ። 
ከም ውጽኢት ናይዚ ድማ፡ ንነገራት 
ብግቡእ ክንርዳእ፡ ከነስተማቕር ዘኽእል 
ብልሒ ዝተዓደለና ፍጡራት ኢና። 
ከም ሰብ ዝማዕበለ ሚዛን ኣተሓሳስባ 
ዋላ ኣይሃልዎም፡ ንዝተፈላለየ ነገራት 
ክርድኡ ዝኽእሉ ካልኦት ዓይነታት 
እንስሳታት’ውን ኣለዉ። ከልቢ ድማ 
ሓደ ካብኣቶም እዩ። ቀዳማይ ፈታዊ ሰብ ዝኾነ ከልቢ፡ በላሕቲ ተባሂሎም ካብ 
ዝጥቀሱ እንስሳታት’ዩ። እቶም በላሕቲ ኣኽላባት ልዕሊ1000 ቃላት ከጽንዑ ከም 
ዝኽእሉ መጽናዕትታት ይገልጹ። 
እታ ዝበዝሑ ኣኽላባት እትውንን ሃገር ኣመሪካ ኮይና፡ ልዕሊ 70 ሚልዮን ኣኽላባት 

ኣለዉዋ። ብራዚልን ቻይናን ድማ ኣብ ካልኣይን ሳልሳይን ደረጃ ተቐሚጠን 
ይርከባ። ከልቢ ንኣሽሓት ዓመታት እሙን ዓርኪ ሰብ ኮይኑ ዝጸንሐን፡ ክሳብ’ዚ 
እዋን ዝቕጽል ዘሎን ዘቤታዊ እንስሳ’ዩ። ካብ ካልኦት እንስሳታት ብፍሉይ ዘጠምቶ 
ድማ፡ ዝነብሕ ምዃኑ’ዩ። እናነባሕካ ጎረሮኻ ምስሓል ንኸልቢ ባህታ ዝፈጥረሉ 
ልምዱ ምዃኑ’ዩ ዝግለጽ። ካብዚ ሓሊፉ ምንባሕ ቀንዲ መረዳድኢ ቋንቋ ኣኽላባት 
ምዃኑ’ውን ይፍለጥ። ንኣብነት፡ ሓደ ከልቢ መግቢ ምስ ተዋህቦ እናበልዐ ዝነብሕ 
እንተ ኾይኑ፡ ጠምዩ ከም ዘሎ ዝሕብር’ዩ። ካልኦት ሰባት ወይ እንስሳታት ኣብ ጥቓኡ 
ምስ ዝህልዉ ዝነብሕ እንተ ኾይኑ ግና፡ ንሳቶም ናብኡ ከይቀርቡ፡ እንተ ቀሪቦም 
ከኣ ከጥቅዕኦም ምዃኑ መጠንቀቕታ ንምሃብ’ዩ። ከልቢ፡ ዋናኡ ኣብ ዝምገበሉ እዋን 
ንዕኡ’ውን መግቢ ዝቕርበሉ እንተ ደኣ ኮይኑ፡ መግቢ ዝወሃቦ ሰዓታት ስለ ዘጽንዖ፡ 
ኣብ ሰዓቱ ባዕሉ ብምንባሕ መግቢ ክወሃቦ ይሓትት’ዩ። ክጠሚ እንከሎን ዘይፈልጦ 
ሰብ (ጋሻ) ርእዩን ዘስምዖ ድምጽታት ይፈላለ’ዩ። ከልቢ ኣብ መግቢ ዘለዎ ተገዳስነት 
ፍሉይ’ዩ። ዝኾነ ዝብላዕ ነገር እንተ ተደርብዩሉ ዘርእዮ ፍጥነት ኣቆላልባ ንተገዳስነቱ 
ዘንጸባርቕ’ዩ። ንመግቢ ብኸመይ ኣብ ትሕቲ ቁጽጽር ኣእትዩ ይጥቀመሉ፡ ልምዲ 
ናይ ዝኾነ ከልቢ’ዩ። ከልቢ ዝነብሕ ኣቓልቦ ሰባት ንምስሓብ’ዩ። ስለዚ፡ ከልቢ ምስ 
ዝነብሕ፡ ድምጺ ኣናብሓኡ ብምልላይ ከመሓላልፎ ዝደለየ መልእኽቲ ክንርዳእ 
ንኽእል ኢና።

ንኸይትዕወት ዝዕንቅጹንኸይትዕወት ዝዕንቅጹ
• ከይትወድቕ ምፍራሕ፡- ፍርሒ፡ ደቂ 

ሰብ ድሌታቶም ኮነ ሕልምታቶም ጋህዲ 
ንኸይገብሩ ዝዓግት ወይ ንድሕሪት 
ዝጎትት ዓንቃጺ ባህሪ እዩ። ፍርሒ ብብዙሕ 
መዳያት ክፍጠር ወይ ክቀላቐል ይኽእል 
እዩ። ፍርሒ ካብ ውድቀት፡ ፍርሒ ካብ ጌጋ 
ምፍጻምን ካልኦትን። ፍርሒ ብተወሳኺ 
ከም ብርቱዕ ስምዒት ኰይኑ፡ ኣእምሮኣውን 
ኣካላውን በሰላ ከውርድ ይኽእል። ፍርሒ 
ሽሕ’ኳ ኣሉታዊ ጽልዋ ዘለዎ ጎዳኢ ስምዒት 
እንተዀነ፡ ብልክዕ እንታይነቱን መንቀሊኡን 
እንተ ተለልዩ ንምውጋዱ ኣዝዩ ቀሊል’ዩ። 
• ዘይቅርዑይ ምሕደራ ግዜ፦ ዓወትና 

ብእነመዝግቦ ናይ ግዜ ገደብ እዩ ዝልካዕ። 
ናይ ኩሉ ጻዕርና ፍረን ዓወትን ኣብ ነፍሲ 
ወከፍ ካልኢት ናይ ግዜና ስለ ዝርከብ፡ 
ንዘሎና ናይ ግዜ ጸጋ ኣብ እዋኑ ብዕቱብ 
ርኢና ክንጥቀመሉ እንተ ደኣ ዘይክኢልና፡ 
ንድሕሪት ክንጉተት ኢና። ብሓፈሻ ኣብ 
ዕለታዊ ህይወትና ዕዉታት ንምዃን ኣብ 
እነካይዶ ጉዕዞ፡ ግዜ እቲ ቀንዲ መሳርሒና 
ካብ ኮነ ብግቡእ ንጠቐመሉ።
• ወልፊ ምህላው፦ ንዕብየትና ዝጸልዉ 

ብዓቢኡ ከኣ ኣብ መወዳእታ እንታይ 
ዓይነት ህይወት ከም እንነብር ዝውስኑ 
ወልፍታት ኣለዉ። ወልፍታት፡ ንናይ 
ሓደ ሰብ ናይ ስራሕ ልምዲ በሪዞም፡ እቲ 
ሰብ ኣብ ስርሑን ሞያኡን ንኸይዕወት 
ክድርኹ ይኽእሉ። ስለዚ፡ ቀለልቲ 
ንዝመስሉ ልምድታት ብኣጋ ኣስተብሂልና 
ክንምሕዎም እንተ ዘይክኢልና፡ ንድሕሪት 
ክጎቱና ይኽእሉ እዮም። መብዛሕትኡ ሰብ፡ 
ዝሰረጾ ልምዲ ክምሖ ከም ዘይክእል ገይሩ 
ይወስዶ እዩ። ንኣብነት፡ ወልፊ ሽጋራ ዘለዎ 
ሰብ፡ ኣብ ጥዕናኡን ስድራኡን እንታይ 

ጽልዋ ኣለዎ ርዱእ እዩ። ነዚ ብምርዳእ፡ 
ኩሉ ግዜ ክህልወካ ኢልካ እትሃርፎ ነገር 
ብምግዛእ፡ እቲ ንወልፊ እተጥፍኦ ገንዘብ 
ዓቅቦ። ኣብ ህይወትካ ናይ ባህሪ ለውጢ 
ከተምጽእ ተበገስ። ንኣብነት፡ ሓያል ኣካላዊ 
ምንቅስቓስ ምዝውታር፡ ኣብ ምቁራጽ 
ወልፊ ሽጋራ ኣዝዩ ሓጋዚ’ዩ።
• ከይብሉኒ ምባል፦ ሰባት ከይብሉኒ 

ወይ ብዛዕባይ እንታይ ይብሉ ኢልካ 
ምሕሳብ ንቡር’ኳ እንተኾነ፡ መጠኑ ምስ 
ዝሓልፍ ግን ናብ ሕማምዩ ዝምዕብል። 
ግዳያት ናይዚ ባህሪ ብዝቐርጽዎ ዘይንቡር 
ፍርሕን ጥርጣረን፡ ምስ ሰባት ዝገብርዎ 
ርክብ ርሕቀቱ ዝሓለወ’ዩ። በዚ ምኽንያት፡ 
ዝምድናታት ኣብ ምፍጣር ኣዝዮም 
ይሽገሩ’ዮም። ወዲ ሰብ ብባህሪ ምስ ሰባት 
ናይ ምሕዋስ ሓያል ውሽጣዊ ድርኺት 
ኣለዎ። በዚ’ዩ ድማ ካብ ሰባት ምስ ዝንጸል 
ንኣካላውን ንስነ ኣእምሮኣውን ሕማማት 
ቅሉዕ ወይ ተኣፋፊ ዝኸውን። 
ብሰንኪ ከይብሉኒ ምባል ምስ ሰብ 

ምሕዋስ፡ ካብ ክትሰርሖ ዝግብኣካ ስራሕ 
ብምብኳር ንድሕሪት ኣይትጎተት። 

ጌጋ ዝያዳ መምሃሪ ምዃኑ ኣሚንካ 
ስክፍታኻ ከተወግዶ ፈትን። ንነብሰኻ ካብ 
ምንቃፍ ተቖጠብ። ንኣእምሮኻ ብሃነጽትን 
እወታውያንን ሓሳባት ክትመልኦ 
እንተ ክኢልካ፡ ናይ ከይብሉኒ ባህርያት 
ኣይተማዕብልን ኢኻ። 
• ዓቕምኻ ዘይምዕባይ፦ ፍልጠት 

ሓይሊ’ዩ። እዚ ክንብል ከለና እምበኣር፡ 
ብብዙሕ መንገድታት ክንትንትኖ 
ንኽእል። ፍልጠት ብብዙሕ መንገዲ 
ክርከብ ይኽእል እዩ። እቲ ቀንድን 
መተካእታ ዘይብሉን ምንጪ ፍልጠት 
ግን፡ ምንባብ እዩ። ብመገዲ ንባብ ምስ 
ዝተፈላለዩ ፈላጣትን ጸሓፍትን ትራኸብ። 
ብመንገዲ ምንባብ ኣተሓሳስባን ፍልጠትን 
ናይ’ዞም ሊቃውንቲ ትረኽቦ። ንሳቶም 
ንዓመታት ጽዒሮም ዘቕረቡዎ ፍልጠት 
ኣብ ውሽጢ ሒደት መዓልታት ብዘደንቕ 
ቅልጣፈ ኣብ ትሕቲ ቁጽጽርካ ተእትዎ። 
ስለዚ፡ ፍልጠት ምድላብ፡ ኣብ ሎሚ ካብ 
ሎሚ ድማ ኣብዚ ሰዓት እዚ ንፈልሞ። 
እቲ ምንታይ፡ መጻኢና ኣብ ሎሚ ስለ 
ዝምርኮስ።

ዓቕሚ ኣእምሮ ኣብ ምዝካርን ምርሳዕንዓቕሚ ኣእምሮ ኣብ ምዝካርን ምርሳዕንምርሳዕ ዝተፈላለየ ነገር፡ ኣብ ብዙሓት 
ሰባት ዘጋጥም ተርእዮ እዩ። እዚ 
ሕቶ’ዚ፡ ኣብ ኣእምሮ ብዙሓት ሰባት 
ይመላለስ’ዩ። ብፍላይ ድማ ተኣፈፍትን 
ኣገደስትን ስራሕን ቆጸራታትን ክርስዑ 
ከለዉ። ናይ ኣዚኻ ትፈልጦ ሰብ 
ስሙ ምስ ትርስዖ ዘሰንብድ እዩ። 
ተመራመርቲ ከም ዝገልጽዎ፡ ኣብ 
ቀትሪ ምስ ብርቱዕን ኣድካምን ስራሕ 
ዝተረስዐ ነገራት፡ ሓንጐል ለይቲ ልዋም 
ድቃስ እንተ ጸጊቡ፡ ነቲ ተረሲዑ ዝነበረ 
ክዝከር ከም ዝኽእል እዮም ዝገልጹ። 
መጽናዕትታት ከም ዝሕብርዎ፡ ዓቐኑ 
ዝሓለፈ ድቃስን እኹል ድቃስ 
ዘይምርካብን፡ ንጥዕናን ህይወትን ደቂ 
ሰብ ሓደገኛታት እዮም።
ዋሕዲ ደምን ጉድለት ማዕድናትን፡ 

ዘይምትኳርን ብዝሒ ምስጋልን፡ 
ምጭናቕን ዋሕዲ ድቃስን፡ ገለ 
ካብ’ቶም እኹል ድቃስ ብዘይምውሳድ 
ዝስዕቡ እዮም። 
ኣብ ዝበዝሕ መጽናዕትታት፡ ዓቕሚ 

ናይ ኣእምሮና ምሉእ ብምሉእ ከም 
ዘይንጥቀመሉ’ዩ ዝግለጽ። በዚ መንጽር፡ 
ዓቕሚ መዘክር ኣእምሮ እውን ደረት 
ኣልቦ ምዃኑ ኢና ክንርዳእ እንኽእል። 
ሉቺዮስ ስቺፕዮ፡ ኣስማት ናይ ብምሉኡ 
ህዝቢ ሮማ ክዝክር ይኽእል ነይሩ። 
ሳይሮስ ዝብሃል ዝነበረ መራሒ ሰራዊት፡ 
ኣስማት ናይ ብምሉኦም ዓሻክሩ ብዘይ 
ጸገም ክጠቅስ ይኽእል ነይሩ። ካልእ 
ሰነካ ዝበሃል ግሪኻዊ ፈላስፋ’ውን፡ 

ሓንሳብ ክልተ ሽሕ ቃላት ድሕሪ 
ምስምዑ ክዝክርን ክደግምን ይኽእል 
ከም ዝነበረ ይፍለጥ። ኣእምሮና ኣብ 
ናይ ምዝካር ስራሕ ምስ እንጸምዶ፡ ናይ 
ምዝካር ክእለትና ዝያዳ ክብ ክብል 
ይኽእል። ኣእምሮና ልክዕ ከም ናይ 
ጭዋዳታትና ባህሪ’ዩ ዘለዎ። ከምቲ 
ጭዋዳታትና ብእንገብሮ ምውስዋሳት 
ዝጥንክር፡ ዝኽሪ ኣእምሮና’ውን 
ከምኡ’ዩ። ኣብ’ዚ ክንግንዘቦ ዝግባእ ግን፡ 
ድኹም ወይ ዘይረብሕ ኣእምሮ ዝበሃል 
ከም ዘየለ’ዩ። እቲ ፍልልይ ኣብ መንጎ 
ምጥቃምን ዘይምጥቃምን’ዩ ዝምርኮስ። 
ገለ ሰብ ቁጽሪ ተሌፎን ክዝክር ዝኽእል፡ 
ስምን ምስሊ ገጽን ክዝክር ግን ዘሸግሮ 
ክኸውን ይኽእል’ዩ። ገለ ድማ፡ ብኣንጻሩ 

ገጽካን ምስልኻን ቆብ ኣቢሉ፡ ቁጽሪ 
ተለፎንካ ምዝካር ግን ሕርብት ይብሎ። 
ብኻልእ ሸነኽ፡ ቅልጡፍ ናይ ምቝላብ 
ክእለት እናሃለዎ፡ ንነዊሕ እዋን ክሕዝ 
ግን ዘይክእል ሰብ ድማ ኣሎ። ብኣንጻሩ 
ድማ፡ ንነዊሕ እዋን ክዕቅቡ እናኽኣሉ 
ምቑላብ ዘሸግሮም ኣለዉ። ኣእምሮ፡ 
ዝበዝሕ ግዜ ዝሰርሖ ስራሕ ዝያዳ 
ክዝክር ይኽእል። ንኣብነት፡ ኣሳሰይቲ 
ብዘይጸገም ኣብ ሓደ እዋን ንብዙሕ 
ሰብ ክእዘዛ ይኽእላ’የን። ንነዊሕ 
እዋን ግን ንዝተኣዘዛኦም ክዝክራኦም 
ኣይክእላን’የን። ምናልባት ኣድላይነት 
ስለ ዘይብሉ ክኸውን ይኽእል’ዩ። ግን፡ 
ብሰንኪ ዝሰርሓኦ ስራሕ ቀልጢፍካ 
ናይ ምቝላብ ብልጫ ከማዕብላ 

ይኽእላ። ብኣጠቓላሊ ግን፡ ዝኾነ 
ሰብ ነቲ ክዝክሮ ዝደሊ ምስ ቅድሚ 
ሕጂ ዝፈልጦም ነገራት ብምትእስሳር 
ወይ ብምትሕሓዝ ብዘይ ጸገም ክዝክሮ 
ይኽእል። እዚ ዝኾነሉ ቀንዲ ምኽንያት፡ 
ኩሉ ብህዋሳትና እንቕበሎ ሓበሬታ 
ይዕቀብ ስለ ዝኾነ እዩ። ስለዚ፡ እቲ 

ምስ ትሕተ ውነ ክነተሓሕዞ ዝኸኣልና 
ወይ ምስ ምድግጋም ኣብቲ ንቑሕ 
ክፋል ኣእምሮና ክህሉ ዝኽኣለ ጥራይ 
ኢና ብዝያዳ ክንዝክሮ እንኽእል። እቲ 
ብዝተፈላለዩ ምኽንያታት ኣብቲ ንቑሕ 
ክፋል ኣእምሮና ክህሉ ዘይከኣለ ድማ 
ብቐሊሉ ክንዝክሮ ኣይንኽእልን ኢና።

ባ ስ ካ  ገ መ ል  ቡ ን ባ

ረ  እ ም ነ ት  ፈ ን ጠ ር

ን ባ ብ  ት ረ  ረ  ር  

ቱ ባ  ኣ  ብ ር ስ ን  ሰ

  ወ ር ሒ  ሃ  እ ቶ ን

 ሰ ስ ሓ  ገ ጽ  ሽ ም ዓ

ዊ ን  ወ ሰ ደ  ሕ ቶ   

ን ብ ር   ደ ብ ል  መ ጸ

ታ ራ  ወ ኒ  ት በ ል ጽ  

 ት ግ ረ  ግ ብ ት  ሓ ዊ

ቻ  መ  ዑ ደ ት  ሓ ፍ  

መልሲ ዝተመሳቐለ ቃላትመልሲ ዝተመሳቐለ ቃላት
መም ያቆብ መርሃዊ (ጃክ)

ኣጽዋር - ምርቓን መርገምን ደቂ-ሰብእዮቤል ጽገሃንስ
(ድምጺ ሓፋሽ ኤርትራ) 

(8ይ ክፋል)

   ኣብ ዝሓለፈ ክፋል ናይዚ ጽሑፍ’ዚ 
ከም እተገልጸ፡ ኣብ እዋን ቀዳማይ ኲናት 
ዓለም፡ ብዙሓት ናይ ብሕቲ ትካላት 
መፍረ ኣጽዋር ንክልተኦም ተዋጋእቲ 
ወገናት ፍርያቶም እናሸጡ መኽሰብ 
የኻዕብቱ ምንባሮም ኣብ ሰነዳት ታሪኽ 
ሰፊሩ ዘሎ’ዩ። እንተኾነ እዚ ኣካይዳ’ዚ 
ድሕሪ ምዝዛም ቀዳማይ ኲናት ዓለም 
ንወነንቲ ኢንዱስትሪ ኣጽዋር ዋጋ 
ኣኽፊሉዎም እዩ። 
   ነቲ ዝተኻየደ ኣዕናዊ ኲናት ብወግዒ 

ንምድምዳም ብ1919 ኣብ ፓሪስ ኣብ 
ዝተገብረ ርክብ፡ ሰላም ንኽሰፍን ተራ 
ናይቶም ሰብ ረብሓ ዝኾኑ ነጋዶ ኣጽዋር 
መግትኢ ክግበረሉ ሰፊሕ ልዝብ ተኻየደ። 
ብድሕሪ’ዚ ዕሙር ዕዳጋ ነጋዶ ኣጽዋር 
ባይታ ዘቢጡ ጥራይ ዘይኮነ፡ ጉዳይ 
ተሓታትነት ተወሲኹዎ ኢንዱስትሪ 
ኣጽዋር ከንቆልቍል ጀመረ። ወነንቲ 
ናይቲ ኢንዱስትሪ ንስለ ረብሓኦም 
ክብሉ ኣብዚ ፈታኒ እዋን’ዚ ዘይገበሩዎ 
ኣይነበረን። ብፍላይ ኣብ ሕቡራት 
መንግስታት ኣመሪካ፡ ነቲ መንግስቲ 
ሒዙዎ ዝነበረ ትርር ዝበለ ኣጠማምታ 
ክምክቱ “ሰብ እዩ ንሰብ ዝቐትል ኣጽዋር 
ኣይኮነን” እናበሉ ብምምጓት ምስሎም 
ከስተኻኽሉ ተንቀሳቐሱ። ይኹን’ምበር 
ቁጠባዊ ውድቀት ናይ 1930’ታት 
ተወሲኹዎ ሓፈሻዊ ርእይቶ ህዝቢ 
ኣብቲ ጉዳይ ኣንጻሮም ዝቐንዐ’ዩ ዝነበረ። 
ዝሕተም መጻሕፍቲ፡ ዝዝርጋሕ ትሕዝቶ 
መራኸቢ ብዙሓን ንዓኣቶም ዝወቅዕ 
ነበረ። 
  ኣብ ከምዚ ኩነታት እናሃለዉ ግን 

ካብቲ ዝነበሩዎ ድርኩኺት ውድቀት 
ዘድሕን፡ ንኣገዳስነቶም ዘዕቢ ኣጋጣሚ 
ኣብ ኤውሮጳ ተኸስተ። ብኣዶልፍ 
ሂትለር ዝምራሕ ስርዓት ናዚ ኣብ 
ጀርመን ስልጣን ድሕሪ ምጭባጡ ኣብ 
ኤውሮጳ ሓድሽ ወተሃደራዊ ምዕባለታት 
ተራእየ። ጀርመን ነቲ ኣብ ቀዳማይ 
ኲናት ዓለም ዘጋጠማ ውድቀት ከተሕዊ 
ዳግማይ ሰፊሕ ወተሃደራዊ ትንሳአ 
ምግባራ ዘቕስን ኣይነበረን። እዚ ድማ 
ብቐጥታ ናብ ሓድሽ ቅድድም ሸመተ 
ኣጽዋር መርሐ።
  ምውላዕ ካልኣይ ኲናት ዓለም 

ንኢንዱስትሪ ኣጽዋር ካብ ኣፈፌት 
ውድቀት ኣድሒኑዎ ጥራይ ዘይኮነ 
እንደገና ከም ዝውለድ እዩ ገይሩዎ። 
ተጠላብነት ፍርያቶም ብቕጽበት ምዕባዩ 
ሓደ ረቛሒ ኮይኑ፣ ምኽንያት ትንሳአን 
ዳግመ-ምውላድን ናይቲ ኢንዱስትሪ ግን 
ክንዮ’ዚ ዝኸይድ እዩ። ቅድሚ ካልኣይ 
ኲናት ዓለም ርእሰን ክኢለን ፍርያተን 
ከም ዝመስለን ንዝኾነ ዓዳጊ ዝሸጣ ዝነበራ 
ኩባንያታት፣ ድሕሪ’ቲ እዋን’ቲ፡ ምስ 
መንግስታት ሃገራተን ዘለወን ምትእስሳር 
ብዘደንቕ ኣገባብ ማዕበለ። ትካላት መፍረ 
ኣጽዋር ካብ መንግስታተን ዘይተቖጠበ 
ደገፍ ክረኽባ ተራእያ። በዚ ድማ እቲ 
ጽላት፡ መንግስቲ ምስተን ናይ ብሕቲ 
ትካላት ዝዋስኣሉ ዓውዲ ተቐየረ። ኣብ 
ኣመሪካ ንኣብነት እቲ ዝነበረ ኣብ ኲናት 

ወገን ናይ ዘይምሓዝ መርገጺ ተሰሪዙ፣ 
ንሓይልታት ኪዳን ንምዕጣቕ ዘኽእል 
ናይ ልቓሕ ድንጋገ (Lend-Lease 
Act) ምስ ጸደቐ፣ ኣብ መንጎ መንግስቲ 
ኣመሪካን ትካላት መፍረ ኣጽዋር ናይታ 
ሃገርን ዝነበረ ርክብ ብዘገርም ኣገባብ 
ተርኒዑ። ምውላድ መርበብ ወተሃደራዊ 
ኢንዱስትሪ (military industrial comp-
plex) ናይታ ሃገር’ውን ኣብዚ እዩ ጀሚሩ 
ክበሃል ይከኣል። መንግስቲ ኣመሪካ 
ንኢንዱስትሪ ኣጽዋር ሃገሩ ዝገበሮ 
ፋይናንሳዊ ምወላ፡ ቀረብ ጥረ ነገራት፡ 
ደገፍ ዓቕሚ ሰብን ክንዮኡ ዝዝርጋሕ 
መንግስታዊ ሓገዛትን ንምዕባለ ናይ’ቲ 
ዓውዲ ዓቢ ኣስተዋጽኦ እዩ ገይሩ።   
   ብደረጃ ዓለም ኣብ ብዙሓት 

ሃገራት እቲ ኢንዱስትሪ ኣብቲ እዋን’ቲ 
ዝረኽቦ ዝነበረ ደገፍ ብብዙሕ መንገዲ 
ክግለጽ ይከኣል። ምወላ ወተሃደራዊ 
ምርምርን ምዕባለን፡ ሓደ ካብቲ ተጠቃሲ 
ደገፋት ኮይኑ፣ ምሁራዊ ዓቕሚ ሰብ 
ኣብቲ ዓውዲ ብምኽታት መንግስታት 
ዝገበሩዎ ኣስተዋጽኦ ዓቢ እዩ ነይሩ። እቲ 
ዝነበረ ወተሃደራዊ ምርምርን ምዕባለን፣ 
ንወተሃደራዊ ምዕባለ ንቕድሚት 
ክውንጭፎ እንከሎ ንሲቪላዊ ኣገልግሎት 
ዝኸውን ምህዞታት’ውን ወሊዱ እዩ። በዚ 
ኣገባብ’ዚ፡ መንግስታት ኣብ ዘጣጥሑዎ 
ባይታ ክነጥፍ ዕድል ዝረኸበ ኢንዱስትሪ 

ኣጽዋር፣ ኣብ ግዜ ሰላም ምናልባት 50 
ዓመታት ክወስደሉ ዝኽእል ዝነበረ ርቀት 
ኣብ ውሽጢ ሒደት ዓመታት ክበጽሖን 
ዓቢ ቴክኖሎጂያዊ ዝላ ክገብርን ክኣለ። 
  ብተወሳኺ ኣገባብ መፍረ ጥራይ 

ዘይኮነ ኣገባብ መሸጣ ኣጽዋር’ውን 
ተቐይሩ እዩ። ኣብቲ ዝነበረ ኲናት 
መንግስታት ባዕላቶም ዋና ዓማዊል ናይቲ 
ዝፈሪ ንዋት ብምዃኖም ናይ ዕድጊ 
ኣገባብ ተለወጠ። ከይተሸጠ ዝተርፍ 
ብዘይምንባሩ ዓቢ ናይ መኽሰብ ረቛሒ 
ኮነ። ቅድሚ እቲ እዋን ነጋዶ ኣጽዋር፡ ካብ 
ሓደ ናብቲ ካልእ እናተመላለሱ ዝተፈላለየ 
ሜላ ንግዲ ተጠቒሞም ፍርያቶም ዘጻርዩ 
ዝነበሩ፣ ድሕሪ ካልኣይ ኲናት ዓለም 
ግን ንግዲ ኣጽዋር መንግስታት ኢዶም 
ዝሕውሱሉ ኣካል ናይ ሃገራዊ ድሕነት 
ስትራተጂ እዩ ኮይኑ። እቶም ቅድሚ 
ካልኣይ ኲናት ዓለም ስሞም ተበሊሉ 
“ናይ ሞት ነጋዶ” እናተባህሉ ዝጽውዑ 

ዝነበሩ ወነንቲ ትካላት ኣጽዋር ድማ 
ምስሎም ተስተኻኺሉ “ናይ ሃገራዊ 
ድሕነት መሻርኽቲ” ተባህሉ። እቲ 
ዘፍርዩዎ ኣጽዋር፣ “ሰላም ዓለም ይዘርግ 
ኣሎ” ኣቐዲሙ ከምዘይተባህለ፣ ድሕሪ’ቲ 
እዋን’ቲ “ኣውሓስን መሳርሕን ሰላም 
እዩ” ተባህለ። በዚ ኣገባብ ትካላት መፍረ 
ኣጽዋር ስትራተጂያዊ ትካላት ናይ 
ሃገራት ኮና።
   ምስ ምውላዕ ካልኣይ ኲናት ዓለም 

መንግስታት ቀንዲ ተዋሳእቲ ኢንዱስትሪ 
ኣጽዋር ብምዃኖም፣ ዝሰዓበ ካልእ 
ታሪኻዊ ምዕባለታት ብብዙሕ መንገዲ 
ተጸልዩ እዩ። ብፍላይ እታ ንሓይልታት 
ኪዳን በዚ ናይ ሕጂ መጠን ክሳብ 700 
ቢልዮን ዶላር ዝበጽሕ ዝተፈላለየ 
ደገፍ ዝሃበት ኣመሪካ፣ ንኢንዱስትሪ 
ኣጽዋር ሃገራ ኣማእዚና ቀረብ ኣጽዋር 
ከተውሕስ ብምኽኣላ ንመልክዕ ታሪኽ 
ናብ ዝምእምኣ ኣንፈት ኣቕኒዓቶ 
እያ። ንዝሰዓበ ቁጠባዊ፡ ፖለቲካዊ፡ 
ዲፕሎማስያውን ካልእን ዕብለላ ባይታ 
ከተንጽፍ ዘኽኣለ’ዩ ነይሩ። ኣብቲ 
እዋን’ቲ ናብ ልዕሊ 30 ሃገራት ከባቢ 
637,000 ተሽከርከርቲ፡ 30,900 ነፈርቲ፡ 
26,900 ታንክታት ካብ ኣመሪካ ክለኣኻ 
እንከለዋ፣ ነዚ ግዙፍ መጠን መሳርሒታት 
ንምጽጋን ይኹን ካልእ ኣገልግሎት 
ንምሃብ ተባሂሉ ኣመሪካውያን ንዝቐጸለ 

10’ታት ዓመታት ነቲ ዓውዲ ብሒቶሞ 
እዮም። እዚ መሰረት ናይዚ ሎሚ ዘሎ 
ኣመሪካ እትዕብልሎ ዓለማዊ ንግዲ 
ኣጽዋር ኮይኑ፣ ዳርጋ ፍርቂ ናይቲ 
ሎሚ ኣብ ዓለም ዝግበር መሸጣ ኣጽዋር 
ስለምንታይ ብኣመሪካ ከም እተባሕተ 
ንኽንርዳእ ዝሕግዝ እዩ። 
   ብዘይካ’ዚ እቲ ካብ 1945 ጀሚሩ 

ንዓለም ዘሳለየ ብኣመሪካ ዝተነድፈ ዓለማዊ 
ቁጠባዊ መዋቕር’ውን እንተኾነ መሰረቱ 
እቲ ንሓይልታት ኪዳን ንምዕጣቕ ዘኽኣለ 
ናይ ልቓሕ ድንጋገ (Lend-Lease) እዩ። 
ዓንቀጽ 7 ናይቲ ውዕል፣ ልቓሕ ዝተቐበላ 
ሃገራት ሊበራላዊ ስርዓተ ቁጠባ ክኽተላ 
ዘገድድ ኮይኑ፡ ፍርያት ኣመሪካ ክፉት 
ዕዳጋ ንምርካብ ንከም ብዓል ዓለማዊ 
ባንክን ዓለማዊ ማዕከን ገንዘብን ዝኣመሰለ 
ፋይናንስያዊ ትካላት ንኽምስረታ ባይታ 
ዘንጸፈ’ውን እዩ ነይሩ። በዚ መንገዲ’ዚ 
ኣጽዋር ንሃገራዊ ድሕነት ሃገራት ኣብ 
ቅድመ ግንባር ጥራይ ዘይኮነ ብብዙሕ 
ካልእ መንገዲ’ውን ከም ዘገልግል ክኸውን 
ከኣለ። እቲ ዓውዲ ቀንዲ መሳርሒ ናይ 
ወጻኢ ፖሊሲ ሃገራት ክኸውን እንከሎ፡ 
ከም ኢንዱስትሪ’ውን ምስ መንግስታት 
ተወሃሂዱ ዘይድፈር ሓያል ኢንዱስትሪ 
ክኸውን ከኣለ።
   ኢንዱስትሪ ኣጽዋር ወይ ብልሙድ 

ኣጸዋውዓ ‘መርበብ ወተሃደራዊ 
ኢንዱስትሪ’ (military industrial comp-
plex) ናይ ሃገራት፡ ከም ኣምር ኣብቲ 

እዋን ዝተበጋገሰ ኮይኑ፡ ብሰለስተ ኣዕኑድ 
ዝቖመ እዩ። እዚ ቅልል ብዝበለ ኣገላልጻ 
ኣብ መንጎ መዋሊ፡ ኣፍራዪን ኣህላኽን 
ብዘሎ ዝምድና ዝተመስረተ እዩ ክበሃል 
ይከኣል። መንግስታት ሃገራት መወልቲ 
ክኾኑ እንከለዉ፣ ትካላት መፍረ ኣጽዋር 
ከም ኣፍረይቲ፣ ሰራዊት ድማ ኣህለኽቲ 
ብምዃን መርበብ ወተሃደራዊ ኢንዱስትሪ 
የቑሙ። እዞም ሰለስተ ኣካላት፣ ሓደ 
ብዘይ እቲ ካልእ ዘይሰሩ ተመላላእቲ 
ክፋል ሓደ ዓንኬል እዮም። መንግስቲ 
ካብ ሃብቲ ሃገር ባጀት ከጽድቕ እንከሎ፣ 
እተን ገዚፍ መጠን ገንዘብ ዝተበጀተለን 
ትካላት፡ መፍረ ኣጽዋር ነቲ ገንዘብ 
ተጠቒመን ቀሊል ዘይበሃል ናይ ስራሕ 
ዕድል ይፈጥራን ብቐንዱ ንሰራዊት 
ሃገረን ወይ’ውን ንመሸጣ ዝኸውን 
ኣጽዋር የፍርያ። እቲ ፍርያት እናተቐበለ 
ዘህልኽ ሰራዊት ድማ ድሕነት ሃገር ኣብ 
ምሕላው ዘድሊ ጠለባት እናቕረበ ነቲ 
ዝምድናታት የማእዝኖ። 
 እዚ ዓንኬል ዝምድናታት’ዚ ምስ 

ግዜን ኩነታትን ዝምድናኡ እናተረረ፡ 
ናህሪ ንጥፈታቱ እናፈጠነ፡ ሸፈነ ጽልዋኡ 
ድማ እናሰፈሐ እዩ ከይዱ። ከም ኣብነት 
መርበብ ወተሃደራዊ ኢንዱስትሪ 
ሕቡራት መንግስታት ኣመሪካ ምስ 
እንድህስስ፣ ዋላ’ኳ ኣብ ፈለማ 1960’ታት 
ሰፊሕ ስክፍታታት ኣንጸላልዩዎ እንተነበረ፡ 
ምስ ግዜ ክትርንዕ እምበር ክድረት 
ኣይተራእየን። እቲ ምኽንያት ብብዙሕ 
መንገዲ ክግለጽ ይከኣል’ዩ። መንግስቲ 
ኣመሪካ ብመንገዲ ባይቶ ሃገሩ ባጀት 
ከጽድቕ እንከሎ፡ ዋሕስ ሃገራዊ ድሕነት 
ክኾኖን ናይ ሽቕለት ዕድላት ብምፍጣር 
ቁጠባዊ ረብሓ ንምፍጣርን እዩ። ነዚ 
ዕማም’ዚ ዘተግብራ ከም ‘ሎክሂድ 
ማርቲን’ን ‘ቦይንግ’ን ዝኣመሰላ ትካላት 
መፍረ ኣጽዋር ድማ፡ ባጀት ተቐቢለን 
ብቑዕ ፍርያተን ንሰራዊት ኣመሪካ 
ወይ ብኣፍልጦ መንግስቲ ንኻልእ ኣብ 
ዝሸጣሉ ኣታዊ ምግሓጥ እዩ ዕላማአን። 
እቲ ንጠለባት እናማእዘነ ዝበዝሐ 
ፍርያት ዘህልኽ ሰራዊት ድማ ድሕነት 
ሃገር ምውሓስ እዩ ድርኺቱ። እዚ 
ናይዞም ተመላላእቲ ኣካላት ዝተወሳሰበ 
ድርኺታት ነቲ ዓንኬላዊ ዝምድና 
ብስጥመት ክዘውር የኽእሎ። 
  መፍረ F35 ዝዓይነታ ዘመናዊት ናይ 

ውግእ ነፋሪት ከም ኣብነት ምስ እንወስድ፣ 
ኩባንያ መፍረ ኣጽዋር ‘ሎክሂድ ማርቲን’ 
ነዛ ዝተራቐቐት ነፋሪት ምምዕባል ክጅምር 
እንከሎ መስርሕ ፍርያታ ኣብ 48 ክፍለ 
ሃገራት ኣመሪካ ከም ዝካየድ እዩ ገይሩ። 
በዚ መንገዲ’ዚ ዝበዝሑ ኣባላት ባይቶ 
ኣመሪካ ንስለ ሃገራዊ ድሕነት ጥራይ 
ዘይኮነ፡ ኣብ ገዛእ ዝውክሉዎ ክፍለ ሃገር 
ናይ ስራሕ ዕድል ዝፈጥር ብምንባሩ 
ባጀት ከጽድቑ’ዮም ወሲኖም። ሰራዊት 
ኣመሪካ ብወገኑ ንምዕባለ’ዛ ነፋሪት ካልኣይ 
ዘይብሉ ኣማራጺ ገይሩ ብምቕማጡ 
F35 ብኣዝዩ ልዑል ወጻኢታት መስርሕ 
ምዕባለኣ ተዛዚሙ፡ ናብ መሳርዕ ኣጽዋሩ 
ክጽንብራ ክኣለ። እዚ ኣብ መንጎ ትካላት 

መፍረ ኣጽዋር፡ ፖለቲከኛታትን ሃገራዊ 
ሰራዊትን ንዘሎ ቀለቤት ዘርኢ እዩ። 
ኣብ ርእሲ’ዚ ግን ንመርበብ ወተሃደራዊ 
ኢንዱስትሪ ኣመሪካ፡ ዘይርአ ሞተር 
ኮይኑ ዝቕልሶ ካልእ ረቛሒ ኣሎ። 
ባህሪ ናይቲ ዓውዲ ንወሰንቲ ኣካላት 
ሰራዊት ተቛደስቲ ናይቲ ትካላት መፍረ 
ኣጽዋር ዘኻዕብትኦ ሃብቲ ዝገብርን ናይ 
ውትህድርና ዕማሞም ድሕሪ ምውዳኦም 
ኣባላት ናይተን ትካላት ክኾኑ ዘኽእል 
ኣካይዳ ስለ ዝኽተላን እዩ። እዚ ናይ 
ረብሓ ምትእስሳራት ንፖለቲከኛታት’ውን 
ብመንገዲ ኣማለድቲ (lobbyists) 
ዘረኻኽበሎም ብምዃኑ፣ ድምር 
ቁጠባዊ ረብሓ፡ ፖለቲካዊ መኽሰብን 
ሃገራዊ ድሕነትን ነቲ ዕዮ ዕብየትን 
ናህርን ክውስኽ ኣኽኢሉዎ እዩ። ደረት 
ጽልዋ ናይዚ ኢንዱስትሪ ኣብ መላእ 
ዓለም ዝተዘርግሐ ብምዃኑ ዕብየቱ ገና 
ይውስኽ እዩ ዘሎ። 
 ንኣመሪካ ስዒበን ዝስርዓ ወተሃደራዊ 

ኢንዱስትሪ ሃገራተን ኣማዕቢለን ሃገራዊ 
ድሕነተን ንምውሓስ ዝቃለሳ ዘለዋ ሃገራት 
ብቑጽሪ ውሑዳት ኣይኮናን። ኢንዱስትሪ 
መፍረ ኣጽዋር ሩስያ እንተርኢናዮ 
መሰረቱ ናይ ቅድም ሕብረት ሶቭየት 
ኮይኑ፡ ኣብቲ እዋን’ቲ ብምወላ መንግስቲ 
ተወዳዳሪ ፍርያት እዩ ዘቕርብ ነይሩ። 
ዋላ’ኳ ምስ ምብትታን ሕብረት ሶቭየት 
ኣብ ዝተሓተ ደረጃ ወዲቑ ይንበር፣ 
ድሕሪ ምምጻእ ፕረዚደንት ቭላድሚር 
ፑቲን ኩባንያታት ኣጽዋር ተጠርኒፈን 
ብምጉልባተን፡ ሎሚ እቲ ኢንዱስትሪ 
ንሃገራዊ ድሕነት ሩስያ ዋልታ ኮይኑ 
ይርከብ። ጉዕዞ ወተሃደራዊ ኢንዱስትሪ 
ኣጽዋር ቻይና እንተርኢናዮ’ውን ፈለማ 
ምስ ሕብረት ሶቭየት ተጎዝጒዙ እግሪ 
ድሕሪ ምትካሉ፡ ብዙሕ መሰናኽል ሰጊሩ፡ 
ምስ ኩሉ መዳያዊ ምዕባለ ቻይና 
ተተሓሒዙ ኣብ ዝበረኸ ደረጃ ይርከብ። 
ንምዕባለ ናይቲ ዓውዲ ተባሂሉ ኣብታ 
ሃገር ዝካየድ ዝኾነ ዳህሳስን ምርምርን፣ 
እንተላይ ናይ ውልቂ ትካላት ዘካይድኦ 
ቴክኖሎጂያውን ስነፍልጠታውን 
ርኽበታት ብቐጥታ ንወተሃደራዊ 
ኢንዱስትሪ ናይታ ሃገር ከም ዝርከብን 
ከም ዝጥቀመሉን እዩ ዝግበር። ከም 
ውጽኢት ናይዚ ምትሕንፋጽ ሲቪላውን 
ወተሃደራውን ጽላታት፣ ኣብዚ እዋን’ዚ 
ቻይና ብምዕባለ ልዕሊ ድምጺ ዝውንጨፍ 
ሚሳይል ኣብ ቀዳማይ ደረጃ ትርከብ። 
ኣብ ዓውድታት ሰብ-ኣልቦ ናይ ባሕርን 
ኣየርን መሳርሒታት፡ ምዕባለ ከም ጨረርን 
ካልእን ዘጠቓልል ኤሌክትሮኒካዊ ሜላ 
ውግእ፡ ንመራኸቢታት ዘገልግል ውሑስ 
ናይ መራኸቢታት ኳንተም ቴክኖሎጂን 
ካልእን ካብቲ ተጠቃሲ ምዕባለ ቻይና 
እዩ። ካልኦት ሃገራት’ውን ብተመሳሳሊ 
ኣብዚ ዓውዲ’ዚ ዝገብራኦ ዘለዋ ገስጋስ፡ 
መርኣያ ናይቲ እናዓበየ ዝኸይድ ዘሎ 
ብመፍረ ኣጽዋር ገዛእ ርእስኻ ናይ 
ምኽኣል ኣመት ወይ ርእሰ ምርኮሳ 
ኣጽዋር እዩ።  
                 ይቕጽል . . .                 ይቕጽል . . .



ሓዳስ   ኤርትራ

ሃገራዊ ውድድር ቅድድም መኪናን ሞተር ሳይክልን ተኻዪዱ

24 መጋቢት 2026 - ገጽ 11 መበል 35 ዓመት ቁ.175

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ፋልማይ ናይ 2026 ሃገራዊ ውድድር 

ቅድድም መኪናን ሞተር ሳይክልን፡ ሰንበት 22 
መጋቢት ኣብ ከባቢ ቤት ገርጊሽ ተኻይዱ።

  ኣብዚ ናይ ጂምካና ውድድር፡ ሓደስቲን 
ገዳይምን ተቐዳደምቲ ኣብ ዝተፈላለየ ምድባት 
(መካይንን ሞተር ብሽክለታን ብደረጃ ሲሲ 
ተዓቂነን እየን ተኸፋፊለን) ተጻዊቶም። 
ብሓፈሻ ኣብ ኩሉ ምድባት ኣዛናዪ ጸወታ’ውን 
ተንጸባሪቑ።
  ሸሞንተ ዙርያ ካብ ዝተሰርዓሎም ናይ 1000 

ስእሊ - ክብሮም ጸሃየ
ኣብርሃም በየነ

ሲሲ ጀመርቲ ተቐዳደምቲ፡ ስታርለት መኪና 
ሒዙ ዝነበረ የውሃንስ መልኣከ፡ ካብ ፈለማ 
ውድድር መሪሑ ቀዳማይ ኣትዩ። ፊያት ኡኖ 

ዝዘወረ ባዝል ዙቤርን ናይ 1200 
ሲሲ ዝነበራ ሆንዳ መኪና ሒዙ 
ዝተሳተፈ ሰለሙን ጎይትኦምን ከኣ፡ 
መድረኽ ዘደይቦም ደረጃ ሒዞም።
  ኣብ ክልተ ምድብ ተኸፊሎም 

ግና ከኣ ብሓደ ዝጀመሩ ነባራት 
ናይ 1000 ሲሲ ተቐዳደምቲ፡ 
10 ዙርያ ሸፊኖም። ኣብ ምድብ 
‘ሀ’ ከኣ፡ ስርሓት ኢጣልያ ዝኾና 
ፊያት ኡኖ ዝሓዙ ፍቅሮም ጸጋይን 
ኣዳም ደበሳይን፡ ከምኡ’ውን ፊያት 
124 ዝዘወረ ፈለግ ዑቕባዝጊ፡ 
ተመራሪሖም ኣትዮም። 
  ኣብ ምድብ ‘ለ’፡ ፊያት 

127 ሒዙ ዝተወዳደረ ቴድሮስ 
ስዩም ቀዳማይ ክኣቱ እንከሎ፡ 
ኣውቶቢያንኪን ፊያት ኡኖን 
ዝዘወሩ ናሆም ኣብራሃምን ሜሮን 
ተወልደመድህንን ድማ፡ ካልኣይን 
ሳልሳይን ደረጃ ሒዞም።

  ኣብ 1300 ሲሲ’ውን፡ ክልተ ምድባት 
ነይሮም፣ በበይኖም ተኸፋፊሎም ተወዳዲሮም፣ 
12 ዙርያ ከኣ ተሰሪዑሎም።
  ኣብ ምድብ ‘ሀ’፡ ፈረንሳዊ ኩባንያ ሬናውልት 

ዘፍረያ ‘ሬናውልት 5’ መኪና ሒዙ ዝነበረ ዮቤል 
ርእሶም፡ ጸወታ ብኣጋኡ ክመርሖ ጀሚሩ፣ መኪና 
ስለዝተበላሸወቶ ግና፡ ከድምዕ ኣይከኣለን። ካብ 

1982 ጀሚረን ብጀርመናዊ ትካል ኦፔል 
ክስርሓ ዝጀመራ ‘ኦፔል ኮርሳ’ መኪና ሒዙ 
ዝነበረ ዳኒኤል ቦኽረጼየን ድማ፡ ንመወዳድርቱ 

በሊጹ ቀዳማይ ኣትዩ። እዛ መኪና፡ ናይ 1400 
ሲሲ እያ። ቶዮታ ኮምፓክትን ኦፔል ኮርሳን 
ዝዘወሩ ዓወት መሓሪን ዳዊት ማቲዎስን ድማ፡ 
እግሪ እግሩ ኣትዮም። 
  ኣብ ምድብ ‘ለ’፡ ኣብዚ ውድድር ብዙሕ 

ግዜ ዝተዓወተ ዓወት ወልዱ፡ በታ ፊያት 127 
መኪናኡ፡ ብኣጋኡ ጸወታ ክቕልሶ ጀሚሩ። 
ንሓደ ዙርያ ብገምጋም ብ1 ደቒቕ 14 
ካልኢት እናሸፈነ ከኣ፡ ክሳብ ናይ መወዳእታ 
ሜትሮታት መሪሑ። ኣብ ኣጋ መዛዘሚ ግና፡ 
ቮልክስዋገን ሒዙ ንዝስዕቦ ዝነበረ የውሃንስ 
ኣፈወርቂ ንክዕወት ጎዲፉሉ ካልኣይ ኣትዩ። 
1400 ሲሲ ዘለዋ ኦፔል ኮርሳ ሒዛ ዝነበረት 
ቤተልሄም ፍጹም፡ ምስ ብሉጽ ናይ ምዝዋር 
ብቕዓት ሳልሰይቲ ኣትያ። እዛ ምስ ደቂ 
ተባዕትዮ ዝተወዳደረት ተቐዳዳሚት፡ ሓንሳብ 
ኣብ ኣንጎሎ ኣንሸራቲታ እኳ እንተነበረት፡ 
ዳግማይ ናብ ጸወታ ተመሊሳ ንገለ ቀዲማ እያ፡ 
መድረኽ ደይባ።
  14 ዙርያ ኣብ ዝተሰርዓሎም ናይ 1600 

ሲሲ ተቐዳደምቲ’ውን፡ ሓንቲ ጓል ኣንስተይቲ 
ተወዳዲራ። ኦፔል ኮርሳ ዝሓዘት ሲና በረኸት፡ 
ንገለ ዙርያታት’ውን ንጸወታ መሪሓቶ ነይራ፣ 

መኪና ተበላሽያታ ግና፡ 
ክትዛዝም ኣይከኣለትን። 
ብተመሳሳሊት መኪና 
ዝበዝሐ ዙርያ ዝመርሐ 
ያፌት ዮሴፍ ከኣ፡ ነታ 
ጸወታ ተዓዊቱላ። ናይ 
1300 ሲሲ - ቶዮታ ኮሮላን 
ፊያት ቲፖን ዝዘወሩ ሙሴ 
ነጋሽን ሙልጌታ ሃይለን፡ 
ስዒቦም ኣትዮም።
  ናይ 1800 ሲሲ 

ተቐዳደምቲ፡ 16 ግዜ 
ንመወዳደሪ ቦታ ዘይሮሞ። 
ዓሚ ሰሪ ብልሽት መኪና 
ውድድር ዘይወድአ ሓበን 
ጎይትኦም ከኣ፡ በታ ቶዮታ 
ኮምፓክት መኪናኡ፡ ካብ 
ፈለማ ብገምጋም ንሓደ 
ዙርያ ብ1 ደቒቕን 6 

ካልኢትን እናሸፈነ፡ 
ክሳብ ምዝዛም መሪሑ 
ተዓዊቱ። ቶዮታ ኮልት 
ዝሓዘ ሙሴ ታደሰ፡ 
ስዒብዎ ኣትዩ። እዞም 
ተቐዳደምቲ፡ ናይ 1600 
ሲሲ መካይን ሒዞም 
ነይሮም። ካብ 1974 
ጀሚረን ብጀርመናዊ 
ትካል ቮልክስዋገን 
ክፈርያ ዝጀመራ 
‘ቮልክስዋገን ጎልፍ’ 
ዝዘወረ ሮቤል ክብሮም 
ድማ፡ ፖድየም ዘደይቦ 
ደረጃ ሒዙ።
  18 ዙርያ ኣብ 

ዝተሰርዓሎም ናይ 
2000 ሲሲ ተቐዳደምቲ፡ ንነዊሕ ዓመታት 
ዝተወዳደሩ ገዳይም ተቐዳደምቲ ነቲ ደረጃ 
ሓደስቲ ምስ ዝኾኑ ተቐዳደምቲ ሰሓቢ ጸወታ 

ኣርእዮም።
  ብሲሲ 1300 ግን ከኣ ትርቦ ዘለዋ ፊያት 

ኡኖ ሒዙ ዝተወዳደረ ያሬድ ሙዘሎ፡ ነቲ 
ጸወታ ዘመቀረ ተቐዳዳማይ ነይሩ፣ ክሳብ 
መኪና ተበላሽያቶ ዝወጽእ’ውን፡ ምስ ናይ 
2000 ሲሲ ፊያት 124 ሒዙ ዝነበረ ሊዮናርዶ 
ሞዲቺ እናተሓላለወ ንጸወታ ቀሊስዎ እዩ። 
  ድሕሪ ምውጻእ ያሬድ፡ ኢጣልያዊ 

ትካል ዘፍረያ ኣልፋሮመዮ 156 ሒዙ 
ዝነበረ ምሉእብርሃን ሰለሙን፡ ነቲ ፈልይዎ 
ዝነበረ ሊዮናርዶ ንምርካብ ኣበርቲዑ ሰሪሑ። 
ዙርያ ብምዝዛሙ ግና፡ ሊዮናርዶ ቀዳማይ 
ምሉእብርሃን ካልኣይ ኣትዮም። ንዝተረፈት 
ደረጃ ንምሕዛ ምስ ዩኤል ተስፋይ ሓያል 
ቃልሲ ዘካየደ ሬናውልት 5 ሒዙ ዝነበረ 
ሚልክያስ ርእሶም፡ ሳልሳይ ኣትዩ። 
  ብዘይካ’ዚ፡ ሞተር ብሽክለታ ኣብ ክልተ 

ምድብ ተኸፋፊሎም’ውን ተጻዊቶም። ኣብ 
125 ሲሲ፡ ምሉእብርሃን ሃብተማርያም፡ 
ንያቆብ የማነ ኣኸቲሉ ቀዳማይ ኣትዩ። ኣብ 
175 ሲሲ ከኣ፡ ያማሃ DT-175 ሞቶ ዝሓዘ 

- ምስጋና መሓሪ፡ ከም ናቱ መወዳደሪት 
ንንዘወሩ ኤሎዲ ጎይትኦምን እምባየ 
ሳሙኤልን ኣኸቲሉ ተዓዊቱ።

ቅድድም ብሽክለታ ዙር
 ዞባ ማእከል ፈሊሙ

ዓመታዊ ዝካየድ ቅድድም ብሽክለታ ዙር 
ዞባ ማእከል፡ ትማሊ ሰኑይ ብናይ ደቂ ኣንስትዮ 
ጸወታ ፈሊሙ።
  እዚ ውድድር፡ ዝሓለፈ ዓመት ብዝተፈላለየ 

ምኽንያት ከምዘይተኻየደ ይዝከር። ሎሚ 
ዓመት ግና፡ ብፍሉይ ኣወዳድባ - ኣብ ቀዳማይ 
ሰሙን ናይ ደቂ ኣንስትዮ፡ ኣብ ካልኣይ ሰሙን 
ናይ ደቂ ተባዕትዮ ውድድር ተሰሪዑ ኣሎ። 
ትማሊ ከኣ፡ ደቂ ኣንስትዮ ተቐዳደምቲ ኣብ 
ከባቢ ማይ ደምነት ኣብ ቀዳማይ መድረኽ ናይ 
ውልቂ ናይ ግዜ ውድድር ኣሰላሲለን።
  ነቲ 10 ኪሎሜተር ዝሸፈነ ውድድር፡ 

ተቐዳዳሚት ጋንታ ዓራግ ብርኽቲ ፍስሃየ 
ብገምጋም ኣብ ሰዓት 39.3 ኪሎሜተር 
እናረገጸት፡ ብ15 ደቒቕን 15 ካልኢትን 
ተዓዊታትሉ። ብጫ ማልያ ናይ ግዜ ለቢሳ 
ድማ፡ ናብ ናይ ሎሚ ካልኣይ መድረኽ 
ክትኣቱ እያ።  
  ሮዚና ብርሃነ - ደንደን ብሸውዓተ 

ካልኢት ድሒራ ካልአይቲ፡ ኣድያም ተስፉ 
ካብ ጋንታ ደቡብ ብ15 ካልኢት ድሒራ 
ሳልሳይቲ ኣትየን። ሲዶን ሃብቶም ካብ ሰራይር 
ሳዋ 20 ካልኢት፡ ኣድያም ዳዊት - ደንደን 
ከምኡ’ውን ብውልቃ ዝተወዳደረት ሃና ኣየለ 
ብተመሳሳሊ 26 ካልኢት፡ ሱዛና ፍስሃየን ሚዛን 
ሃብተስላሰን ካብ ጋንታ ደቡብ ብተኸታታሊ 
31ን 37ን ካልኢት፡ ኣርሴማ ዓንደጼን - ዓራግ 
37 ካልኢት፡ ናርዶስ ኣረፈ ብውልቂ ብ39 
ካልኢት ድሒረን ክሳብ ራብዓይ ክሳብ 10ይ 
ኣትየን።
  ብጋንታ፡ ደንደን ብ46 ደቒቕን 56 

ካልኢትን ትመርሕ ኣላ። ጋንታ ደቡብ ሓንቲ 
ካልኢት፡ ሰራይር ሳዋ ድማ፡ 30 ካልኢት 
ድሒረን ይስዕባኣ። 
  እዚ ውድድር፡ ሎሚ ሰሉስ ኣብ ሰዓታት 

ቅድሚ ቀትሪ፡ ካልኣይ መድረኽ ከሰላስል እዩ። 
ተቐዳደምቲ ከኣ፡ ካብ ብሎኮ ጎዳይፍ ተበጊሰን 
ሰገነይቲ በጺሕካ ኣብ ጎዳይፍ ዝዛዘም 113.8 
ኪሎሜተር ክሽፍና እየን።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሰሓርቲ 835 ቁ.115 ከባቢ ቤት ትምህርቲ ሰምበል 07113046

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ኪዳነ ምሕረት 24/03/2026

24 መጋቢት 2026 - ገጽ 12 መበል 35 ዓመት ቁ.175

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ማርታ ክብሮምማርታ ክብሮም

መራሕቲ ኣመሪካን ብሪጣንያን ኣብ ጉዳይ ሆርሙዝ ዘትዮም

ቀዳማይ ሚኒስተር ብሪጣንያ ኬር 
ስታመርን ፕረዚደንት ኣመሪካ ዶናልድ 
ትራምፕን፡ ዝሓለፈ ሰንበት ኣብ ጉዳይ 
ምኽፋት መጻብቦ ሆርሙዝ ኣመልኪቶም 
ብቴሌፎን ዝርርብ ከም ዘካየዱ፡ መርበብ 
ሓበሬታ ቢቢሲ ሓቢሩ። 
እቲ ዝርርብ ሃናጺ ከም ዝነበረን ብጽቡቕ 

መንፈስ ከም ዝተዛዘመን ከኣ፡ ክልተኦም 
መራሕቲ ገሊጾም። 

ቀዳማይ ሚኒስተር ህንዲ ናብ
 ሩስያ ክበጽሕ’ዩ ተባሂሉ

ቀዳማይ ሚኒስተር ህንዲ ናሬንድራ ሞዲ፡ 
ኣብዚ ዓመት’ዚ ናብ ፈደረሽን ሩስያ ምብጻሕ 
ከካይድ መደብ ከም ዘለዎ፡ ሚኒስተር ጉዳያት 
ወጻኢ ሩስያ ሰርጌይ ላቭሮቭ ገሊጹ። 
ላቭሮቭ ኣብ መግለጺኡ፡ “ፕረዚደንት 

ቭላድሚር ፑቲን ኣብ ታሕሳስ ናይ ዝሓለፈ 

ዓመት ናብ ህንዲ ምብጻሕ ኣካዪዱ ነይሩ። 
እዚ ድማ ንድልዱል ዝምድና ክልተአን 
ሃገራት ዘርኢ እዩ ነይሩ። ሕጂ ከኣ ሞዲ 
ኣብ ሩስያ ዑደት ክፍጽም እዩ፡” ኢሉ። 
ላቭሮቭ ወሲኹ፡ ኣብ መንጎ ሩስያን 

ህንድን ንዝካየድ ዝርርብ ብዝለዓለ ደረጃ 
ከም ዝርእዮ ኣስሚሩሉ። 
ሚኒስተር ጉዳያት ወጻኢ ህንዲ ኤስ 

ጃይሻንካር ብወገኑ፡ ዑደት ፕረዚደንት 
ፑቲን ናብ ህንዲ፡ ኣብ ምንቅስቓስ ሞያውያን 

ክኢላታት፡ ድሕነት ጥዕናን መግብን፡ ከምኡ 
ድማ ኣብ ንግድን መራኸቢ ብዙሓንን 
ሓድሽ እምነ መሰረት ከም ዘንጸፈ ገሊጹ። 
ህንዲን ሩስያን፡ ኣብዚ እዋን ዓመታዊ ናይ 

68.7 ቢልዮን ዶላር ንግዳዊ ልውውጥ 
የካይዳ። እዚ መጠን’ዚ፡ ኣብ 2030 ናብ 

100 ቢልዮን ዶላር ንምዕባይ መደብ 
ከም ዘለወን ድማ፡ እቲ ህንዳዊ ሚኒስተር 
ይገልጽ። 
ንሱ ቀጺሉ፡ ነዚ ንምትግባር ብወገን 

ህንዲ ብዙሕ ዓያዪ ዓቕሚ ሰብ ከም ዘድሊ 
ኣረዲኡ። 
ኣብ መወዳእታ እቲ ብዓል ስልጣን፡ 

“ህንዲ ናይ ጸዓት ሸቶኣ ንኽትወቅዕ፡ ሩስያ 
ኣተኣማማኒት መሻርኽቲ ከም እትኾና 
እምነት ኣለኒ፡” ክብል ገሊጹ።

ኲባ፡ ንወራር ኣመሪካ ትዳለወሉ
ፕረዚደንት ኣመሪካ ዶናልድ ትራምፕ፡ 

ንኲባ ኣብ ትሕቲ ቁጽጽሩ ናይ ምእታው 
ሓሳብ ከም ዘለዎ ድሕሪ ምእንፋቱ፡ እታ 
ደሴታዊት ሃገር ካብ ዋሺንግተን ክመጽኣ 
ንዝኽእል ወራር ንምምካት ድልውቲ 
ከም ዘላ፡ ምክትል ሚኒስተር ጉዳያት 
ወጻኢ ካርሎስ ፈርናንደዝ ደ ኮስዮ ገሊጹ።
 ሃገሩ ንኲባ ናይ ምቁጽጻር ጥሙሕ ከም 

ዘለዋ ክገልጽ ዝቐነየ ፕረዚደንት ትራምፕ፡ 
“ነዛ ካሪብያዊት ደሴት ከም ዝደለኹዋ 
ክገብራ ይኽእል እየ፡” ከም ዝበለ መርበብ 
ሓበሬታ ‘ራሻ ቱደይ’ ጸብጺቡ። 
ፈርናንደዝ ደ ኮስዮ ብወገኑ፡ ሰራዊት 

ሃገሩ ክመጽእ ንዝኽእል ወራር ይኹን 
መጥቃዕቲ ንምምካት ኣብ ተጠንቀቕ 
ከም ዘሎ ሓቢሩ። 
ንሱ ወሲኹ፡ ዋሽንግተን፡ ንፕረዚደንት 

ሚጌል ዲያዝ-ካነል ካብ ስልጣን ንምውራድ 
ኣብ ዘኽእላ ስምምዕ ንምብጻሕ፡ ንግዳዊ 
እገዳታት ኲባ ከተቃልል ትሓስብ ከም ዘላ 
ወረታት ይናፈስ ከም ዘሎ ድሕሪ ምግላጽ፡ 

ኣብ ሃገሩ ክካየድ ንዝኽእል ዝኾነ ናይ 
ስርዓት ለውጢ ከም ዘይቅበሎ ኣፍሊጡ። 
ኲባ፡ ድሕሪ እቲ ኣመሪካ ኣብ ልዕሊ 

ፕረዚደንት ቬነዝዌላ ኒኮላስ ማዱሮ 
ዝፈጸመቶ ናይ ምጭዋይ ተግባራትን 
ምዕጋት ቀረባት ነዳድን፡ ብሰንኪ ከቢድ 
ሕጽረት ጸዓት ተደጋጋሚ ምቁርራጽ 

ኪም ጆንግ ኡን፡ ዳግማይ መራሒ ሰሜን ኮርያ ኮይኑ ተመሪጹ
ኪም ጆንግ ኡን፡ ፕረዚደንት ጉዳያት 

መንግስቲ ሰሜን ኮርያ ኮይኑ ዳግማይ 
ከም እተመርጸ፡ ማዕከናት ዜና ናይታ ሃገር 

ስዑዲ ዓረብ፡ ዲፕሎማሰኛታት 
ኢራን ትሰጉግ

ስዑዲ ዓረብ፡ ከም 
ግብረ መልሲ ናይቲ 
ኢራን ኣብ ልዕሊ 
መሬታ ዘካየደቶ 
መጥቃዕቲ፡ ንሓያሎ 
ዲፕሎማሰኛታት 
ኢራን ከም ዘባረረት 
ኣፍሊጣ። 
ሚኒስትሪ ጉዳያት 

ወጻኢ ስዑዲ ዓረብ፡ 
ነቲ ኢራን ኣብ ልዕሊ 
ሃገሩን ካልኦት ሃገራት 
ወሽመጥ ዓረብን 
ተካይዶ ዘላ ቅሉዕ 
መጥቃዕቲ ብምኹናን’ዩ ነቲ ናይ ምብራር 
ስጕምቲ ወሲዱዎ።
እቲ ሚኒስትሪ ኣብ መግለጺኡ፡ “ስዑዲ 

ዓረብ ብመሰረት ዓንቀጽ 51 ቻርተር 
ሕቡራት ሃገራት፡ ልኡላውነታ፡ ጸጥታኣ፡ 
ልኡላዊ ግዝኣታ፡ ክሊ ኣየራ፡ ድሕነት 
ዜጋታታን ሃገራዊ ረብሓታታን ንምሕላው 
ኩሉ ዘድሊ ስጉምትታት ክትወስድ እያ፡
” ድሕሪ ምባል፡ ኢራን ኣብ ልዕሊ 
ሃገሩ ትወስዶ ዘላ ተደጋጋሚ ወተሃደራዊ 
ስጉምትታት ኣብ ዲፕሎማስያዊ ዝምድና 
ክልተአን ሃገራት ከቢድ ሳዕቤን ክህሉዎ 
ምዃኑ ኣጠንቂቑ።
እቲ ሚኒስትሪ ቀጺሉ፡ “ኢራን ንኣህጉራዊ 

ሕግን መትከላት ሰናይ ጉርብትናን 
ትጥሕስ ኣላ” ክብል’ውን ከሲሱ። 

ስዑዲ ዓረብ፡ ንተሓታቲ ወተሃደራዊ 
ጉዳያት ኢራን ምስ ተሓጋጋዚኡን 
ካልኦት ሰለስተ ኣባላት ሰራሕተኛታት 
ኤምባሲ ናይታ ሃገርን ኣብ ውሽጢ 
ሓደ መዓልቲ ጠቕሊሎም ክወጹ ኣዚዛ 
ከም ዘላ’የን ማዐከናት ዜና ናይታ ሃገር 
ዝሕብራ። 
ሚኒስተር ጉዳያት ወጻኢ ኢራን - 

ዓባስ ኣራግቺ ብወገኑ፡ ሃገሩ ኣብ ስዑዲ 
ንዝርከቡ ወተሃደራዊ ቦታታት ኣመሪካ 
ዒላማ ብምግባር፡ ነብሳ ንምክልኻል 
ትሰርሕ ከም ዘላ ገሊጹ። 
ኢራን፡ ሃገራት ዓረብ፡ ኣመሪካ ኣብ 

ልዕሊኣ መጥቃዕቲ ንምፍጻም መሬተን 
ክትጥቀመሉ ክሳብ ዝፈቐዳ፡ ኣብ ልዕሊአን 
ሕነ ናይ ምፍዳይ ስጉምትታት ክቕጽል 
ምዃኑ ኣጠንቂቓ ኣላ።

ትማሊ ሰኑይ ሓቢረን።
ንኪም ጆንግ ኡን ዳግማይ ኣብ 

መሪሕነት ንምቕጻል ዝተወስደ ውሳነ፡ 

ድሕሪ እቲ ርክብ፡ ኣፈኛ ቀዳማይ 
ሚኒስተር ብሪጣንያ ዴቭ ፓረስ ኣብ ዝሃቦ 
ሓበሬታ፡ ክልተኦም ወገናት ኣብ ህሉው 
ኩነታት ማእከላይ ምብራቕ ኣመልኪቶም 
ድሕሪ ምዝርራብ፡ ምንቅስቓስ ንግዳውያን 
መራኽብ  ናብ ዝነበሮ ንምምላስ መጻብቦ 
ሆርሙዝ ዳግማይ ምኽፋት ከም ዘድሊ 
ከም እተረዳድኡ ኣመልኪቱ። 
“ኣብ ዓለማዊ ዕዳጋ ጸዓት ምርግጋእ 

ንምፍጣር፡ መጻብቦ ሆርሙዝ ዳግማይ 
ምኽፋት ኣገዳሲ ምዃኑ ተሰማሚዖም፡” 
ዝበለ እቲ ኣፈኛ፡ ኣብ ቀረባ እዋን ደጊሞም 
ዝርርብ ከካይዱ ምዃኖም ሓቢሩ።  
እዚ ከምዚ’ሉ እንከሎ፡ ፕረዚደንት 

ትራምፕ፡ ኢራን መተሓላለፊ ዓበይቲ 
ንግዳውያን መራኽብ ንዝኾነ መጻብቦ 
ሆርሙዝ ክሳብ ሰሉስ ኣብ ዘሎ 
መዓልታት እንተ ዘይከፊታቶ፡ ኣመሪካ 
ንመደበራት ሓይሊ ኤለክትሪክ ናይታ 
ሃገር ክትድብድቦ ምዃና ኣጠንቂቑ።  
ኢራን ብወገና፡ ኣመሪካ ከምኡ ዓይነት 

መጥቃዕቲ ምስ እትፍጽም፡ ኣብ መላእ 
ማእከላይ ምብራቕ ንዝርከብ ትካላት 
ጸዓትን ትሕተ ቅርጽታት ማይን ዒላማ 
ዝገበረ ከቢድ መጥቃዕቲ ከም እትፍጽም 
ኣፍሊጣ። 
ዝሓለፈ 28 ለካቲት ኣመሪካን 

እስራኤልን ኣብ ልዕሊ ኢራን መጥቃዕቲ 
ድሕሪ ምጅማረን፡ ኢራን ነቲ ኣገዳሲ 
መተሓላለፊ መራኽብ ዝኾነ መጻብቦ 
ሆርሙዝ ዓጽያቶ ከም ዘላ እዩ ዝሕበር።

ሓይሊ ኤለክትሪክ የጋጥማ ምህላዉ እዩ 
ዝግለጽ። 
ከም ሳዕቤኑ፡ ኣስታት 11 ሚልዮን 

ዜጋታት ናይታ ሃገር ካብ ዝሓለፈ ሰሙን 
ጀሚሮም ብዘይ ኣገልግሎት ሓይሊ 
መብራህቲ ተሪፎም ከም ዘለዉ፡ ጸብጻባት 
ናይታ ሃገር የመልክቱ።

ንናይ ኩሎም ኮርያውያን ሓባራዊ 
ድሌትን ባህግን ዘንጸባርቕ ምዃኑ እዩ 
እቲ ጸብጻብ ዘረድእ።
ካብ 2021 ኣትሒዛ ኣብ ላዕለዋይ 

መሪሕነት ኮሚሽን ጉዳያት መንግስቲ 
ናይታ ሃገር ኣባል ዝነበረት ሓብቲ ኪም 
ጆንግ ኡን ዝኾነት ኪም ዮ ጆንግ ግን፡ 
ሕጂ ስማ ኣብ ዝርዝር ኣስማት ናይቲ 
ላዕለዋይ መሪሕነት ከም ዘይኣተወ 
ተገሊጹ።
ኪም፡ ናይቲ ኣብ 1948 ብኣቦ ሓጎኡ 

ኪም ኢል ሱንግ ዝተመስረተ ኑክሌሳዊ 
ኣጽዋር ዝዓጠቐ መሪሕነት፡ ሳልሳይ ወለዶ 
መራሒ እዩ። 
ድሕሪ ሞት ኣቦኡ ከኣ፡ ካብ 2011 

ኣትሒዙ ነታ ሃገር ይመርሓ ከም ዘሎ 
ይፍለጥ።

